
ECHICHIKIKOCHINJIKIZO

CHAMAKUMISHILO, MWANE?

 Ngwasakwilila, chikuma, Ndumbu walunga Neville.

Chingoloshi chamwaza, masepa jami vamwaza. Shikaho
kuwahilila kukinduluka cheka, ufukuuno, mukutanga cha
Mwata, Kalunga ketu.
2 [Ndumbu walunga Neville ngwenyi, “Echi chikiko kuyoya
chimwe, hano.”—Muka.] Ou umwe ali, echi chili. Mamalelo, eyo.
Echi chamwaza.
3 Ngwamikwate chikuma, chimene chino, palanga Nguli
nakwivwa nge Ngwatela kupwa washiwashi ufukuuno. Huu-
hu, huu-hu, huu-hu. Yami, omu chapwile chachikalu, kaha
kwimana, kaha chili chachipi ufukuuno. Shikaho, kakweshi
kupwa nakushimbulako palanga etu natuya nakupwa na kapete
hali enu, talenu, hazevene liuka nalikuma. Nduma, oloze etu
katweshi nakufwila kutwama nakushimbulako ufukuuno.
4 Oloze, hamene naufuku, etu tuli nakufwila kutwama
chindende chindende. Hamene naufuku, kachi enu vamwe
munahase kwiza nakwingila, hamene naufuku, mwomwoika,
etu tulinakushinganyeka kupwa nalwola lwalunenemuliMwata.
Nakuya nakupwamalunga vamwaza hano hamene naufuku. Etu
natuya, etu vosena kupwa nalwola…
5 [Ndumbu walunga Edgar Branham, ngwenyi, “Mamalelo,
uchi wami, vandamina! Ngwapwanga na kutonda kukulomba
ove. Ngwavulyama kumilweka enu. Oloze, vathu vavavulu hano
vahanjikile nge ove uli lwolalwosena mulumbushi, kulovoka
nakufuma mukutangisa. Oloze hamene naufuku enu mukwechi
lwola lwosena luze enu mwatondele, kufuma ha seveni naku
twolufu, kachi enu muya nakumbata echi. Jino, omu mukiko
likungumbuwa hano lyanguhulile kumihula enu. Shikaho jino
enu valumbunuinenu echi kuli vakiko, kachi enu namuhona
kushinganyeka ngachizeko.”—Muka.]
6 Etu tuli nakuya nakuhana mbolo mukachi kaufuku,
hamene na ufuku. Ngunakunyuka enu namuya—enu namuya
nakupwa…pwenu vakulizanga na chize. Omwo vosena
vali nakukohola na kutambakana, na kwasa, na kunwa, na
vyangocho, etu natuya na kunongama na kalemesa kumeso a
Kalunga [Hatepu hapimbi—Muka.] kaha kulya mbolo, kaha
kuputuka mwaka kulovoka na kushika chetu, michima kuli
Kalunga, mukukunjika kuli Ikiye.

7 Kaha kuli nakuya nakupwa vakakunangula vambwende
hamene hano naufuku, vakutamo vene. Kuli vamwe
vamwaza…Ndumbu walunga kufuma ku Georgia hano,
Ndumbu walunga Palmer, mukakunangula wamwaza.
Ndumbu walunga Junior Jackson mwaya nakupwa hano
hamene naufuku; Ndumbu walunga Beeler, Ndumbu walunga
Neville. Mamaah, yami, yami! Kaha nakutwalilaho na lika,
malunga vamwaza va Kalunga vaze navakapwa hano, Ndumbu
walunga Willard Collins, kaha vosena vandumbwami vaze
vanapunga nakutuhana mijimbu yayinene. Kaha pamo veka
navaya nakuholoka, shikaho etu natuya nakuvandamina lwola
lwalunene hamene na ufuku.
8 Jino, pwevo lyami ambile ngwenyi, “Kanda ovemukahanjika
echiko,” oloze Ngwatela kuhanjika echi kalamwosena.
Ngukonekelenu Ngwahanjikanga nge wangana, chmene echi,
kachi kapyololo.

Billy, natwame kunyima kuze, ambile ngwenyi, “Ikiye
mwaya.”
9 Ngwambile ngwami, “Wangana; ikiye atela kupwa na
wangana.” Ngwatwalile, kapyololo.
10 Nguli nge vakiko vahanjikile hali uze Dutchman,
munatachikiza. “Kaha kanda kungumbata hachuma muka
Ngwahanjikanga, oloze shina muka Ngwatwale.”
11 Ngwambile ngwami, “Ngwashinganyeka vakiko veji
kunguvwushisanga, hanyima ya myaka yosena.” Munatachikiza,
echi chili ha…
12 Eyi ikiko myaka seti Ngunapunga kunyima ya kamenga
hano. Myaka seti muli ino mbalaka! Enu mwatela
kungutachikiza luno lwola, keshi ngochoko? Mamalelo! Shikola
yami punduvene yayindende. Oloze Nguna—Ngunatachikiza
Kangweshi kuhanjika, oloze Ngweji kuhanjika vyema vya
muchano kuli Mwata.
13 Kaha, ndumbu walunga, Ngwafwelela apwile Ndotolo.
Lamsa, wa Mbimbiliya ya Lamsa, ize yapwile mukulumbununa,
ngwavo…
14 Lwola lumwe Ngwapwile nakuhanjika, kaha Ngwahonene
kutachikiza nge ikiye apwile kuze. Kaha ikiye akindulukile
kaha apwile nakuhanjika hali Ulime Tumime, kaha jino ikiye
apwilenga nakuhanjika ha Kumunyika. Kaha ikiye ngwenyi,
“Ukalu uli halihi na ava vathu valelo?” Kaha Ngwambile
ngwami…Ikiye ngwenyi, “Mulonga vathu, vakakwalumuna,
kavahashile kwalumuna Mbimbiliya mwakwolokako, nge
vakakwalumuna kweseka kwalumuna mu Lilimi lyakufutula
na chihepeleu. Kaha Yesu, kuhanjika, kuhanjika kuli lizavu lya
vathu kaha vakuzeka, nge omu vathu veji kuhanjikanga mujila.”



ECHI CHIKIKO CHINJIKIZO CHAMAKUMISHILO, MWANE? 3

15 Kaha, munatachikiza, kuze kuli Chisoneka kuze mu Luka,
yahanjika, “Nge vathu vakuseka Vamwivwushishile kanawa.”
Ikiye ahanjikile mulilimi lyavo. Ngwafwelela nge mukiko kaha,
cheka.
16 Etu twawahilila hali Mwata. Jino, Ngunatachikiza,
Ngunamono mapwevo vakalemesa kwimana nakujinguluka.
Echi chili chachipi kumona malunga kwimana, echa vakiko
vanyike vamapwevo na vanyike vamalunga, na mapwevo, na
vyangocho, kwimana nakujinguluka jimbango, kaha vana
vavandende. Oloze, etu katweshi na kapete kakunungulula.
Shikaho, etu twalombo nge, nge lwola lukwavo etu tuli na
kuliwana, hanyima ya mulungu uno, hanyima ya lwola luno…
17 Munatachikiza, chuma chakushisaho, nge omu
tunatachikiza, hali vaze Tutachikijilo Tutanu natuvali. Kaha,
nge Mwata netavila, etu kuputuka hazevene washiwashi nge
liuka linahichi, kutunga, shikaho etu natwiza hano. Etu tuli
nakwiza ha kulikunjika. Kaha pamo kwosena kufuma muli
umwe nakutwala kuli vavali, kaha pamo milungu yitatu,
hazevene, mukuliwana jino, kwza nakukanduka ha—ha
tutachikijilo Tutanu Natuvali. Shikaho, etu tuli nakuvandamina
lwola lwalunene muli Mwata, mulwola luze. Kaha etu
natuya…Enu vosena kufuma muli vathu vamumbaka, etu
natuya nakumitumina makati na vyuma vimwe, kaha kwecha
mutachikize vene lwola, pamo mulungu, mokomoko yivali,
kulutwe lwa lwola.
18 Uze kambi, nge omu Ngwevwushisa Billy kuhanjika
ufuku uno, nachya nakulingika ha likumbi lya muchiteni lya
Kutatu. Chamwaza, kachi ikiye nakumisa ha teni, etu natuya
nakuputuka pamo ha fifiteni, jino. Shikaho, haze vene vakiko
vanakumisa, etu natuya nakuputuka hazevene hali chize.
19 Uze kashinakaji Ndumbu wapwevo Kidd angusanyikile,
kunyima chindende, kaha ikiye apwile vene mumasoji. Ikiye
ambile ngwenyi, “Ndumbu walunga Branham, etu tuneseka
chikuma kukatula ize motoka yamwaka, kaha kayakatukileko.
Shikaho,” ikiye ambile ngwenyi, “enu lombenu nayiya
nakukatuka, kaha Nanguya nakwiza hamene.” Kaha ikiye
ngwenyi, “Shikangaho kachi Ngunahase kuwana chihela
chakutwama?”
20 Ngwambile ngwami, “Kanda kulizakaminako, etu natuya
nakupwa na kapete, muli NdumbuwapwevoKidd, haze vene ove
mwiza…”
21 Ove ngwove, “Kisula muchima wove.” Ambile ngwenyi,
“Munatachikiza, kachi ove muya nakupwa na kutanga palanga
twolufu koloko,” ambile ngwenyi, “Kangwatondele kulovoka ha
twolufu koloko.”
22 Munatachikiza, ikiye na Ndumbu walunga Kidd vali pamo
myaka eyite faifi yakusemuka, kunyima okwo, kaha vakiko

hanga vali mumulimo. Munatachikiza chuma vakiko valingile?
Kumbata chisaji chatepu, kaha kumbata mijimbu yami na kuya
na kufuma muchipatela namu chipatela, kufuma muzevo na
muzuvo, kwimbisa ize tepu. Jino, kachi kayeshiko, kulitwamina
chiku! Chize keshi chikiko kulitwaminako. Chize chikiko chili
na kukwachilila Lufwelelo, kumakumishilo, kufwa na Poko
yauvela kuvali mulivoko. Eyi ikiko jila yakuya. Omu mukiko
mujila Ngwatondo kulinga. Huu-hu.
23 Kaha jino, kaha ikiye ngwenyi, “Munatachikiza, kachi
Nangulovoka, mujila, twolufu koloko,” ikiye ambile ngwenyi,
“kaha hanyima ya twolufu koloko ya ufuku, kweseka kuya
kwimbo, kaha maliyavolo vosena vakupenda,” ikiye ngwenyi,
“kwendesa,” ngwenyi, “kulaha mukala jila, kunwa.” Ikiye
ambile ngwenyi, “Vakiko vandemoni kulaha nakujinguluka,”
ikiye ambile ngwenyi, “Nanguya nakupwa nawoma wakufwa.”
24 Ndumbu walunga Pat, ikiye pundu vene chuma chamwaka.
Vangahi vatachikiza Ndumbu wapwevo Kidd? Ikiye natwame
hano, nge, kupwa kaha nakusoloka mukakujila chuma chimwe
chachindende.
25 Kaha, omwo, shinganyeka kaha, myaka shimbu kanda
Ngusemuke (kaha Ngunapu kashinakaji), ikiye apwile kuze
mujipili, ikiye na Ndumbu walunga Kidd. Ikiye mwaya
nakukosa, likumbi lyosena, haze hakukosela, kumbata fifiteni
mokomoko twende ngwee hakukosa, kumutuma kumwe, uze
ufuku, kunangula. Muli uze mokoti wamakala muze muka
Kentucky, kuze enu…muthuumwe kupwa na kukulama na
uta, hakuheta kupili, kuheta kuze enu namuya nakunangula.
Mamaah, yami! Jino, Ngwashinganyeka:

Kumana Vangutwale kwimbo Mwilu
ha kahela kajitemo,
Shimbu veka vazungile nakuhasa
nakutambula fweto,

Kaha vahichile mukalungalwiji wamanyinga?
Ngwatela kuzunga kachi Ngwatela kuyula,
Tohwesa kumika chami, Mwata.

26 Chize, kaha Ngwatondo kukafwa Chenyi, ha Lizu Lyenyi.
Omu mukiko Ngwatondo ufukuuno. Jino, Ngwashinganyeka
unjiho uli nakuya jino.
27 [Ndumbu walunga ngwenyi, “Kanda kuvulyama kemba
ko.”—Muka.] Mamalelo, eyo. Ngukwechi…Ngukonekelenu.
28 Ndumbu wapwevo wamundende apwile na kemba hano,
chimene chino, ikiye atondele kupwa wakukujika. Kaha
Ngwamulwekele ikiye etu kupwa wakukunyuka nge ufukuuno,
kaha jino. Kaha, hamene na ufuku, etu natuya nakukujika va
kemba, kutanga cha kuka, vyuma vimwe vize etu tunahase
kuhitamo. Etu tukwechi lwola lwaluvulu. Shikaho, kachi

ndumbu wapwevo wamundende hano, kaha ali na umwe
wamundende.
29 Kaha Ngunashinganyeka kupwa na vathu vamwe kwiza
nakufuma mujila, kaha apwile hano chimene chino ha kukekesa
chakupenge, kaha ha chumachimwe. Kaha vakiko vatelele
kuliwana na chimene chino, kaha Billy atelele kwecha vakiko
kuvandamina palanga ufuku uno. Kaha ikiye kahashile
kuwana vakiko kumweko, talenu, ufukuuno. Kachi ove
uli hano, ndumbu wapwevo, Ngunapunga kunyima kuze
lwola lwalundende, kuvandamina, kaha kumona kachi ikiye
mwahasa kuwana pwevo wakalemesa. Vapwilenga vavali
muli vakiko, Ngwashinganyeka, nge apwile hakukekesa
chakupenge kufuma kwakusuku mulifuchi. Shikaho, etu—
etu kufwelela, kachi Nangumiseza, Nanguya nakwiza kuli enu
nge omu Ngunahashila, pamo hamene naufuku, shimbu kwiza
nakwingila.
30 Jino, Ngwafwelela, ou pwevo wakalemesa, kwiza, na kemba
wamundende na—na vwalekamulukwe ka usombo?
31 “Mulukwe”? Meda, Kangwa—Kangwa—Kangwatwalile
muzeko, uchi wami, kalamwosena omu chili. Echi chinasoloka
nge kauvwalo kakandende ka vyuma vimwe…Mulukwe,
vangahi vatachikiza uze—uze mulukwe wapwa? Mwomwoika,
punduvene. Kaha tuhumna vamwaka, kuli yami. Shikaho—
shikaho…
32 Mwomwoika, ali kemba wa Dallas wamundende. Yami,
echi chamwaza. Ndumbu walunga, unahase kutambuka nakuya
hano. Lisesa mwane.
33 Chamwaza, chamwaza, Nguli nge kalihina kakandende
kuze, kaze mweji kuhakanga. Lijina lyako kaka? [Uze tata
ambile ngwenyi, “Rebekah Lynn.”—Muka.] Rebekah Lynn, L-
y-n-n. Kaha nyi—nyi lijina lyove lyamakumishilo lika jino?
Stayton. Rebekah Lynn Stayton. Echi chakwoloka? Echa
Ngumukwate? [“Punduvene.”] Ngunatachikiza muyachi kana
kupwa waukalu, kuhana umwe ngachize. Chize kuyema?
Rebekah Lynn Stayton.
34 Echi chisaka chineza nakuhita chikuma. Ou wamundende,
mukweze wapwevo wakalemesa hano, kaha lunga lyenyi,
kalinwaha vosena vavali kupwa vakulwila kaha kuvaneha
nakwingila mu chinyingi cha Mwata. Kaha jino, mukulikata
chavo, Kalunga nahane kuwaha, Rebekah wamundende, kaha
vakiko vali nakuneha echi kuli Mwata.
35 Jino, vathu vavavulu, vakiko kuvuluka kuzeneka
makumishilo…kujimika vakemba, muze muliuka lya
Mesondisiti kaha eka amavulu, kaha vakiko kumwangila
vakiko na meya omu vakiko vali vakemba. Jino, echi chili
chosena chakwoloka, shikaho nge omu Ngwapwa. Oloze etu
lwola lwosena tweji kwesekanga kutwama kaha chuma muka

eyi Mbimbiliya yahanjika. Kaha mu Mbimbiliya, kuze (nduma)
kanda lyehi kupwenga chuma chakufwana nge kujimika cha
vanyike; kwauchi mukushikumuka mumujimnbu, palanga liuka
lyamaputukilo lya Katolika, nge omu etu tunatachikiza, uze ali
kwakusuku ha Kasulu ya Nicaea.
36 [Uze kemba ali nakuhanjika—Muka.] Shikaho eyi ikiko jila
ya kuhanjika, “Amena.” Chize, talenu, enu muli…Talenu, enu
mwatela kupwa na kulumbununa.
37 Shikaho, oloze, mu Mbimbiliya, vakiko vanehele vana
vavandende kuli Yesu, mangana Ikiye avakisule. Kaha Ikiye
ahakile mavoko Eyi hali vakiko na kuvakisula. Kaha, chize, etu
hanga twatwalilaho chize.

Jino echa tunongamenu mitwe yetu.
38 Ove Tata wa Mwilu, ou mukweze wapwevo na mukweze
walunga kwiza ufukuuno na ou wakuzanga wamundende
Laveka nge kupwa wakuhana kuli vakiko, mukuyilama,
kukatula mu kumulama kuli Kalunga. Kaha vakiko kuneha
echi ufukuuno ha kwimanyina cha Mwata. Kaha omwo
naye ahanyine kufuma mumavoko eyi, kahajino Nangukuhana
kufuma mumavoko ami kuli Ove, ou Rabekah wamundende.
Kalunga, apwenga na ikiye na kumukisula. Kisula ise na
naye. Echa vakiko vosena vali nakuyoya wakushishika, kuyoya
chachisuku, kaha, kachi chahashile, talenu Kwiza cha Mwata
Yesu. Echa ou mwana kukula mu chinyingi cha Mwata.
Kaha echa, kachi kuli hamene, echa ikiye apwenga chinjiho
chachinene kuli Ove. Tuhane echi, Mwata. Jino, kachi Ove
wapwanga hano hamavu, ava mapwevo na malunga navaya
nakuneha vana vavo kuli Ove. Oloze etu, vakakuzata mu
Mujimbu wamwaza, kupwa Vove vakakwimanyinako. Shikaho,
etu tweji kuhanangaOve ou kemba, ha chiyoyelo cha kutangamu
WanganaWove, mu Lijina lya MwaNove, Mwata Yesu Kulishitu.
Amena.
39 Vakukisule, wamundende Rebekah! Chumakana
chachindende chiyema! Echa Kalunga akukisule muvosena,
kaha uze kemba, kukuhana nakushimbula, kuyoya
chakuwahilila, mu kutanga cha Kalunga.
40 Ngunahono kutachikiza nge Ngunapu wakujikiza chikuma,
mokomoko nduma. Ou ikiye kanyike walunga wosena. Lijina
lyenyi lika? [Uze mama ahanjikile, “Stanley Victor Cleveland.”—
Muka.] Stanley…[“Stanley.”] Stanley Victor…[“Cleveland.”]
Clayland? Clay-…[“Cleveland.”] Cleveland. Wamundende
Stanley, lijina lyamwaza lyalindende, kaha kanyike walunga
wamundende! Chamwaza, Ngunashinganyeka, pamo…Echa
tutale hano, Stan. Uze kanyike walunga wamwaza? Mamalelo,
munatachikiza. Etu katute kulilongesa echi. Etu kupwa na echi,
munatachikiza, kakweshi chuma hali echi. Echi chakwoloka.
Ikiye punduvene mukweze wamundende. Ngwavulyamine



ECHI CHIKIKO CHINJIKIZO CHAMAKUMISHILO, MWANE? 7

lijina lya makumishilo. Kangwashinganyeka nge Nguli
nakuvilika echi mwakwolokako. [“Cleveland.”] Cleveland.
Chosena chakwoloka.

Echa tunongamenu mitwe yetu jino.
41 Tata wa Mwilu, vaze vakakulimbata kuneha uze kemba,
wamundende Stanley Cleveland, kupwa vakukunjika kuli
Mwata Yesu. Kaha nge kafunga hano, wa liuka, kaha Nguli,
kwimana hamwe mukulikata cha milimo ya Mwata, etu
kuhana kuli Ove ou mwana wa chiyoyelo cha kutanga. Ove
unamuhane kuli naye na tata; kaha jino vakiko kumuhana
kuli yami, mumavoko ami; kaha Ngunamuhake ikiye kufuma
mumavoko ami na kuli Ove. Kalunga, kisula ise na naye. Kisula
kanyike wamundende walunga, kaha echa vakiko vosena kuyoya
nakushimbula, kuyoya chakuwahilila cha kutangisa kuli Ove.
Echa mwana vamusangwile muwoma wa Kalunga, kumuzachila
Ikiye, na woma Ikiye, na kumuzanga Ikiye, makumbi osena
akuyoya. Jino, vakiko vanehele vana kuli Ove, nge Ove unahase
kuvakisula; kaha etu, na mavoko etu hali mwana, amukisule
mu Lijina lya Mwata. Kaha echa ikiye ayoyelele chikuma,
kuwahilila cha kulikangula na ngolo, kukutanga Chove. Mu
Lijina lya Yesu. Amena.

Kalunga akukisule, wamundende Stanley. Ove ukwechi
kanyike walunga wamwaza kuze.
42 Jino Nguli nakuya nakuhula uselewa waundende, ha
masepa vavandende na vanyike. Kaha Ngunatachikiza chili
chachikalu. Ove kaweshi kuhasa kwimana kulu halwola
lwalusuku, mwomwo ya lihinji lyove kulikwata. Oloze Nguli
nakupandama chumachimwe ufukuuno nge Kanda lyehi
ngumone shimbu kanda. Kaha kuli chuma chimwe chize Nguli
nakuya nakuhanjika, nge Kanda lyehi ngushinganyeka ha
kuhanjika chuma kana.
43 Uze ukiko mulonga, chimene echi, kangwatondele chihela
cha lwola kumeso a Mujimbu, kaha Kanda lyehi ngupwenga
na kuhanjika ha Makumishilo, kaha Kangwashinganyeka
Ngunahase kuya. Ngwafwelela Kanda lyehi kulinga. Ikiye ali
wamwaza!
44 Oloze, ufukuuno, Nguli nakuya nakuhanjika ha
chumachimwe chize Ngunahono kutachikiza. Kaha jino,
chize chinapu chuma chivene, cha mukakuzata kuhanjika nge
ikiye mwaya nakuhanjika ha chumachimwe chize ikiye ahonene
kutachikiza. Oloze Nguli nakusolola, kukuwaha cha chinyingi
chami, na…lize liuka linahase kwivwushisa. Kaha Kangweshi,
chipwethuhu ngachilihi, kukwata kalachuma kukinduluka
kufuma muli enu, chize cha kungalanyinaho.
45 Kaha jino, eyi tepu, Ngwashinganyeka vanyike vamalunga
vali nakutunga tepu. Kaha kachi enu nachisoloka kutambula
tepu, kala wosena ali nakwivulila kuli eyi tepu, anuka, kachi

chumachimwe chili nakukushupa, kuli ove, kanda kuhanjika,
kuvangila chili ha tepu. Kanda kuhanjika chumachimwe
chakulimbalaka na chumamuka chili ha tepu.
46 Vavavulu kusonekamo, haMbuto Ya Linoka, kaha kuhanjika
nge Ngwahanjikile munganji mukananga. Nanguya nakumbata
tepu, kuyimba. Kangwahanjikangamuli ize jilako. Talenu, vathu
kuhona kuyula vyuma mwakuhenga.
47 Munatachikiza, Yesu, lwola lumwe hanyima ya kusanguka
Chenyi, apwile nakutambuka kungenge, na vapositolo, kaha
Yowano apwile wakukundamina ha tulo Yenyi. Kaha vakiko
ngwavo, “Chuma muka nachiya nakusoloka kuli ou lunga?”

Yesu ngwenyi, “Chuma muka echi kuli ove kachi ikiye
mwashimbula palanga nomu Nangwiza?”
48 “Kaha kuze ayile nakuhanjika, nge, ‘Yowano apwile nakuya
nakuyoya kumona Yesu ejile.’”
49 Kaha Chisoneka ngwacho, “Ngachilihi, Ikiye kahanjikile
mujila kanako.” Mwamono, Ikiye—Ikiye kahanjikile ngochoko.
Ikiye ahanjikile kaha, “Chuma muka echi kuli enu kachi
ikiyemwashimbula palanga nomuNangwiza?” Ikiye kahanjikile
ngwenyi ikiye mwaya nakunungulula. Oloze, talenu, kuhona
kwivwushisa, chili chachashi.
50 Kaha, jino, echi—echi kacheshi nge Nguli nakupaisa
muthuumwe kulinga echi. Mwomwo, Ngunalingi echi,
amilyavene. Kaha vathu vosena veji kuchilinganga; kachi
vapositolo, vaze vatambukile na Mwata wetu, vahonene
kumwivwushisa Ikiye. Kaha vakiko kanda vevwushise Ikiye.
51 Hazevene kusongo, vakiko ngwavo, “Tala, jino etu
tunevwushisa. Jino etu twafwelela. Kaha etu tunapu
vakukunyuka nge muthu atela kukulweka Ove kalachuma,
mwomwo Ove unatachikiza vyuma vyosena.”
52 Kaha Yesu ngwenyi, “Ove jino wafwelela?” Talenu?
“Hanyima ya lwola lwosena, kuli ove fi-…Kulinga echi
makumishilo kukumbata, talenu, nge ove wafwelela?”
53 Kaha chize chinapu kaha uthu. Kaha etu tuli vosena uthu,
shikaho etu tuli nakuya nakuhona kwivwushisa.
54 Oloze kachi chili nakukushupa, yimba eyi tepu cheka.
Ivwulilenu kanawa. Ngunakunyuka Shipilitu Wajila mwaya
nakusolola kuli enu.
55 Jino, uzemukwezewamundende, kachi ovemuya nakukwata
“amena,” vana. Vandamina chindende kaha chindende,
mwomwo Ngwa—Ngwatondo echi kupwa punduvene, mwomwo
vavavulu kaveshi kupwa na eyi tepuko. Shikaho, Ngwatondo
enu kupwa vakukunyuka kupwa na echi. Kaha echa tupandame
kuli echi, mwomwo, Nanguya nakuhanjika minyutu seti
faifi, mokomoko fwote, kupwa kaha nakalemesa, nge omu
tunatachikiza mwakulingila.

56 Mwomwo, elu lunapu lwola lwalunene kuli yami. Echi
chili kulihi chumachimwe chinasoloka, nge Ngunahono
kutachikiza mwakulingila. Talenu? Kaha Ngunemana
mulumbushi Ngwemanyine, mumakumbi a mulimo wami,
nge omu Ngunatachikiza.

Shikaho, echa tunongamenu mitwe yetu jino, shimbu kanda
etu tupandame ku Lizu.
57 Tata wa Mwilu, kahajino, lwola lumwe kunyima okwo,
Ngwanangwile ha mutwe wachihande wa Kushinganyeka.
Kaha kushinganyeka “kulinga chuma chakuzeneka lisesa.”
Kaha pamo, ufukuuno, Mwata, Ngunambate amilyavene
kulumbununa chumachimwe kuli vathu, chakuzeneka
chimweno cha echi. Shikaho, Mwata, ngutale, haze hali
kutala kanawa; soka kukanwa, Mwata. Ove wasokele
kanwa ka ndumba, muze muwina na Ndanyele, nge katela
kumukolesako. Mwata, Ngwalombo, nge, kachi Ngwatela
kweseka kulumbununa chumachimwe chakuhenga, Ove hanga
uli na ngolo hakamwihi na kanwa. Oloze kachi echi chinapu
Muchano, kahajino, Mwata, kisula Echi, na kutuma Echi. Kaha
Unatachikiza jiseteko na chumamuka chili chakwoloka. Kaha
omu mukiko Ngwejile, na kuli elu lwola lwamakumishilo, ha
kamenga, kweseka kulumbununa vyuma evi. Kaha Ngwalombo
Ove kutukafwa etu.
58 Kisula eli liuka lyalindende. Eli lizavu lize lilinakwiza
hano mwishi ya fulumba, vaze vali muungeji hamwe na etu
muno mumbongi, kwiza nakufuma mumafuchi. Mamalelo, omu
muvwimbimbi wa chingoloshi kuholoka, etu tuli vakuwahilila
kupwa muchihela na kwiza. Omu kaye kupwa muchimbalanga
na kuhona kutachikiza hakwimanyina, etu tuli vakuwahilila,
nge, “Eli Lijina lya Mwata linapu kaposhi wamunene,
kaha vakakwoloka kulaha nakwingila muli Echi kaha vali
wakukingiwa.” Keshi kaha Mazu amavuluko, oloze kusoloka!
59 Shikaho, etu twalombo, Tata, nge Kumunyika cha
chingoloshi nachiza, ha kutwama ha likumbi. Kaha etu
kufwelela nge ngachize luze lwola luze etu kuyoyelamo,
mukutwama mumusana. Kaha etu tuli vene twasakwilila Ove,
Mwata, kufuma kumichima yetu, ha vyuma vize Ove unalingi
kuli etu. Kaha, Mwata, kushikumuka kuhita muchisemunuino,
Ngunasakwilila Ove kwechela vimweno nge Ove unahane,
vikiko vyosena kupwa mukukupuka, kaha kala kulumbununa
chilota kupwa vene mujila kana. Shikaho, etu tunatachikiza
chinahase kupwa Ove, Mwata; etu vathu, vosena vakusemuka
mu shili, kaha kakweshi chuma chakwivwako muli etu. Oloze,
kushinganyeka nge Ove unahase kumbata chuma kana, nge
muthu, kaha kuvasana vakiko ha meya a Lizu na Manyinga
a Kulishitu; kaha kukoka lize livoko mujila kana, palanga
muythu keshi kuzachisa vishinganyeka vyenyi, oloze echa
vishinganyeka vya Kulishitu, Hiya natachikiza vyuma vyosena,

echa Echi chejile nakwingila na kuhanjika na kuzachisa
mbalaka. Ngwasakwilila Ove, Tata.
60 Jino etu natukisula Lijina Lyove Lyajila. Kaha etu
natukisula eli lizavu lyalindende, ufukuuno, mu Lijina Lyove.
Etu twazanga kafunga, Ndumbu walunga Neville, ngamba
ya Kalunga wamwaza. Etu twalombo vakakuzata muliuka,
vakakufwelela muliuka, kaha kala membala wa Mujimba wa
Kulishitu, vosena hano na kujinguluka kaye, mu Lijina lya
Mwata Yesu.
61 Mamalelo, nge etu twamono milima, pwi, muvwimbimbi
kuholoka nakuhita kumeso a Vakakulishitu, etu tunatachikiza
lwola lunapandama. Kuze nakukaya Kuhukula, kaha Liuka
navakaya nakulimbata. Mwata, echa tutambukenu, kutala kuli
Mwenya na Kukumisa, Kulishitu. Tuhanecho echi, Mwata.
Kaha shimbu etu natutambuka kulutwe jino, mu Lijina lya
Mwata Yesu, mwishi ya vyuma evi vanahake mumichima yetu,
etu twalombo nge Ove muya nakupwa na etu na kutukafwa
etu. Kaha upahu kufuma muli chize, Mwata, mwomwo etu
tunalihane kuli Ove, na Lizu Lyove,muLijina lya YesuKulishitu.
Amena.
62 Jino, kachi enu mukwechi sonekeso na lipapilo, Ngunatondo
enu kusoneka vyuma vimwe hamavu, nge…mokomoko
kalachuma chize ove unatondo. Pwako wakulizanga. Kaha jino,
ha tepu, nawa, kachi enumwatondo kusoneka Visoneka hamavu,
hakala lwola, mwomwo Ngwafwelela kupwa Chisoneka chikiko
kaha.
63 Jino etu twatondo kutanga ufuku uno, mokomoko kutanga
Chisoneka kutanga, kufumamuMukandawaKusoloka cha Yesu
Kulishitu. Kaha Ngwafwelela nge echi chinapu Kusoloka cha
Yesu Kulishitu, nge kusoneka muMukanda. Kaha kala kusoloka
chikwavo chize nachipwa chakulimbalaka na echi Kusoloka,
nachiya nakupwa chakuhenga. Ngwafwelela nge kuhanjika…
kuhanjika—kuhanjika cheka. Kala kusoloka chize nachihona
kutela na Kusoloka, kaha kuneha echi Kusoloka mukumunyika,
chinapu kusoloka chakuhenga. Chatela kupwa Chakusoneka.
64 Jino, mu kapetulu 10 wa Mukanda wa Kusoloka cha Yesu
Kulishitu, Ngwatondo kutanga jivasi jatete jajindende, jivasi ja
seveni, 1 mbwe 7. Kaha ivwulilenu kanawa jino, kaha lombenu
nayami.

Kaha Ngwamwene kangelo mukwavo wangolo—
kangelo mukwavo wangolo mwafuma mwilu,
nalijingilika livwi: na kongolo ha mutwe wenyi,
kaha chihanga chenyi…nge likumbi, kaha mahinji eyi
nge jipanda jakakahya:

Kaha apwilenga na mukanda waundende
wakuvungulula mulivoko lyenyi: kaha alyachile

lihinji lyenyi lyachilyo ha kalungalwiji, lyachimoswe
hamavu aumu,
Kaha ikiye atambakanyine, nge ndumba ali

nakutahwoka: kaha omu atambakanyine, mikalateta
yitanu nayivali yahanjikile.
Kaha omu yizemikalatete yitanu nayivali yahanjikile,

Ngwambile ngwami ngusoneke: oloze Hinangwivwa lizu
kufuma mwilu ngwalyo, Evi yinahanjika mikalateta
yitanu nayivali vilamike, kanda uvisonekako.
Kaha uze kangelo uze Ngwamwene nemana lihinji ha

kalungalwiji kaha hano hamavu aumu azundwile livoko
lyenyi lyachilyo kwilu,
Kaha alishingile hali ikiye uze ayoya kujingonde

na jingonde jakuzeneka kukuma, uze atangile lilu
navize vyatwamamo, kaha na chumachize chilimo
muze, na mavu, navize vyatwamaho, na kalungalwiji,
kaha…navize vyatwamamo, ngwenyi kakweshi kupwa
kuzezamako:
Oloze hamakumbi a lizu lya kangelo wamuchitanu

nakavali, mwakasaka kwimba, hakiko mangana a
Kalunga akusweka navakawatesamo ngana muze
ambulilile vandungo jenyi vapolofweto.

65 Kaha kutanga chami, kachi Ngwatela kuchivuluka ngachize,
ufukuuno, echi chili: Echi Chikiko Chinjikizo Chamakumishilo,
Mwane?
66 Etu vosena tunatachikiza nge etu tuli nakuyoyela mu—
mu lwola lwa upahu ha Liuka, oloze lwola lwalunene lwa
vakakuzeneka kufwelela. Kaha etu tuli nakuyoyela mulwola
lumwe lwalukalu, luze kanda lupwengako, kufuma kukwala
chihela chamavu. Kwauchi kapolofweto, kwauchi kapositolo,
kwauchi, mulwola lumwe, ayoyele mulwola kana elu etu tuli
nakuyoyelamo jino. Luno lukiko makumishilo.
67 Echi vachisonekamuutangatanga. Echi vachisoneka kumeso
a mavu. Echi vachisoneka mumapapilo osena. Luno lukiko
makumishilo, kachi enu namutanga kusoneka. Uze kapolofweto
kuyoyelamo mulwola omu kusoneka chapwile hambango
cha lifuchi, oloze etu tuli nakuyoyela omwo kusoneka chili
hambango ha lwola. Mafuchi osena, mavu, vyuma vyosena,
lwola luli kumakumishilo. Shikaho, etu twatela kutonda
Visoneka, kuwana ola ize etu tuli nakuyoyelamo.
68 Lwola lwosena, kapolofweto wamuchano wa Kalunga
mwaya ku Visoneka. Shikangaho ikiye chikumishilo chize
nachiya nakupwa mujila kana. Mu Tesitamende Yamwaka,
omwo tupolofweto vahanjikile kalachuma, kuze lwola lwosena,
kumwe, apwilenga kapolofweto na Lizu, uze atwamine na Lizu.
Ikiye atalile Kalunga ha vimweno. Kaha kachi chimweno chenyi

chapwilenga chakulimbalaka na Lizu, kahajino chimweno
chapwilenga chakuhenga. Ize ikiko jila ya Kalunga ya kumbata
Lizu Lyenyi kuli vathu Jenyi.
69 Munahase kungwivwa yami, kunyima okwo, chosena
chakwoloka? Ngunahono kutachikiza okwo mwakuputukila.
70 Jino, chinapunga lisesa lyalinene kuli yami, kutachikiza nge
eyi mbalaka yapwile liuka lyami lyatete. Echi chinapu chuma
chaupahu. Kaha Kangweshi kukavulyamako, chipwe Nguli…
Yesu vandamina kaha Nanguya nakuyoya mumyaka handulendi
yakusemuka. Ngunanuka lize likumbi Ngwahakile lilolwa lya
mumbango, haze hambngo; kaha chimweno Ikiye anguhanyine
chimene chize, cha eyi mbalaka. Kaha enu vosena anukenu.
Echi vachisoneka mu mikanda. Kaha ech chili makumishilo
chakuzalishiwa, mukanda, keshi umwe chindende kujimbala.
71 Kaha, jino, Kangwafwelela nge kuli kalachuma chize Ikiye
ahanjikile, myaka yosena ya chiyoyelo chami, nge Ngunahanjika
kuli vathu, oloze chuma muka chejile nakuhita. Kaha vathu
vavavulu vejile na vilota, nge Ikiye ngwechenu, ha likoji Lyenyi,
kulumbununa hali vathu. Kaha vavavulu vaneza na vilota na
maukalu aze Ngwapwilengamo ngwahonene kulumbununa.
72 Oloze Kangwesekele kuwalumbununa kuli enu vathu jila
yikwechi vikumbulwiso. Nguneseka kupwa wakushishika na
kukulweka nge Muchano, kaha Ngunahase kaha kumilweka enu
nge omu Ikiye angulwekele. Kaha jino nge omu chejile kuli yami,
kahajino Ngunahase kumilweka enu.
73 Kaha Ngwatondo kukuhuhumuna ove. Muli lino likumbi
etu tuli nakuyoyelamo, kuli vavavulu…Keshi—keshi kuhanjika
kalachuma hali vathu ko. Oloze omwo enu namumonamuthu uze
akwechi kukumbulula vyuma vyosena, chize chakulimbalaka na
Lizu.
74 Yesu ambile ngwenyi, “Kuze kwapwile vakambumba
vavavulu mumakumbi a Elija, oloze umwe ahindukile.”
Mumyaka yayivulu, vaze eyiti mokomoko chikuma, uze Elija
ayoyele, kaha uze mukakalepa vayoyele. Vatuliwe vavavulu
mumakumbi a Elisha, oloze ikiye vamutumine kuli umwe kaha.
Kaha etu tunawane nge kuli vyuma vyavivulu vize Kalunga eji
kulinganga, kaha nge Ikiye kasolwele kuli vangamba Jenyi ko.
Kaha kwauchi ndungo nahambakana Mwata wenyi.
75 Kaha, jino, Kalunga keshi kuhasa kumuteula upahu Wenyi
na kala muthu. Ikiye napu Kalunga. Kaha omwo ngamba
mweza nakupwa chihela chize ikiye kweseka kumbata chihela
cha Kalunga, kahajino Kalunga mwambata chiyoyelo chenyi
na kutambuka nakuya kumwe, mokomoko chumachimwe. Etu
twatela kwanuka chize.
76 Jino, muli vize vimweno na kulumbununa, Kangweshi
kuhasa kulweka kulumbununa cha chilota palanga
Nangukamona vene, ha chimweno, chize chilota chapwile chika.

Kaha enu vavavulu munatachikiza nge mwangulwekele vilota
vyenu, kaha kangwachambululako. Kaha omwo Ngwamwene
chize chilota chejile kuli yami, Ngwalumukile na nakumilweka
nge kuli chikumanyi chize mwasele, jino kumilweka
chumamuka mwasele. Munatachikiza echi chakwoloka.
Kachi echi chakwoloka, kuhanjika, “Amena.”…?…
[Chikungulwilo ngwacho, “Amena.”—Muka.] Vyuma vize
mwahonene kungulweka. Shikangaho, mwamono, kachi va…
Nge omu ahanjikile Nevukataneza, “Kachi ove kaweshi
kuhasa kungulweka yami chuma muka Ngwalotele, kahajino
Nangutachikiza ngachilihi nge ove ukwechi kulumbununa cha
echi?”

77 Oloze vyuma vyosena evi, etu twatela kuvimbata na
kuhanjika, “MUKIKO MWANAMABE MWATA.” Etu katwatela
kulinga chizeko. Etu twatela kupwa na lizu lya kutetekela,
kukumbulula kufuma kuli Kalunga, shimbu kanda etu
nguhanjike nge ali Kalunga. Keshi kusoneka, keshi kwivwa
chamujimba, chipwethuhu chili nakulukula ngachilihi.

Enu munahase kuhanjika, “Ngwafwelela echi chinahase
kupwa muli eyi jila.”

78 Oloze omwo enu namuhanjika, “MUKIKO MWANAMBE
MWATA,” keshi ngochoko. Tala hakamenga. Mwachimona lyehi
kuholoka? MUKIKOMWANAMBEMWATA chili chakukupuka,
kanda lyehi chiholoke. Kaha kachi kaha chili MUKIKO
MWANAMBE MWATA, kacheshi kuhasa kuhonako.

79 Oloze, shikaho kwakusuku, Ikiye kungukinga yami,
mwomwoNgwavandaminyine hali Ikiye. Kangwesekele kutonda
puho, mokomoko upahu wamokomoko wa vathu. Nguneseka
kuyoya chakulikehesa, kaha kuyoya cha muyachi kana chize
Ngunashinganyeka nge Mukakulishitu omu atela kuyoya. Kaha
Kangwahashile kupwa wakutela kulinga ngachize mukachi
kami amilyavene, oloze Ikiye kulinga palanga lino likumbi. Nge
omu Nanguhanjika, nge Ikiye napu Umwe uze angutwaminyine.

80 Vyuma vyavivulu ngunahase kuvihanjika mujila kana, oloze
natushimbula. Oloze enu vosena kupwa vakutachikiza vyuma
kana. Kaha mulonga kaha Ngunamilweke kuhanjika “amena,”
kunyima okwo, enu vathu vaze mwangulwekele vilota, jino
Nangwiza nakumilweka chuma chasalileko muchilota chove,
mwomwo ou Mujimbu uli hatepu. Malunga vakumafuchi osena
navakaya nakwivwulila. Kaha omwo vakiko vali nakwivwa
nge “amena,” kahajino vakiko vanatachikiza nge kuli mazu
kuze, uze atwama mwishi yaou mulimo, chize vanatachikiza
kanawa kuhambakana kulinga kalachuma chakuhenga,
mokomoko kuhanjika “amena” kuli chumachimwe chize
chakuhenga. Amena chapwa “chipwenga ngocho.” Echi chinapu
kuchihanjika.

81 Jino, chiyoyelo chami chosena, kufuma haze Ngunapunga
kanyike walunga wamundende, kunapunga chumachimwe
chize chili nakunguyanjisa. Kaha Ngwapwilenga na kuyoya
chakulimanyina, ngwevwushishile. Numba puwami mwalikula
kumutwe wenyi kaha achihanjikile echi. “Bill, Kangwafwelela
nge kuli kala muthu nahase kwivwushisa.”
82 Kaha Ngwambile ngwami, “Ngunahono kwivwushisa
amilyavene.” Mwomwo, Nanguhana, kulikunjika amilyavene
kuli Kulishitu, myaka yayivulu kunyima okwo. Ikiye eji
kutwaminyinanga. Kangweshi nakweseka kwivwushisa echiko.
Nanguya kaha kuze Ikiye eji kutwaminyinanga, chinyingi
chamwaza chami ko.
83 Ngunasakwilila hali pwevo wamwaza na vana, kaha hali
pwevo lyami na vana vaze vali nalufwelelo nge Kangweshi
kuvalweka vakiko kalachuma chakuhenga. Chize, vakiko
vafwelela. Lwola lwosena enu valwekenu kalachuma, vakiko
vanakwachililako. Vakiko vanatachikiza nge Kangweshi
kuvalweka vakiko kalachuma chakuhenga.
84 Kaha Nanguya nakulweka umwe wavana va Kalunga kala
chuma chakuhenga, jino? Keshi chakulisakwilako. Nduma,
mwane. Kalunga atonda vana Venyi kupwa mukulongesa
chakwoloka. Kaha pwenu vakushishika na vakiko, kaha
wamuchano na vakiko, kaha Ikiye mwaya nakukisula,
Ngwafwelela.
85 Jino, lwolalwosena, kushikumuka nakuhita muungeji,
kunapunga vyuma vize vyasolokelenga, vize Ngunahono
kwivwushisa. Kaha chuma chimwe chize Ngwahonene
kwivwushisa, chapwile omwoNgwapwile kanyikewalunga kaha
vakiko vimweno navikeza hali yami. Kaha Nanguya nakumona
na kulweka visemi jami vyuma vize navikayabnakusoloka.
Vakiko vashinganyekele Ngwapwilenga nakulizakamina.
Oloze, chuma chaungeji, chasolokele kaha mijila ya Muze
ngwahanjikile.

Enu ngwenu, “Chize shimbu kanda kwalumuka chove?” Eyo.
86 “Mawana na kusanyika viliko chakuzeneka kwalumuka
nakupihilila,” eyi Mbimbiliya ngwayo. Enu mwasemuka muno
mukaye ha punga yimwe. Kaha enu kamweshi…Kupihilila
nakwalumuka kanda kuneha mawana; vakiko vali vakutongola
kuli enu.
87 Jino, mujila, kaha omwo Ngwapwile kanyike walunga
wamundende, kufwila chami chapwilenga…Ngwapwile
wakuhina kusuuluka muli lize lifuchi Ngwayoyelamo.
Ngwafwila, mujila yimwe, kuya Kumulako.
88 Kaha vangupulile, omu Vangwashile chilyanga, omu
Ngwapwilenga kanyike walunga. Kaha omu Ngwejile,
nakufuma muvitumbo vyatete, Ngwashinganyekele nge
Vanguyanjishile, kuya nakushikumuka. Vize vitumbo

vyangufumishile. Kaha tele Ngunyi pamo jiola eyiti,
Ngunashinganyeka. Vakiko vapwilenga nakulizakamina pamo
kupwa yami nakujinguluka ami lyavene. Vakiko vapwilenga
nakupula chachinene, chakuzeneka penicillin. Manyinga;
mahinji osena avali vawashile na uta. Sepa lyami wamundende
ikiye angwashile.

89 Kaha jino pamo tukweji seveni kufuma haze, Ngwambachile
kulewisa chikwavo. Kaha omu Nangwiza kufuma mwishi ya
vize vitumbo, Ngwashinganyekele Ngwapwilenga nakwimana
ha western prairies. Kaha kuluu ya ulu yayinene muze
muutangatanga, kaha upahu wa Kalunga kushikumuka na
kumunyika. Yami kwimana nge ngachize.

90 Omu chize Kumunyika, chize enu muli nakumona ha
chifwanyisa ufukuuno, chize vanenjikiza kupwa cha ngolo
ja Ukalunga, hakukekesa cha sayasi; kuli yami, Yapwilenga
Kumunyika chochimwe chize chavetele Mukakujila Paulu.
Chapwilenga Kumunyika chochimwe chize chatwaminyinyine
vana va Isalele, ha ufuku. Enu mwatalisanga hano, ou Kangelo?
“Ikiye apwile wakuvwala mu Livwi.” Talenu, Ikiye apwilenga
“Livwi halikumbi.” Jino, chize Kumunyika chochimwe.

91 Nge vathu kuhona kwivwushisa, chatete kushinganyeka nge
chapwilenga chakuhenga, nge Ngwapwile kaha nakuhanjika
chize. Oloze Shipilitu Wajila alisolwele kuchisaji cha sayasi,
kaha vathu kuze, kwinjikiza, kaha kumbata chifwanyisa cha
Echi, lwola lwaluvulu.

92 Ngwambile ngwami, “Ngwamono muthu muvwimbimbi
wakufwa,” muvwimbimbi wilava hali vakiko. Milungu
yayindende kunyima okwo omwo Ngwapwile mumbongi.
Kaha omu etu tuli nakunangula, enu muli—enu muli keshi
kutela kupwa na vifwanyisa, munatachikiza, shimbu kuli
kunangula. Kaha omu…Chuma chochimwe chapwilenga
omu chize chasolokele; oloze muthumwe apwilenga na likina
lyakukopa. Kaha Ngwambile ngwami kuli pwevo wakalemesa
natwame kuze, ngeji…Ngwapwile mu—mu Southern Pines.
Ngwambile ngwami, “Kuli muvwimbimbi hali echi Kujimbalisa
Munganji mukananga.” Pwevo wakalemesa uze Kanda lyehi
ngumone muchiyoyelo chami. “Enu kwiza kaha nakufuma kuli
ndotolo; kaha vavali vapwilenga na kansa, umwe halivele, kaha
vakusuva lyehi. Ove uli namuvwimbimbi ulava, wakufwa.”

93 Kaha Chumachimwe chahanjikile kuli ndumbu wapwevo
natwame, uze apwile na likina lya likina, ngwenyi, “Mbata
chifwanyisa.” Kaha ikiye katondele kulinga chizeko. Oloze,
“Mbata chize chifwanyisa,” kaha ikiye kukana. Kaha jino
cheka chejile, kaha ikiye akwachile chifwanyisa…kaha kwasa
chifwanyisa. Kaha mukiko chili, na sayasi. Chize chili halivaya;
mivwimbimbo ulava.

94 Jino, omu uze pwevo afwelele kaha kulomba chalingikile,
chifwanyisa vachimbachile hazevene kunyima yacho,
chafumineko. Ngwambile ngwami, “Muvwimbimbi unayi.”
Talenu? Uze pwevo wakalemesa ayoya, ha likoji lya Kalunga.
95 Munamono omwo Ngwatwale? Kachi ove muya
nakwambululamuchano, ove vanahase kukuseha chindende, ove
vanahase kuhona kukwivwushisa chindende. Oloze, Kalunga
mwaya nakwinjikiza echi, nge unapu muchano, kachi ove muya
nakutwama na echi. Talenu? Kwachilila lika. Pamo myaka,
oloze, nge muli Apalahama na veka, oloze Ikiye lwola lwosena
eji kuchilingisanga kupwa muchano.
96 Omwo uze Kangelo kuze…Kaha Ngwashinganyeka, kusali
ya pwevo lyami, kuli vathu hano ufukuuno, kufuma mumyaka
seti kunyima okwo, uze emanyine hakamwihi omwo Chize
chejile nakushikumuka. Kuliko umwe muno mulikungumbuwa
jino uze apwilenga muze omwo Kangelo ka Mwata, chize chejile
nakushikumuka mukalwiji lwola lwatete, kumeso avathu?
Zundula mavoko enu. Eyo, vakiko vali. Talenu? Jino, Ngwamono
Pwevo lyaWilson katula livoko lyenyi. Ikiye emanyine kuze.
Pwevo lyami, kuze, ikiye apwile kuze. Kaha Ngunahono
kutachikiza veya vavo, vaze vemanyine kuze kungenge hano,
shimbu kanda vavavulu, vathu vavavulu, omwo Ngwapwile
nakujimika ha tu koloko ya musana.
97 Kaha chochimwe na utangatanga wa unengu, kuze
kwapwilenga vula ha milungu, hano Ikiye kwiza na
kutahwoka, kaha ambile ngwenyi, “Nge Yowano Mukakujimika
vamutumine, kuya kulutwe lwa Kwiza chatete cha Kulishitu,
ove vakutumine na Mujimbu, kulutwe lwa Kwiza cha Kulishitu
chamuchivali.”
98 Malunga vavavulu, kufuma mukusekasana, ize mbongi, etu
tunemana kungenge, anguhulile nge Chize chalumbunukila ika.
Ngwambile ngwami, “Chize kachapwile yamiko. Echi chili cha
ove. Ngwafwelela.” Huu-hu. Hali Chize chayile. Kaha omwo
uze Kangelo ayile, kachi ove muya nakwanuka, Ikiye ayile
kumulauko shimbu Ikiye ayile; hazevene, helu, helu lya chau,
kaha ayile kumulauko.
99 Kufuma haze, Ngwaliwananyine na vakakutahisa,
uze apwilenga Mukakutanga vatanganyika. Kaha vakiko
vangulwekele kutambuka cha vatanganyika chize chejile
hamwe mukutambuka chimwe.
100 Omwo, malunga vakamangana mu Mbavilone vamwene
ku Palachise, ava vatanganyika vatatu mukujinguluka, enu
mwevwa lyehi yami kwambulula echi, lwola lwaluvulu,
munatachikiza nge chakwinjikiza, ize milungu yahichilemo,
kupwa muchano? Ndumbu walunga Sothmann, ove uli na
lipapilo na ove ufukuuno, uli kulihi? Echi chili mulipapilo,
lipapilo lya Chalumingo, ha nayini Kuvala, nge mutoloki ayile

kuze, kaha vakiko kufula vize vyuma. Kaha etu tuli vene
nakuyoya jino, kwinjikiza, nge etu tuli…Uno mwaka kwiza
1970. Myaka yitanu nayivali kufuma haze, hakufula malolwa,
na wkinjikiza nge chapwilenga chakuhenga. Echi chapwilenga
chakukotokela chikuma. Kangwamonanga Ndumbu walunga
Fred ko, kumwe. Ndumbuwalunga Sothmann, ove uli hano? Ove
uli na lipapilo na ove, Ndumbu walunga Sothmann? Enu muli
nacho. Ikiye ali na lipapilo. Pamo hamene naufuku Nanguya
nakutanga echi. Etu katweshi na lwola ko, ufukuuno. Shikaho,
enu munahase kumona.
101 Kaha, tala, mukikovene. Vaze Vakakutanga vatanganyika,
Vakakutanga vatanganyika va Chiyuleya vamu Mbaviloni,
kutanga vatanganyika, vamwene vaze vatanganyika kuholoka
kufuma mukwenda chavo. Kaha omwo ikiye alingile, vakiko
vatachikijile nge Meshiya apwilenga hano hamavu. Kaha hano
vakiko vejile, mu Yelusalema, kwimba. Ungeji wa myaka yivali!
“Ali Kulihi nasemuka Mwangana wa va Yuleya?” Helu na
hamavu mujijila vakiko vayile. Kaha, mwomwoika, Chili-…

Isalele avasehele, “Eli lizavu lya vakutoleka!” Vakiko
kavatachikijileko chuma chimwe hali echi, oloze Meshiya
apwilenga hano hamavu. Kaha jino munatachikiza mujimbu
wosena, chuma vakiko vahanjikile.

Jino, etu natuya nakutanga echi, hamene naufuku.
102 Jino, kwiza kuli echi, nge vimweno kavyeshi kuhonako,
mwomwo vakiko vali kufuma kuli Kalunga. Kaha ungeji wavo
wosena, kunapunga chumachimwe kungukoka, kungutwala
kwimbo.
103 Jino, omu va Vakakutanga vatanganyika vangulwekele hali
evi vyuma kana, omu Ngwapwilenga kanyike wamundende,
mukakutala tunyama; mokomoko shimbu kanda chize,
Ngwafwelela chapwilenga, ha vyuma evi. Kaha changuvwishile
woma, mwomwo Ngwapwilenga nawoma wa vaze Vakakutanga
vatanganyika. Oloze kufuma haze Ngwawanyine nge vaze
Mukakutanga vatanganyika va mu Mbimbiliya vapwilenga
vakwoloka, mwomwo Kalunga achihanjikile kufuma mwilu
shimbu kanda Ikiye achihanjike hamavu, kutala mijimba ya
mwilu.
104 “Kalunga keshi nakalemesako kamuthu ko, mafuchi osena,”
ngwenyi Petulu. Jino, oloze vaze vamwivwa woma Ikiye,
mumafuchi osena, Kalunga kwitavila. [Hatepu hapimbi—Muka.]
105 Kaha etu tunawane, jino, Ngwesekele kuhana
kushinganyeka. Oloze, mamalelo, chambachile jiola,
hakwingilamo, omu chatwalilaho kwenda, kutambuka muli
ize jila. Oloze Ngwapwilenga na woma wa chize.
106 Vze vakakutanga Vatanganyika vahanjikile kuli yami, “Ove
kaweshi kafukula Kumututukoko.” Ngwavo, “Ove wasemukile
na chinjikizo.” Kaha ambile ngwenyi, “Enu…Chize chinjikizo,

lize lizavu lya vatanganyika, omwo vakiko vazaukile, jila yakuya
kuze, likumbi lya kusemuka chove, vakiko vapwile vakusukama
kumulauko. Kaha enu mwatela kuya kumulauko.”

Ngwambile ngwami, “Vulyama echi.”
107 Kangwa—Kangwapwile na chumako na echi. Kaha lwola
lwosena, chipwe, hanga, kachahashile kuchifumisa hamuchima
wamiko.
108 Kahajino, omwo Ngwapwile kuze ufuku uze, pamo evi
vimweno, Ngwahonene kwivwushisa, wami vandumbwami va
Mbaputishiti vangulwekele nge chapwilenga cha liyavolo,
kaha jino omwo uze Kangelo alisolwele, Ikiye aholokele mu
Chisoneka, kaha ambile ngwenyi, “Nge omu chapwile jino!”
109 Omu vaze tupilishitu vapwilenga nakulipula jipami
havyuma kana, kuhona kutachikiza chuma hali chize
muyachi uka wa chikuto vatela kuvwala, kaha uvwalo
na vyumavimwe, na kulipika ha vihandwa vyavo, vaze
Mukakutanga vatanganyika vapwilenga nakukavangiza
tanganyika nakuli Kulishitu.
110 Omwo vakakunangula vahanjikile ngwavo Yesu apwile
mukakuhungumwisa, Mbelezembule, liyavolo asangukile kaha
ngwenyi, “Etu tunatachikiza Ove yove, Umwe Wakujila wa
Kalunga. Mwomwoika Ove uli nakwiza nakutuyanjisa shimbu
kanda lwola?”
111 Omu Paulu na Shilashi vejile, nakunangula Mujimbu
wamwaza, wamundende mukakutahisa wakutwama mujila…
Kaha vakakunangula vamuze lifuchi ngwavo, “Ava malunga
vali vakuhungumwisa. Vakiko kupula mauka etu, na vyangocho,
kwalumuna kaye kafula kamakonde, na kupola chavo.”
112 Oloze chuma muka chasolokele? Uze wamundende
Mukakutanga vatanganyika, uze mukakutahisa wamundende,
ambile ngwenyi, “Ava vakiko malunga va Kalunga, vali
nakwambulula jila ya Kuyoya.” Kaha Paulu kutenukila ize
shipilitu muli ikiye. Ikiye katondele kala kukafwa kwambulula
ikiye apwilenga hiya.
113 Yesu lwola lwosena avalwekele vakiko kukwata kuunda
chavo. Oloze cheji kusololanga nge, lwolalumwe, maliyavolo
kutachikiza chikuma vyuma vya Kalunga kuhambakana
vakakunangula omu valinga; vakiko vejile nakupwa
vakukashiwa. Chize chapwile ngocho, mu Mbimbiliya, kaha
Kalunga kalumukako.
114 Likumbi limwe, kwiza nakushikumuka, myaka faifi
kunyima okwo, kufuma kuli Ndumbu walunga Norman,
Ngwapwile nakwendesa mujila. Kaha Ngwapwilenga na
kuliwana kuze, kaha Mwata Kalunga alisolwele kuli yami
mu chimweno. Kaha Ngwapwilenga ngunatwame kulutwe lwa

chikolo, hano hazuvo yami. Kaha chasolokele kupwa na kupihya
cha ngonde.
115 Enu vathu vavavulu namuya nakwanuka chimweno. Echi
ngwachisonekamumukandawamiwa vimweno.Ngwachisoneka
mangana Ngupwenga wakukunyuka kuhona kuvulyama.
116 Kaha muli chize chimweno Ngwamwene, mwapwilenga
chumachimwe chize chejile nakuhita mumwe, kaha kuze
kwapwilenga malolwa kuze kwosena muchipango chosena.
Kaha muze mwapwilenga graders na scrapers, helu nahamavu
muze mujila, kaha mitondo vanayivatula hamavu kaha
kuyikindula. Kaha Ngwaputukile kwingila muchikolo, kaha
chapwilenga chakijika na malolwa. Kaha Ngwafuminemo,
kuhanjika kuli muthu, “Mwomwoika echi?”

Kaha ikiye kupwa kaha wakutenuka, kungutambula
chanyima, kaha ambile ngwenyi, “Ize ikiko jila na
vakakunangula!”
117 Ngwambile ngwami, “Ngwakuhulanga ove kaha,
‘Mwomwoika ove mulinga echi?’ Ove uli—ove uli nakwiza
kusali yami ya jila, hano. Mwomwoika ove walingile echi?”
Kaha ikiye ahatele haseteko yakunguveta mbanda, kaha
kungutambwila kunyima.
118 Kaha Ngwashinganyekele, “Nguli kaha nakuya
nakumulweka ikiye nge ikiye katachikizako chuma muka
ikiye ali nakuhanjika.”
119 Kaha Lizu lyahanjikile, ngwalyo, “Kanda kulinga
ngachizeko. Ove unapu mukakuzata muliuka.”

Kaha Ngwambile ngwami, “Chamwaza.”
120 Kaha Ngwalumukile nakujinguluka, kaha, kulivoko lyami
lyachilyo, kutwama kulutwe lwa chikolo, kwapwilenga na
kashinakaji wamwaka wa prairie schooner. Munatachikiza
chumamuka, litemba lyakufwika, kwakukashilila tuvalu.
Kaha kutwama chakulitavasana na mukakwendesa apwilenga
pwevo lyami. Ngwatalile kunyima muze munyima, kaha vana
vapwilenga vanatwame kunyima kuze. Ngwanyinyine muze
mulitemba. Ngwahanjikile kuli pwevo lyami, “Uchi wami,
Ngunemananga nge omu Ngunahashila kwimana.” Kaha
Ngwakwchile kujitambo nakushinjika nakutetekela kavalu,
kaha kuputuka kuya kumulauko.
121 Kaha Lizu lyahanjikile kuli yami, “Omwo echi nachiza
nakusoloka, kahajino yako kumulauko.”
122 Ndumbu walunga Wood, uze kambi hano muliuka lyetu, na
wakufwelela muliuka. Vangahi vananuka chimweno jino, anuka
yami kumilweka? Punduvene. Echi vachisoneka halipapilo.
Kaha Ngwambile ngwami kuli Ndumbu walunga Wood…Ikiye
alanjile, kufuma muliuka, echi lote mukachi muze. Kaha ikiye
apwile nakuya nakutunga lilolwa kuze. Ngwambile ngwami,

“Kanda kuchilingako, Ndumbu walunga Wood, mwomwo
vakiko kaveshi kuhasa kuhana mali ove kufuma muli chize.
Pamo, pamo…” Munahichi mwaka okwo, myaka yitanu.
Ngwambile ngwami, “Vakiko vali nakuya, pamo, kuneha chau
kuhichila hano, kaha aze malolwa pamo amusenge kupulika,
kaha kutambuka chami na vyuma, kupwakuze.”Kachi hakupwa
malolwa, apwile vipalapala vya kumama. “Kaha jino vakiko
kuya nakuhaka vakiko hamavu, mwomwo vakiko vahanjikile
mulipapilo nge chuma vakiko vapwilenga nakweseka kulinga.”
Chamwaza, ikiye kahashile kutunga chizeko. Makumishilo
vakiko vasakwile, pamo myaka yakulutwe, mokomoko yivali,
vakiko vapwilenga nakuya nakuneha nakuhita, nakushikumuka
muli ize jila. Shikaho chize chakumishile chize, shikaho
Ngwavulyamine chize, kaha echa chiyenga.
123 Jino, chuma chaungeji chasolokele ha mwaka unahichi.
Ngwapwile nakupwa nakutanga ufuku umwe kuze kuli Ndumbu
walunga Junior Jackson. Kutwama hano vene, mukakuzata
ka Mesondisiti uze vanatambula Shipilitu Wajila, kaha vava
jimikile mu Lijina lya Yesu Kulishitu, kaha napu kafunga ka
ndumbwetu wapwevo.
124 Kusolola kaha omu Kalunga eji kuzatanga na vathu,
Nanguhanjika echi na muchima wami wosena. Ngunahono
kutachikiza kala chikungulwilo muno mukaye kosena,
chikungulwilo hamwe chekako, kuze Ngwafwelela nge Shipilitu
ya Kalunga ili, kuhambakana chino chikungulwilo. Vakiko
vakwechi chihandwa chavo. Vakiko punduvene kupwa nakuze
vakiko vatela kupwa, kwauchi hali etu, oloze vakiko kupwa
hakamwihi na kala muthu weka uze Ngunatachikiza.

Nanguya nakumilweka, kutachikiza chuma muka nachiya
nakusoloka.
125 Ndumbu walunga Jackson alotele chilota. Ikiye kahashile
kufuma kuli chizeko; kaha Ngwapwile nakuseza liuka lyenyi,
kaha ikiye kahashile kwimanako.
126 Kunyima okwo chinapunga, Ndumbu walunga Jackson?
[Ndumbu walunga Jackson ngwenyi, “Ngwapwile na chilota mu
Kutatu 61, Ndumbu walunga Branham.”—Muka.] Kutatu mu 61,
ikiye apwile na chilota.
127 Kaha ikiye ejile kuli yami, kaha ikiye ngwenyi,
“Chumachimwe chili mumuchima wami. Ngwatela kumilweka
enu, Ndumbu walunga Branham.”

Ngwambile ngwami, “Yako lika, Ndumbuwalunga Jackson.”
128 Kaha ikiye ngwenyi, “Ngwalotele chilota.” Kaha kuze
chapwilenga! Ngwatwaminenga kulu, kaha Ngwevwulilile na
kutala. Ikiye ambile ngwenyi, “Ngwalotele nge kuze kwapwile
pili yayinene, nge kulovoka muwande, kuze kwapwilenga mwila
wausungwa mokomoko chumachimwe chapwile.” Kaha ambile
ngwenyi, “Helu lya eyi pili, kuze meya anakoso hamavu,

kwapwile lilolwa lya helu, helu hapili, nge helu lya pili. Lyapwile
lilolwa; mwila. Kaha kuze meya afumishile, afumishile kutanga
chimwe hze hamalolwa. Kaha enu mwapwile vanema kuze,
kulumbununa echi kutanga hali awa malolwa.” Kaha ngwenyi,
“Etu vosena,” kaha hano hakiko mujila ikiye achihakile,
ngwenyi, “vaze vandumbwami kufuma ku Georgia, kaha
kufuma kwosena, etu vosena vemanyine hamwe, kwivwulila
kuli enu kulumbununa nge kusoneka chakuswamana hali lize
lilolwa, lize pili.”
129 Kaha ambile ngwenyi, “Jino ove wambachile chumachimwe,
nge kufumamupeho, chumachimwe nge chikungo chakuhokoka,
mokomoko—mokomoko limungwala.” Kumana, ndumbu
walunga? “Chumachimwe nge ngachize, chikungo chakuhokoka,
chakuvambuka.” Kaha ngwenyi, “Echi, ove unachilingi echi,
Ngunahono kutachikiza.” Kaha ambile ngwenyi, “Ove veta
helu lya pili, kuyifula, kaha kufumisaho chfwiko. Chapwile
muchifwanyisa cha kaposhi. Kaha ove wafumishile chahelu.”
Jino, chize chapwilenga tukweji na tukweji na tukweji shimbu
kanda Mujimbu wa kaposhi vaunangule. Kaha ambile ngwenyi,
“Kwishi kwapwilenga lilolwa litoma, lya granite. Kaha ove
ngwove, ‘Uze musana, mokomoko kumunyika, kanda lyehi
wenyikile hali Echi shimbu kanda. Tala muli Echi. Tala Echi.’”
130 Kaha echi chakwoloka, mwomwo, muchifwanyisa cha
kaye, kaye vachitungile shimbu kanda kupwenga kumunyika.
Etu vosena tunatachikiza chize. Kalunga atambukile ha
meya. Kaha—kaha jino, mukuputuka, Ikiye ahanjikile
kumunyika. Kaha, muchisemwa, kushikumuka kwishi kuze,
muchisemunuino cha chakutungiwa, chize kumunyika kanda
chizenga halilolwa.
131 Kaha ikiye ngwenyi, “‘Tala hali Echi. Kumunyika kanda
lyehi chihete hali Echi shimbu kanda.’” Kaha omwo vosena
vayile, kaha Ngwavalwezele vakiko kutala Chize, kaha vosena
vejile nakutalatala.
132 Oloze ikiye ngwenyi, shimbu vakiko vapwilenga nakutala
mu, ikiye atalile kuweluka kusongo ya liso lyenyi, Ngwafwelela
chapwilenga, kaha ngutalile yami. Ngwaseunukile kusali
yimwe, kaha kuputuka kuya nakutwala Kumulauko, kutwala
kuulaukilo wa musana; kwiza nakukanduka pili, kuya
nakushikumuka hapili; kwiza nakukanduka kupili, kuya
nakushikumuka hapili; kukehelako na kukehelako, kaha kuya
lika mujila nakufuma kumeso ami.
133 Kaha ikiye ngwenyi, kahajino, omwo Ngwalingile chize,
ikiye ngwenyi, “Jino vaze vandumbu valumukile, hanyima
chindende, ahanjikile ngwenyi, ‘Najimbangana? Kaha nayila
kulihi?’” Kaha ambile ngwenyi, “Vamwe vayenga mujila kana
ize; vamwe jila yimwe, kaha vamwe yeka.” Oloze, vavandende
vatwamine kaha kutala ha chumamuka Ngwavalwekele.

134 Jino tachikizenu kulumbununa cha chilota. Chize,
Kangwamulwekele ikiye chuma chimwe, mokomoko naumwe
pimbi alingile Ngwamulwekele, kala vosena. Oloze, Ngwambile
ngwami, “Eyo.” Kaha muchima wami, kulimeneka. Ngwapwile
nakutala. Jino, chize kusoneka…Vandamina, Nanguya
nakuseza echi chindende chindende.
135 Keshi kunyima chikumako, Ndumbu walunga Beeler…
Ndumbu walunga Beeler kakavulu ali nayetu. Ove uli hano,
Ndumbu walunga Beeler? Eyo, kunyima hano. Billy ngwenyi,
“Ndumbu walunga Beeler apwa wakupula. Ikiye apwile na
chilota chaungeji.”
136 Ngwayile kuli Ndumbu walunga Beeler, kaha ikiye ngwenyi,
kushikumuka kuzuvo yenyi ufuku umwe, omwo Ngwapwile
nakuya nakusanyika chimwe. Kaha ikiye ngwenyi, “Ndumbu
walunga Branham, Ngwapwile na chilota chaungeji.” Ambile
ngwenyi, “Ngwalotele nge Ngwapwile nakuya kukalwiji ka
meya, kutwala ku mulauko. Kaha kuze kwapwile jila kusali
ya chimoswe. Kaha Ngwapwilenga kusali ya chimoswe, kuya
kumulauko mujila, kusoloka nge, kuhangasana vangombe.
Kaha kulivoko lyachilyo, Ngwatalile hanyima Ngukwechi
kushikumuka kuze, ove wapwielnga kuze. Kaha enu
mwapwilenga nakukumisa na lizavu lyalinene lya vangombe,
kaha kuze kwapwile vavavulu vapwilenga nakulya kuze.”
Kaha ambile ngwenyi, “Jinoove ukwechi ava vangombe
kaha vatwale kukalwiji.” Kaha, kusoloka, nge Ngwatela
kumumwanga kuli ikiye kutala hali vaze vangombe. Kaha
ikiye ambile ngwenyi, “Jino, nachiya nakupwa chachashi
hali ava vangombe, Ngunatachikiza vakiko navaya mujila
vavandende vakakulikanga. Oloze Ndumbu walunga Branham
atondele vakiko kutwama kusali ya kalwiji, shikaho Nanguya
nakukindulula muli eyi jila kaha nakuhonesa vakiko kuzauka
uze kalwiji kusali, kaha kuvatulika kusali yikwavo.” Oloze,
ikiye atalishile, Kangwapwile nakukavangiza vangombeko,
oloze kuyalika, kumulauko. Ikiye ambile ngwenyi, “Ikiye atelele
kuhanga lika.”
137 Kuhambakana muze ikiye ahanjikile chize chilota,
Ngwamwene. Kaha jino, talisenu, ikiye ambile ngwenyi
ikiye akwechi kusoloka chachindende hali yami, shikaho
ikiye akindulukile nakutala. Kaha ambile ngwenyi
Ngwapwile nakwiza ku pili ya kukola, kaha kukasumuka
Ngwajimbanganyine. Kaha ikiye alikomokelele chuma muka
chakuhenga. Ikiye ashikumukile. Kaha jino apwilenga nakalwiji
kakandende kusali yenyi, kaze kalifumbile kuchimoswe.
Ngwashinganyeka echi chakwoloka, Ndumbu walunga Beeler.
Yaah. Kaha ikiye amwene kufuma…Kaha kusali yami yapwile
yakuholoka. Kaha jino ikiye ashinganyekele nge Nguli lyehi
muze mupola na—na kunonga. Kahajino ikiye amwene, kaha
ikiye ambile ngwenyi ikiye atalile nakujinguluka, ikiye amwene

ngolo ja jize jipola, kaha ayile nakushikumuka muli ize jila
kaha apwilenga nakulingisa lize lishima kufumisa meya, oloze
meya kapwilenga nakukindulukako muze mumavu. Ikiye atalile
hali uze mutango, mokomoko kalwiji wamundende, kaha ikiye
amwene tunyama vavandende na matwitwi amujingulula. Kaha
ngwenyi, “Ngwafwelela Nanguya nakumbata umwe.” Kaha
ikiye azaukile.
138 Kahajino ikiye atela kushinganyeka hali yami. Kaha ikiye
akandukile hakapili, mangana atale nge kuli wamundende,
kakandende, kwakumbolomoka,munatachikiza, ngeNgunahase
kutambuka nakujinguluka. Oloze, ngwenyi, “Kakwapwile
chumako.” Kaha ikiye apwile wakulizakamina. Ikiye ambile
ngwenyi, “Chuma muka chasolokele kuli ndumbwetu walunga?
Shikangaho chasolokele kuli Ndumbu walunga Branham?”
Kaha omwo ikiye evwile woma, ikiye ambile ngwenyi ikiye
angwivwile yami kuhanjika. Kaha Ngwemanyine helu lya pili.
Kaha amulwekele Ndumbu walunga Beeler kulumbununa cha
chilota chize Ngwamuhanyine keshi hanyima chikumako, kaha
amulwekele ikiye kuvandamina hali Mwata, nge likumbi limwe
Nanguya nakuli wana na ikiye halilundu. Kaha kuze kukiko
ikiye apwilenga.
139 Jino, kulumbununa cha chilota chili ngana: Uze kalwiji
apwile wamunene, apwilenga kalwiji wakuyoya. Ngwapwile
nakuya kumulauko hali chize, kaha shikaho mukiko apwilenga;
mwomwo, ikiye apwilenga mujila, ikiye apwile nakulaha
chindende…kushikumuka mujila eyi. Kaha kusali yikwavo
apwilenga namwila wauvulu, oloze kwakujika, kaha mingonga,
namusenge; oloze kuze kwapwilengamwila. Kahamuzemukiko
mujila etu tuli nakutonda Mwata, kaha Kulya cha Mwata,
kuhita muukalu. Kujinguluka vaze vangombe, apwilenga
lize liuka, kuvalama kuli ize sali. Vangombe vanahase kuya
mujila yayivovu, chize chikungulwilo, kachi vakiko vanahase;
kupwa, jila kwimanyinako chikungulwilo. Ngwaputukile
kukinduluka mujila, kumona nge vakiko kavayilengako kukala
chikungulwilo.
140 Chikumanyi nge muze ikiye amwene ize mbango
yapwilenga vene chachikalu kuhita, ize yanguhonesele
kufuma kuya kumulauko, yapwilenga uze muponga wa
mutelo na fulumende. Kwauchi muthu nahase kwivwushisa
omu Ngwafuminemo. Yapwilenga mabango yakunguhonesa,
oloze Mwata anguhichishilemo, kaha Ngwahichile nakuyihita.
Nanguya nakukuwana, Ndumbu walunga Beeler, hali lize
litungu.
141 Shikaho jino, kahajino, hazevene hanyima ya chize, Ndumbu
walunga Roy Roberson. Ndumbu walunga Roy, ove uli hano
ufukuuno? Eyo, Ngwa—Ngwafwelela…Ika? [Ndumbu walunga
ngwenyi, “Kusali ikwavo.”—Muka.] Kusali ikwavo. Ikiye
angusanyikile, kaha ikiye apwilenga na chilota. Kaha ikiye



24 LIZU LIZE VANAHANJIKA

alotele nge etu twapwilenga nakujinguluka vangombe. (Jino,
chize chikiko chamuchitatu.) Kujinguluka vangombe. Kaha kuze
kwapwilenga mwila, kwakukunama, kulya chakulisala. Etu
vosena vandumbwenyi twapwilenga hamwe. Kaha etu tuneza
kuchihela chimwe cha kulya chachingoloshi, kaha Ndumbu
walunga Fred Sothmann kukatuka na kuhanjika ngwenyi,
“Elija, uze kapolofweto wamunene, mwakaya nakuhanjika
kufuma hano lelo, ha musana.” Kaha jino omwo etu vosena
twapwanga na kulya chachingoloshi, kalamuthu ayile, kaha
ikiye alikomokelele mwomwoika vakiko kavandaminyineko
kwivwa Echi kupwa kuhanjika.

142 Jino, talenu omu chize chapwilenga hamwe na Ndumbu
walunga Jackson! Talenu, mukiko vene kuveta chize,
mukikovene, chuma Ndumbu walunga Beeler ahanjikile!
Naumwe pimbi avandaminyine, mangana achiwane.

143 Tachikizenu, hazevene hanyima ya chize, Ndumbu wapwevo
Collins (Ove uli hano, Ndumbu wapwevo Collins?) alotele
chilota cha kupwa hano haliuka, kaha kuze kwapwilenga
nakupwa wenga. Kaha omwo ikiye alingile, ikiye amwene
Samwenga ejile nakwingila, wakukupuka; oloze Mwenga
kapwile wakukupukako, oloze apwile Mwenga; jino, eli likiko
Liuka. Kaha kuze kwapwilenga nge kulikata, mokomoko nge—
nge kutanga chapwilengako, nge kulya chachingoloshi. Kaha
chapwile chakupandama kuli ikiye mwomwo uze Ndumbu
walunga Neville apwilenga na kuhana kulya cha chingoloshi
muze muliuka, oloze ikiye ambile ngwenyi Kulya chamwaza
chize ikiye apwilenga nacho vamwenenga. Ikiye apwilenga
nazala chikuma. Oloze ikiye ashinganyekele pamo nge, muze
muchilota, nge ikiye katelele Kuchihanako, kaha ikiye na
Ndumbu walunga Willard apwilenga nakuya ku Zuvo ya Ranch
na kulya. Kaha omu vakiko valingile, chize Kumunyika kusali
ya chilyo kuya lika. Jino, munatachikiza chumamuka Chize
chili.

144 Jino, Kulya. Uze Mwenga keshi wakukupukako,
oloze Samwenga apwa wakukupuka. Uze Mwenga keshi
wakukupukako, oloze Kulya chize vachihana kupwa kulya,
chinapu Kulya cha mushipilitu nge chikiko munapunga nacho,
lwola lwosena.

Echa ngwimane hano hali chize chilota chamuchiwana,
tando yayindende.

145 Enu kamwanukako, Ndumbu walunga Fred Sothmann,
Ndumbu walunga Banks Wood, omwo etu twapwile mu Arizona
mwaka unahichi, omu etu twapwilenga nakuya nakuhanga
vihengi, kaha Mwata ahanjikile? Kawatachikijileko vyuma
Ikiye alingile mwakukupuka, kusolwesa chumamuka nachiza
nakuhita, nge etu kuya lika mujila? Kachi echi chakwoloka, enu

vandumbwami vavali ngwavo, “Amena.” [Vaze vandumbwami
vavali ngwavo, “Amena.”—Muka.] Kanda kujimbalisako.
146 Kaha Ngwamwene mu chimweno shimbu etu tuli
nakwendesa, likumbi limwe, nge—nge chimweno cha Mwata
chejile kuli yami, kaha Ngwapwile wakulizanga lyehi,
halwola luze, omwo Nangukakinduluka kwimbo, kuya kusali
yatulungalwiji. Kaha omu Ngwayile kusali yatulungalwiji,
chamwaza, Ngwamwene mbopolo…mokomoko kusali
ya kalungalwiji, kuze jimbopolo jalovokele. Kaha kuze
kwapwilenga wamundende, lunga wamwihi, kaha ikiye
ahanjikile ngwenyi, “Ngunakuwahisilaa wato, Ndumbu
walunga Branham.” Kaha wapwile kawato kakandende,
pamo—pamo kalihinji limwe kusuwa, oloze kapwilenga katoma
nge mbundu. Kaha ikiye ahanjikile kuli yami, “Echi chinapu
cha ove kulusu.”

“Mamalelo,”Ngwambile ngwami, “echi—echi—echi kacheshi
chakutamoko.”
147 Ikiye ambile ngwenyi, “Nauhasa kuya fwote mailosi ha ola,
helu nahamavumuli ize jla.” Chize chinapu helu nahamavu kuze
kungenge.

“Oloze,” Ngwambile ngwami, “kacheshi kungutwala
kusaliko.”
148 Kaha jino ikiye atalile hamavu, kaha ngwenyi, “Yako
nge vakiko vayile.” Kaha Ngwatalile, kaha kuze kwapwilenga
Ndumbu walunga Fred Sothmann na Ndumbu walunga Banks
Wood, natwame muwato wakuulombo wa mafwo amatamba, na
jitambo jamuchilombo kunyima yacho. Ndumbu walunga Banks
na litepa lyakwalumuna nge ngachize; Ndumbu walunga Fred
kuze kutongo. Kaha ikiye ambile ngwenyi, “Yako nge vakiko.”

Ngwambile ngwami, “Nduma. Kangweshi kuhasako.”
149 Kaha ou lunga ahanjikile kuli vakiko, uze lunga
wamundende, ambile ngwenyi, “Ove yove lunga wa wato?”

Ndumbu walunga Banks ngwenyi, “Eyo.” Ndumbu walunga
Fred ngwenyi, “Eyo.”
150 Oloze Ngwambile ngwami, “Vakiko kaveshi ngochoko.
Ngwapwa nyamutekenya wa wato, kaha Ngunatachikiza
Kangweshi kuya kahako hali chize, kaha Ngunakunyuka
Kangweshi kuya mujila kanako.”

Ngwenyi, “Kaweshi kuya navo ko?”
Ngwambile ngwami, “Nduma. Nduma.”

151 Chamwaza, Ngwalumukile. Kaha, omwo Ngwalingile, uze
lungawamundende haze hatunda alumukile kupwandumbwami
wamwaza walunga, Ndumbu walunga Arganbright.
152 KahaNgwayile kunyimamu chimweno, kaha kuze kwapwile
chindende, zuvo yayisuku. Kaha jino Lizu lyahanjikile kuli

yami…Kaha enu vosena anukenu echi, mokomoko, enu
vavavulu. Kaha Lizu lyahanjikile kuli yami, “Neha Kulya. Uchi
Tulike. Ize yikiko jila kaha yakuvilama hano, shina kuvahana
Kulya.”KahaNgwanehelemo, ngwanehelemo, jimbango jajinene
jakuzala na macarrots amwaza kaha musalu wamwaza, na
vyuma, Kanda lyehi ngumone. Unanuka jino, chize chimweno?
153 Jino, kaha Ngwamilwekele omu chalumbunukila. Ngwatela
kuya ku Zurich, Switzerland, na Ndumbuwalunga Arganbright,
ha kuliwana cha maufuku faifi. Ngwamulwekele vandumbwami
shimbu kanda chisoloke, “Kangweshi kuya ko.” Kaha
Ngwapwile nakushikumuka na Ndumbu walunga Welch
Evans kuze, omwo Chanehele kulumbununa.
154 Ufuku umwe, Ngwafwelela Ndumbu walunga Welch
kwiza nakungumbata yami, etu twapwilenga nakuya
mumushipili wakuta ishi, kaha ngwenyi Ndumbu walunga
Arganbright apwile nakungusanyika. Ngwambile ngwami,
“Chosena chakwoloka, hano hakiko chili. Vakiko vali nakuya
nakungufumisako.” Kaha lwola lwaluvulu…
155 Keshi kuhichila muli Ndumbu walunga Miner; ikiye napu
umwe wamasepa vamwaza. Oloze lwola lumwe, kachi vakiko
vanahase kaha…Kachi vakiko navashinganyeka ove kuya
nakunangula chumachimwe chize chili chakulimbalaka na
kunangula chavo, vakiko kuhanjika kaha ove uli nakuya
nakupwa kuze, kumbata masepa jove kuze. Kaha vakiko
ngwavo…
156 Ndumbu walunga Arganbright angusanyikanga kaha
ngwenyi, “Ndumbu walunga Branham,” chuma muka Shipilitu
ahanjikile. Ngwenyi, “Ove twaya kuno, neha pwevo lyove
na ove,” ngwenyi, “mwomwo ove kaweshi kuhasa kunangula
chikumako,” ambile ngwenyi, “mwomwo Ngwashinganyeka nge
vakiko vakukwachile uze ufuku umwe.” Kaha ngwenyi, “Ove
unahase kunangula chize chimwe.”

Kaha Ngwambile ngwami, “Nduma.”
157 “Chamwaza,” ngwenyi, “twaya kuno, ove na pwevo lyove,
ove twaya kuno, talenu, kaha kachi ove mulinga, Nanguya
nakukumbata ove ha kaloso. Mamalelo, pwevo lyami, pwevo
lyove, na vosena, etu natuya ku Switzerland, kuhita mu
Palachise.”

Ngwambile ngwami, “Nduma.”
158 Ngwapwile na kulumbununa. Ngwamulwekele Ndumbu
walunga Welch, mokomoko Ndumbu walunga Fred na vakiko,
“Nanguya nakumilweka muchimene, oloze pwevo watete atela
kuhanjika chumachimwe.” Kaha omwo Ngwamusanyikile ikiye,
kahajino ikiye akanyine kuya. Ngwambile ngwami, “Hano
hakiko chili.” Talenu?

159 Jino, uze waundende, wato utoma chikiko kuliwana chimwe.
Echi chili chosena chakwoloka kuya kwosena hano, kungenge,
na kuliwana chimwe, oloze kacheshi chakutamoko, chipwe
wapwilenga utoma kaha wamwaza, nakungusanyika kuzauka
tulungalwji.
160 Ndumbu walunga Fred, kaha ndumbu walunga kuze,
kwimanyinako mu chimweno, vakiko kwimanyinako, “Yako nge
mukakufunda, kumusekeleka.” Oloze Kangwalizakaminako
kulinga chizeko. Kaha kukana vakiko kupwa wato,
kulumbununa vakiko kavapwile vakakunangulako. Oloze,
Ngwapwile mukakunangula.
161 Kaha jino Kulya muze mwamundende, zuvo yayisuku.
Kangwayile kusali yatulungalwijiko; kaha ngwakindulukile
muli kaze kazuvo kakandende, kaha etu twatunga jitepu, ja
kaposhi na vyuma vyosena, kusolola vathu ola ize etu tuli
nakuyoyelamo.
162 Jino pezalisa hamwe navize vyeka, vilota. Echi chapwile
chimweno. Chize Kulya, hano Echi chili. Echi chikiko chihela.
163 Talisenu chumamuka chasolokele. Jino hazevene hanyima
ya chimweno chamuchiwana kwiza, mokomoko chilota
chamuchiwana vachambulwile, kwiza na Ndumbu walunga
Parnell. Ikiye ali hano, kumwe, hano vene. Kaha Billy
kapwile hanoko, kaha uze lunga apwile wakuzeya. Ikiye
apwile wakufuma mu Bloomington, Ngwafwelela, mokomoko
Bedford? [Ndumbu umwe ngwenyi, “Lafayette.”—Muka.]
Lafayette, kukwachilila kukuliwana. Kaha ikiye apwilenga na
chilota, kaha ikiye ejile kuli Ndumbu walunga Wood. Kaha
ikiye ngwenyi, “Kangweshi kuhasa kwecha echi kuya. Ngwatela
kwambulula echi, ngwatela kwambulula Ndumbu walunga
Branham. Echi chili nakunguyanjisa.”
164 Kaha Kalunga natachikiza, keshi chilota chimwe mukachi
kavo. Twaya kaha, umwe, vavali, vatatu, fwo, faifi, sikisi.
165 Ndumbu walunga Parnell kuhanjika ngwenyi, “Ngwapwile
na chilota chaungeji. Ngwalotele nge Ngwapwile nakuya
nakupwa na kuliwana kuze. Kaha kumwe nawa, kuli kuliwana
hano muliuka lyalihya, nge.” Kaha ambile ngwenyi, “Eli
liuka lyalihya,” omu lyalovokele, nge ikiye alikomokelele
mwomwoika vakiko kavapwilenga nakuzachila hamweko
mukachi ka vavali, mokomoko chumachimwe muli ize jila.
Kaha ngwenyi ikiye emanyine hano, palanga, “Chamwaza,
Ngunapunga hano. Nanguya nakuvandamina, kaha Nanguya
nakwimana kutanga.” Kaha ahanjikile ngwenyi, “Lunga umwe
ejile nakuhita muze muzuvo, nakahuma kausweha, kaha na
mukanda. Ngunashinganyeka ikiye apwilenga nakusoneka.”
Kaha ikiye amulwekele Ndumbu walunga Parnell, ngwenyi,
“‘Echi chinapu kuliwana chakusoka. Echi chili kaha vakakuzata
muliuka na vakufwelela muliuka.’” Chamwaza, ikiye evwile nge

vanamulyate. Shikaho ikiye ayile kuchikolo cha liuka lyalihya,
lize liuka lize vakatwile, mokomoko lize limwe vawahishile,
nakulimika. Kaha omu ikiye ayile kuweluka, kwapwilenga
nakunoka mbundu, kwapwilenga kwakupi, lwola lwachishika.

Kaha naumwe pimbi ava vathu vatachikijile chuma chimwe
hali echi.
166 Kaha omwo ikiye ayile kuchikolo, Ngwapwile ngunemana
kuze, kutala kumulauko. Ngwambile ngwami, “Kanda
kwivwa twaya kuno, Ndumbu walunga Parnell. Nanguya
nakukutwaminyina, chuma muka ove watela kulinga.”
167 Kaha Ndumbu walunga Parnell, na kala vosena muli vakiko,
vatachikijile nge Ngunavalweke kwauchi kulumbununako.
Echi chili chakwoloka jino; oloze, kumona omu vakiko
navahasa kuhanjika. Mwamwene omu Ngwafuminemo
washi, Ndumbu walunga Parnell? Kuvahonesa vakiko kuhona
kukulweka. Kaha ayile, kahanjikile chuma chimwe kuli
Ndumbu walunga Wood mokomoko naumwe pimbi, naumwe
pimbi. Vasele kaha, mwomwo Ngwatondele kumona chapwile
nakuya kulihi. Mwevwa lyehi yami kuhanjika kalinwaha,
“Vanangunyengetesa”? Omu mukiko chapwilenga.
168 Kaha jino, Ndumbu walunga Parnell, ikiye ambile
ngwenyi Ngwahanjikile kuli ikiye, “Ndumbu walunga Parnell,
putuka. Kaha chihela chatete ove muya nakwiza nachiya
nakupwa Zipporah.” Zipporah, “Zipporah,” kulumbununa
kemikilo mokomoko kwimika, mokomoko chumachimwe.
Ngwambile ngwami, “Kanda kutwama kuzeko. Kahajino yako,
chakushisaho, kaha ove muya nakuwana pwevo wakashinakaji;
kaha jino kanda kwimanako. Yako cheka, ove muya nakuwana
pwevo wamwenemwene; kanda kwimana kuze.” Kaha lwola
lwosena etu twapwile, Ngwapwile nakuhanjika, etu twapwile
nakutambuka kuhita mumeya amakaza. Kaha Ngwambile
ngwami, “Yako palanga ove muwana Pwevo lyami. Kaha
omwo ove muwana Pwevo lyami, imana haze!” Kaha ngwenyi
ikiye atalile, kaha etu twapwile kuweluka wameya amakaza,
muze mupambo. Kaha Ngwajimbanganyine. Kaha ikiye atalile
kunyima, kaha ikiye amwene pwevo lyenyi kushijika meya
kufumisa mulishima, kaha mukakuzata vamwe kumufumisako,
kumushinjika nakumufumisako. Ikiye apwilenga nakumutala
ikiye. Kaha ikiye ahindukile.
169 Hano hakiko hali kulumbununa cha chilota chove. Kaha
Ngunahase kumilweka, uze ufuku, oloze Ngwalumukile.
Chikuma nge Zipporah, na uze kashinakaji ka pwevo, na weka
wamwenemwene, pwevo wakashinakaji vene, aze napu mauka.
Talenu? Kaha Zipporah kupwa vene nge—nge pwevo lya Mose,
Zipporah, kaha etu kutalisa nge Ngwamulwekele kwimana
hali vakiko, chipwethu apwile kashinakaji ngachilihi. Vakiko
vapwile mazavu. Kanda kwimanako. Vakiko vayoyelenga lwola

lwavo. Oloze omwo ikiye mwakeza kuli Pwevo lyami, eli likiko
Liuka lyami lize Yesu Kulishitu nangutuma yami, eli mulikumbi
lya makumishilo, kaha hano Echi chili, “Imana haze!” Kaha
Ngwayile kumulauko.
170 Kahajino Ndumbu wapwevo Steffy. Ikiye pamo keshi
hanoko, mwomwo ikiye napunga muchipatela. Ngunahono
kutachikiza okwo…Ali Ndumbu wapwevo Ste-…? Eyo,
ikiye ali hono. Ndumbu wapwevo Steffy kwiza kuzuvo
yami na kulombela, shimbu kanda kuya kuchipatela
mangana vakamupule, nge Kalunga mwaya nakumukafwa
na kumukisula. Kaha Ikiye punduvene alingile.

Kaha ikiye ngwenyi, “Ngwapwile na chilota chaungeji,
Ndumbu walunga Branham.”

Ngwambile ngwami, “Eyo?”
171 Kaha ikiye ambile ngwenyi, “Ngwalotele nge Ngwapwilenga
ku Mulauko. Kaha Ngwa…” Chize chikiko chimwe cha sikisi.
Kaha ikiye ambile ngwenyi, “Ngwalotele Ngwapwilenga
Kumulauko, kaha nalifuchi lyakujinguluka. Kaha omu
Ngwatalile, kwimana hapili, haze hapwilenga vene kashinakaji
walunga kaha wamusuku, na wevwu utoma, kaha jikambu
muka ikiye apwilenga najo kukula mbwe nakumeso. Kaha ikiye
alijingilikile chitoma, chumachimwe, chikuto,” ambile ngwenyi,
“kaha peho yapwilenga nakuhuhwa.” Ngwashinganyekele
hazevene, Ndumbu wapwevo Steffy, nge ngachize. Kaha
ambile ngwenyi, “Ngwatwalileho kupandamako. Ikiye apwile
nemana, helu lya pili, kutala kumututuko.” Kaha ambile
ngwenyi, “Ngwalikomokelele, ‘Hiya ou kashinakaji?’” Kaha
ikiye atambukile nakupandama. Kaha omu ikiye apandamine,
ikiye atachikijile nge ikiye apwilenga hiya. Apwilenga Elija
wakuzeneka kufwa, uze kapolofweto, kwimana kuze nakutala
Kumututuko.
172 Ikiye ngwenyi, “Ngwatela kumumona ikiye.” Ikiye
nakutonda chimwe. Kaha ikiye alahile nakukanduka hapili
na kuholoka kuze, kuhanjika kuli ikiye, mu lijina lya Elija.
Kaha ambile ngwenyi, omwo ikiye ahanjikile…Ikiye evwile
lizu, ambile ngwenyi, “Chuma muka ove unatondo, Ndumbu
wapwevo Steffy?” Kaha chapwile yami.
173 Chilota chove chinazalishiwa kuze, Ndumbu wapwevo
Steffy. Mwomwo, hazevene hanyima yachize, Ngwayile ku
Louisville. Chumamuka apwilenga nakutonda shina kulomba.
Talenu? Kaha ikiye ahichile mwakwoloka, kuze kuchipatela;
kaha chinjikizo cha yami kuya kumulauko, kutala kumututuko,
mwomwo utanga wami. Tachikizenu. Omwo…
174 Ngwayile ku Louisville. Kaha omu Ngwakindulukile,
Ngwaputukile kwingila muchikolo, kaha mwapwilenga miji,
kuhita muze muchikolo chami. Mukulwane Goynes, wambongi
hano, apwile nakuya kuze. Ikiye ambile ngwenyi, “Billy, twaya

kuno.” Ambile ngwenyi, “Ove watela kutambuka nakuya
muchikolo chove na vyuma, chipango, chipango chamalolwa na
chikolo.”

Ngwambile ngwami, “Chamwaza, eyo, Bill.” Ngwambile
ngwami, “Nanguya—Nanguya nakuchilinga. Omwo?”
175 Ikiye ambile ngwenyi, “Nanguya nakumilweka. Nanguya
nakutachikiza omwo.” Ngwambile ngwami…“Hazevene ha
mwaka, vakiko vali nakuya nakuputuka kulinga chize.”

Ngwambile ngwami, “Chosena chakwoloka.”
176 Shikaho Ngwaputukile kukinduluka muze muzuvo, kaha
pwevo ahanjikile, “Ngwatela nakuya nakulanda vyakuzachisa
washi washi.” Kaha Ngwayile na musenge. Kaha kanyike
walunga, Raymond King, uze napu engineer wa mbongi.
Lwolalwosena ngwamusanyikile ikiye “Mud Ear.” Mwomwo, etu
twapwilenga tuvanyike, kusana hamwe, ikiye kuveta mukweze
umwe mumotoka na liundu lyandambo. Kaha etu lwolalwosena
kumuvuluka ikiye, “Mud Ear.” Ikiye ayoya nakushikumuka kuze
kufuma kuli yami, pamo—ha chikolo chamuchivali mwishi ya
Ndumbu walunga Wood.

Kaha shikaho Ngwambile ngwami, “Ulova, twaya kuno
munyutu kaha.”

Ikiye ngwenyi, “Chosena chakwoloka, Billy.” Kaha ikiye ejile
kuze.

Ngwambile ngwami, “Ize motoka wandesanga?”
177 Ikiye ngwenyi, “Billy, echi chili, vakiko vali nakuya
nakumbata chuma chosena.” Ambile ngwenyi, “Eyi mitondo
yosena, evi vipango vyosena, kaha vyumavimwe nawa, vyatela
kuvifumisa.”
178 Ngwambile ngwami, “Chamwaza, uze engineer angulwekele
nge upite wami wejile nakupwa mukachi ka jila.”
179 Ngwenyi, “Eyo, oloze vakiko vali nakuya nakumusaula.
Kuya nakumbata echi, kalamwosena.” Ngwenyi, “Yami nawa.”
180 Ngwambile ngwami, “Chamwaza, Ndumbu walunga Wood
napu—napu lilolwa lya kukakasana, kaha,” Ngwambile ngwami,
“Nanguya—Nanguya nakumumbata ikiye kuya kunyima.”
181 Amble ngwenyi, “Billy, kanda kukwata chizeko. Echa
kambi alinge muze. Ize yinapu zuvo yamukakutangisa, keshi
ngachizeko?”

Ngwambile ngwami, “Eyo, mwane.”
Ngwenyi, “Echa ikiye achilinge.” Ngwenyi, “Munatachikiza

omu Ngwatwale.”
Ngwambile ngwami, “Eyo.”

182 Kaha Ngwalumukile, kaha, chize washiwashi,
chumachimwe chamuvetele. [Ndumbu walunga Branham

kuveta minwe yenyi—Muka.] Ngwayile kwimbo, ngwayile
mukapete kakuswamana, kumbata mukanda wami, kaha muze
mukiko wapwilenga. Yapwilenga ya tumenga vamalolwa;
yapwilenga lilolwa. Ngwahanjikile kuli “Meda, nge lizange.”
183 Apwile vilota vitanu nachimwe, kaha jino chize chimweno
kulifwika. “Omu vyuma kana vyejile nakuhita, nakutalisa
kumulauko.”
184 Vangusanyikile Tucson. Ndumbu walunga Norman
akwechi chihela. Ngunahono kutachikiza okwo Nguli nakuya.
Ngunahono kutachikiza chuma chakulinga. Nguli kaha mu…
Ngunemana. Ngunahono kutachikiza mwakulingila. Nguli
nakuseza hembo Kangweshi nakufwetako. Fweto yami kupwa
mandola handulendi ha mulungu. Kaha Ngwahetele hakufweta
vene handulendi ya mandola hakakweji hazuvo. Nguli hano
na vandumbwami vamalunga na vamapwevo, kuze Ngunapu
wakuzanga. Kaha Nguli nakuya, Ngunahono kutachikiza
okwo. Ngunahono kutachikiza mwomwoika. Kangweshi
kuhasa kumilweka mwomwoika. Oloze kuli kaha chuma
chimwe Ngunatachikiza, shina kukavangiza chuma muka
Ikiye ahanjikile. Ngunahono kutachikza, tachikiza jila muka
yakwalumuka, chumamuka chakulinga. Echi kachapwilenga
chamiko…
185 Ngwashinganyeka Apalahama ewvile jila omwo
Ikiye amulwekele, “Yako kuze, kuzauka kalwiji.” Ikiye
katachikijileko chumamuka chakulinga oloze atambukile
nakuya, kulihandununa lyavene. Kangwatachikijileko chuma
chakulinga.
186 Chimene cha Sateli yinahichi, mulungu umwe kufuma
muzau, pamo halwola lwa seli koloko na chimene, Ngwakatukile
na kunwa meya, kaha kuhaka kufwika hali Yosefwa,
mukapete kenyi. Kaha jino Ngwakindulukile, kaha apwilevene
wakusavala hamavu. Ngwayile nakusavala. Kaha Ngwayile
nakusavala…Nguli nakumbata vize vilota vyavindende na
vyuma, shikaho enu namuya nakumona chikuku cha chuma
Nguli nakuhanjika. Ngwa—Ngwafwikilenga Yosefwa, kaha
Ngwayile kunyima na kusavala hamavu, kaha ayile nakusavala.
Kaha Ngwalotele chilota.
187 Kaha Ngwalotele nge Ngwamwene muthu uze atelele
kupwa tata yami, chipwe ikiye apwile lunga wamunene.
Kaha Ngwamwene pwevo uze atelele kupwa naye, kaha
ikiye kasolokele nge mama yami ko. Kaha uze lunga
apwilenga wakukenya kuli pwevo lyenyi. Kaha ikiye apwile
namutondo wamambango atatu, kuze ikiye akashile jikunyi
jenyi. Kaha achilingile…Munatachikiza, kuvatula jikunyi,
kuzauwisa mungowa, munatachikiza, kaha walumukile
nakupwa wamambango atatu. Kaha lwola lwosena ou
pwevo mwaya nakuputuka kwimana, ikiye apwilenga kaha



32 LIZU LIZE VANAHANJIKA

nakumukwata hashingo nakumuvetawo mumutwe wenyi,
nakumumbila hamavu. Kaha jino ikiye asavalile haze, kaha
kushikwoka nakulila, kaha ikiye mwaputuka kwiza cheka.
Ikiye mwatambuka nakujinguluka, mukulivwimba, na tulo helu
yakulovoka, mukweze wamunene. Kaha omu ikiye mwatonda
kukatuka, ikiye mwakwata hashingo, kaha kumbata cheka
uze mutondo wajimbango jitatu, kuveta mumutwe, kuholoka
hamavu. Kutambuka nakukinduluka kaha kulovola tulo yenyi,
nge nalingi chumachimwe chachinene.
188 Kaha Ngwemanyine, kutala hali chize. Ngwashinganyekele,
“Kangweshi kuhasa kuhaka uze lunga ko. Ikiye ali wamunene.
Kaha, jino, ikiye atela kupwa tata yami, oloze ikiye
keshi tata yamiko.” Kaha Ngwambile ngwami, “Ikiye
keshi namulimo wakuyajisa uze pwevo ngachizeko.” Kaha
Ngwasulakanyine chindende na ikiye. Shikaho, jino, lwola
lumwe kaha, Ngwakatukile chikuma, kaha Ngwayile kuli
ikiye, kaha ngwamukwachile kukola nakumwalumuna kaha
kumujingulwisa. Kaha Ngwambile ngwami, “Ove kaweshi
nalisesa lyakumuveta ikiyeko.” Kaha omu Ngwahanjikile
ngachize, mishisa kuvwakuka. Ngwasolokele nge muthu
wakutaluka. Kaha uze lunga atalile hali ize mishisa, kaha jino
ikiye alizakaminyine yami. Kaha Ngwambile ngwami, “Ove
muveta ikiye cheka, ove uli nakuya nakuzata na yami.” Kaha
ikiye kusoloka nge kulikanga kachi amuvete cheka. Kaha jino
Ngwamuhindwile.
189 Kaha Ngwasavalile kuze chindende. Ngwashinganyekele,
“Chuma muka chize? Chaungeji Nanguya nakulota hali uze
pwevo.” Kaha mukatando kakandende, hano Ikiye ejile.
Ngukwechi kulumbununa.
190 Uze pwevo kwimanyinako liuka lya kaye, lelo, kaye
kosena. Ngwasemukila mumajilo, kaha Yami uno hano. Ikiye
atelele kupwa nge nge—nge naye…kachi ikiye apwilenga naye
ya mahule, oloze Ngwasemukile muli chize. Kaha…Lunga
lyenyi napu chikungulwilo chize cheji kumuyulanga. Kaha uze
mutondo wajimbango jitatu uze apwilenga nawo, chikiko chize
lujimiko lwamutatu mumajina akulyonga, nge, lwolalwosena
ikiye kuputuka kukatuka, chize chikungulwilo, kwitavila Chize,
kaha ikiye kumuveta nakumushikumwisa. Kaha, mukiko vene,
ikiye kupwa wamunene, Ngwalumukile, apwile nawoma wa
ikiye. Kaha jino Ngwamumbilile hamavu, mwosena omu, kaha
mishisa yapwilengamishisa ya lufwelelo. Chize changulingishile
kushinganyeka, “Kachi Kalunga ali na yami, kaha nahase
kunguhana mishisa, echa yami ngwimane hali ikiye. ‘Echa
kumuveta ikiye!’”
191 Pamo teni koloko ya likumbi, omwo pwevo lyami apwile
nakweseka kwingila mukapete, kaha chasolokele. Ngwayile mu
chimweno chize chimene, kaha Nguli kumwe…Jino, anuka,
kachapwile chilotako.

192 Kuli chihandwa mukachi ka vilota na vimweno. Vilota
vyapwako nge muya nakusavala. Vimweno, omu ove nauhona
kusavala. Etu twasemuka mujila kana. Uze muthu kaha, omu
mwalota, chili mukachi kawongo wenyi. Kaha uze wongo
wenyi kupwamujila yakufumamuli ikiye. Vishinganyeka vyenyi
kupwa vyavitonyi, nge ikiye ali mukutona. Muli echi chivezu,
enu, enu muli kanawa; mwamono, kumakila, kwivwa, kunuka,
kwivwa. Oloze omwo ove uli chivezu chove, kusavala, ove
kaweshi nakumonako, kumakila, kwivwa, kunuka, mokomoko
kwivwa. Oloze kuli chumachimwe, omu ove mulota, nge ove
mukinduluka kunyima mukutona. Muze muli kwanuka, nge
nawanuka chumachimwe nge ove walotanga, myaka okwo.
Muthu kaha kupwa mujila kana.
193 Oloze omwo Kalunga atongwele chumachimwe, chize
chakupwa mukachi keshi jilako kufuma hano, kuli
mukakumona, oloze vosena vavali kupwa mukutona kupwa
hamwe. Kaha uze mukakumona, mu chimweno, kaya
mukusavalako. Ikiye hanga ali muvishinganyeka vyenyi,
kaha kumona.
194 Ngwapwile nakulumbununa echi hali mandotolo
vamwe, likumbi likwavo. Kaha vakiko kukatuka kaha
kuhanjika, “Chamwaza. Keshi numba kuchishinganyeka
chuma kana.” Omwo Ngwapwile nakumbata cheseko,
kaha vakiko ngwavo Ngwa…Vakiko kanda lyehi ngumone
kalachuma nge ngachize. Talenu? “Chamwaza,” ngwenyi, “kuli
chumachimwe nachisoloka kuli ove.” Kaha Ngwambile ngwami.
Ngwachilwekele. Ikiye ngwenyi, “Mukiko kaha, mukiko vene.”
Talenu?
195 Chize kutona chivali vyatwama hakamwihi naumwe
namukwavo. Echi kacheshi chumako Ngunahase kulinga, kaha
kacheshi kungulingisa yami kupwa nakala muthu chekako.
Echi chili kaha, Kalunga achilingishile mujila kana. Ove
kaweshi kuya nakusavalako. Ove uli vene hano, kupwa kaha
nge unasavala. Ove unema hano, kutala, nge ngachize.
196 Kaha enu vosena munamono echi, kujinguluka kaye. Ove
kaweshi kuya nakusavalako. Unemana hano hakamenga,
kuhanjika kuli vathu, ove uli nakwivwa nomu nguli nakwingila
muchimweno na kufumamo. Omu Nguli nakwenda mumotoka
na enu, kala kwosena, nakukulweka chize nachiya nakusoloka;
kaha kanda lyehi alumuke, kanda lyehi apwenga nacho.
Kalamuthu amona lyehi echi kuhonako? [Chikungulwilo
ngwacho, “Nduma.”—Muka.] Nduma, mwane. Echi kacheshi
kuhonako. Echi kacheshi kuhonako, nge napu kaha Kalunga.
Tachikizenu, hazevene ha kamenga, masauzande, shimbu kanda
teni sauzande ya vathu, chipwe mumalimi eka aze Kangweshi
numba kuhasa kuhanjika, chochimwe kaweshi kuhonako.
Talenu? Napu Kalunga!

197 Jino, mu chimweno, mokomoko nge omu Ngwapwile
nakuhanjika, Ngwatalile kaha Ngwamwene chuma chaungeji.
198 Jino, chasolokele nge mwanami walunga wamundende,
Yosefwa, apwile kusali yami. Ngwapwile nakuhanjika kuli ikiye.
Jino, kachi enu namuya nakutala chimweno hakamwihi, enu
namuya nakumona mwomwoika Yosefwa emanyine kuze.
199 Kaha Ngwatalile, kaha kwapwile chiputa chachinene.
Kaha hali ou musenge, mu—mu kutambuka cha tujila, tujila
vavandende, pamo chimbwa chachindende, kaha chimbwa
chachindende. Vakiko vapwilenga vavene. Mangona wavo
kuliveta hamwe. Kaha kuze kwapwilenga vavali mokomoko
vatatu helu hamutango, sikisi mokomoko eyiti ha mutango
ukwavo, kaha fifiteni mokomoko twende haukwavo; kwiza
nakushikumuka muchifwanyisa chakaposhi. Kaha vaze
vakweze vavandende, miluwa vavandende, kaha vakiko vapwile
vamwaza. Kaha vakiko vapwilenga nakutala kumututuko.
200 Kaha Ngwapwile ku Tucson, Arizona, mu chimweno,
mwomwo chalingikile kupwa punga ize Ikiye katondele
yami kuhona kumona kulihi yapwilenga. Ngwapwilenga
nakulifumisa lukungu, lwakufuma mulikundu. Kaha
Ngwambile ngwami, “Jino, Ngunatachikiza echi chinapu
chimweno, kaha Ngunatachikiza nge Nguli ku Tucson. Kaha
Ngunatachikiza nge vaze tujila vavandende kwimanyinako
chumachimwe.” Kaha vakiko vapwilenga nakutala kumututuko.
Kaha kukasumuka vakiko vatukile nakuya, kaha bakuya
kutwala ku, mututuko.
201 Kaha hazevene vakiko vayile, nakutunga lizavu lyalinene
lyatujila. Vakiko vasolokele nge tutela, namavava akusongoloka,
muyachi wa ulombo wausungwa, kupwa kaha helu chindende
kuhambakana miluwa vavandende vatete. Kaha vakiko vapwile
nakwiza kumututuko, washiwashi.
202 Kaha hazevene vakiko vayle nakufuma kumeso ami,
Ngwalumukile cheka nakutala kumulauko, kaha kuze
chasolokele. Kuze kwapwile kutotoka chakunyikisa mavu
osena.
203 Jino, kanda kujimbalisa echiko. Kaha enu, ha tepu, pwenu
vakukunyuka enu mbatenu echi mwakwoloka.
204 Chatete, kutotoka. Kaha Ngwashinganyekele
chavwekanyine nge kuvuma cha uta, kala mwosena omu
namuchivuluka nge ndeke nayihita nachivumo, kaha kuvuma
kwiza cheka kumavu. Kulimeneka kaha, nge, kujinguluka,
vyuma vyosena. Kahajino, echi chinahase kupwa nge—nge—nge
kusakwilila cha mukalateta, na miveso, nge; Kangwamona ize
mivesoko. Ngwevwile nge kutotoka chachinene kuya nakuhita,
nge kuvuma nge kumulauko, kufuma kuli yami nakutwala ku
Mexico.

205 Oloze, chanyikishile mavu. Kaha omwo chalingikile,
Ngwapwile lika nakutala kumulauko. Kaha kuya nakwingila
mu Hayamyaka, Ngwamwene kujinguluka cheka kwiza.
Chasolokele nge chinahase kupwa kalimata kakandende.
Kuze kakwapwilenga keshi kuhambakana faifiko, kaha
kuhambakana seveni. Oloze, Vakiko vapwile museteko ya
kaposhi, nge ava miluwa kwiza. Kaha omwo chalingikile, Ngolo
ja Undume wa Kalunga anguzundwile kuliwana navakiko.
206 Kaha Ngunahase kumona Chize. Kanda lyehi nguseze
yami. Makumbi eyite eyiti anayi, kaha Kangweshi kuhasa
kuvulyama echiko, oloze. Kangwapwilenga na kala chumako
chakungukatalisa nge ngachize. Chisaka chami nachiya
nakukulweka.
207 Ngwahashile kumona vaze Vangelo, naze mavava
akulifumba, kutambuka washi kuhambakana kuvuma na
kutambuka cha chivumo. Vakiko vejile kufuma ku Hayamyaka,
mukupula, nge kututemwina cha liso. Keshi chikuma
kukwachiwa na liso lyoveko, kupwa kaha mukutemwina
chaliso, Vakiko vapwilenga kuze. Kangwapwilenga na
lwola lwakulavako. Kangwapwilenga nalwola chikumako
kutala kaha. Vamwe Vindume, vavanene, Vangelo vangolo,
vatoma nge mbundu; vakuhaka mavava, na mitwe. Kaha
Vakiko vapwilenga, “Shuu-shuu!” Kaha omu chalingikile,
Vangukwachile nakungwingisa mukaposhi ka kujinguluka.
208 Kaha Ngwashinganyekele, “Jino, echi chili.” Ngwapwile
nakufwiki kwosena. Kaha Ngwambile ngwami, “Mamaah,
yami! Echi kulumbununa nge nakuya nakuvuma chize nachiya
nakungujiha. Nguli kusongo ya jila yami jino. Ngwatela kulweka
vathu jami, omu echi chimweno chayile. Kangwazangile
vakiko kutachikiza hali echi. Oloze, uze Tata wa Mwilu
nangweche jino nge lwola lwami lunakumu. Kaha Kangweshi
kulweka chisaka chami, shikaho vakiko navaya nakulizakamina
hali yami, ‘Mwomwo, ikiye ali nakutonda kuya.’ Kaha ava
Vangelo vanangwijila, kaha Navaya nakungujiha linwaha jino
mumuyachi wa kutuvika.”
209 Jino chejile kuli yami, shimbu Ngwapwilenga muze
mukujinguluka, “Nduma, chize kacheshiko. Kachi chakujihile
ove, kachi chajihile Joseph.” Kaha Ngunahase kwivwa Joseph
kungusanyika.
210 Chamwaza, kahajino Ngwalumukile cheka.
Ngwashinganyekele, “Mwata Kalunga, chuma muka echi
chimweno chalumbunukila?” Kaha Ngwalikomokelele.
211 Kaha jino chejile kuli yami, (keshi lizu) kwiza kuli yami.
“Mamalelo! Uze ikiye Vangelo ja Mwata, kwiza nakunguhana
kutuma chami chachihya.” Kaha omwo Ngwashinganyekele
chize, Ngwakatukile mavoko ami, kaha Ngwambile ngwami,
“Ove Mwata Yesu, chuma muka Ove unangulingila?”

Kaha chimweno changusele. Mwahichile pamo ola yimwe,
Kangwachivwile chekako.
212 Jino, enu vathu munatachikiza kisu ya Mwata ika. Oloze,
Ngolo ja Mwata jili hamwe vakuhandunuka, Ngolo ja Mwata
muli vakiko vihela kana. Ngwevwile Echi, lwola lwaluvulu,
lwola lwaluvulu, shimbu kanda,mu chimweno, oloze kanda lyehi
chipwenga ngachizeko. Chevwakanyine nge woma. Ngwapwile
nawoma chikuma palanga Ngwapwile nge nakalepa, kumeso
avaze Vakakuyoya.
213 Nangumilweka Muchano. Nge omu ahanjikile Paulu,
“Kangweshi kulyongako.” Enu kanda mungwivwe yami
kuhanjika chakuhenga ha chumachimwe nge ngachize.
Chumachimwe kupwa nakusoloka.
214 Kahajino, hanyima chindende, Ngwambile ngwami, “Mwata
Yesu, kachi Nguli nakuya nakumujiha, echa ngutachikize,
shikaho Kangweshi kulweka vathu hali echi. Oloze kachi echi
chili chuma cheka, echa yami ngutachikize.” Oloze, kakweshi
chuma chakukumbululako.
215 Hanyima ya Shipilitu angusele, ha chimbwa cha ola,
Ngwashinganyeka, mokomoko cheka, Ngwambile ngwami,
“Mwata, kachi echi chili, kahajino, nge Nguli nakuya
nakumujiha, kaha Ove unakumisa na yami hano hamavu,
kaha—kaha Nguli nakuya nakupwa Kwimbo jino; echi, kachi
echi chili, echi chamwaza. Echi chosena chakwoloka. Shikaho,”
Ngwambile ngwami, “kachi echi chili, echa ngutachikize. Tuma
Ngolo Jove kunyima hali yami cheka, kahajino Kangweshi
kutachikiza kulweka vathu jami mokomoko kalamuthu hali
echi, mwomwo Ove uli nakwiza nakukwata nakungufumisako.”
Kaha Ngwa…Kaha kakweshi chuma chasolokele. Kaha
Ngwavandaminyine chindende.
216 Kahajino Ngwambile ngwami, “Mwata Yesu, kachi
kachalumbunukile muzeko, kaha kulumbununa nge Ove
ukwechi chumachimwe hali yami kulinga, kaha nachiya
nakusoloka kuli yami kufuma haze, kahajino kutuma Ngolo
Jove.” Kaha Chambachile yami nakungufumisa mukapete!
217 Ngunawane amilyavene, kumwe, muze mumbango.
Ngunahase kwivwa pwevo lyami, kumwe, kweseka kunyikisa
chikolo. Lize lipito lyakwingila mukapete kakusavala
kapwilenga kakusoka. Kaha Ngwapwile na Mbimbiliya
yakusokoloka, kaha echi…Apwile nakutanga, Ngunahono
kutachikiza, oloze chapwile mu, Ngwafwelela, Loma kapetulu
9, vasi yamakumishilo:

…Talenu, nanguhaka lilolwa lyamumbango,
lyakuhukanyisa vathu mu Zeyone, lilolwa lya mwaza,
kaha wosena mwafwelela hali ikiye keshi kupwa
nasonyiko.



ECHI CHIKIKO CHINJIKIZO CHAMAKUMISHILO, MWANE? 37

218 Kaha Ngwashinganyeka, “Echi chili chaungeji Nanguya
nakutanga chize.” Shipilitu hanga ali nakungulongejeka, muze
mukapete! Ngwafwikile Mbimbiliya kaha kwimana kuze.
219 Ngwayile ku njanene. Yapwilenga pamo teni koloko ya
likumbi, mokomoko kupwa kanawa. Kaha Ngwakatukile
mavoko ami, kaha Ngwambile ngwami, “Mwata Kalunga,
Ngunahono kwivwushisa. Eli linapu likumbi lya ungeji, kuli
yami. Kaha Nguli ukawami, hakamwihi.”
220 Ngwambile ngwami, “Mwata, chuma muka chalumbunukila
mulihi? Echa ngutange cheka, kachi chinapu Ove.” Jino, echi
chili nakwivwakana winyike. Kaha Ngwambachile Mbimbiliya,
kusokolola. Kuze kwapwilenga cheka, ha chihela chimwe, Paulu
kulweka nava Yuleya chize vakiko vesekele na…kuvalweka
Vakaloma nge va Yuleya kweseka kwitavila Echi ha milimo,
oloze echi chili ha lufwelelo luze etu twafwelela Echi.
221 Chamawaza, echi chinapu lwola lwalukalu, kufuma. Jino
enu kumona kuze Ngwemanyina. Ngunahono kutachikiza
chuma muka chili nakusoloka. Ngunahono kutachikiza chuma
chakuhanjika.
222 Oloze jino echa yami, jino, kufuma jino, mwomwo
chinashishiho, pamo fifiteni, twende minyutu, echa yami
kweseka kuhanjika chumachimwe hano jino. Anuka, keshi
lwola lumwe kupwa na vize vimweno kuhona. Jino Nguli
nakuya nakumbata Visoneka ha tando yayindende, kachi enu
namutalisa, mu Kusoloka kapetulu 10. Jino echa nguhanjike
echi. Kachi chimweno chinapu Chisoneka, chinahase kaha
kuchilumbununa na Chisoneka. Kaha jino Ngwatondo enu
kuhaka echi hamwe.
223 Kaha, jino, enu muli hano, kaha enu ha tepu, pwenu
vakukunyuka enu ngwenu eyi jila Ngunahanjika echi, mwomwo
chinahase kupwa chachashi kuhona kwivwushisa.
224 Ove uli mulumbushi? [Chikungulwilo ngwacho, “Nduma.”—
Muka.] Chosena chakwoloka. Kupwa kaha…Ngwasakwilila
kupwa wakuhola, kanawa.

Jino, “Uze kangelo wamuchi seveni…”
225 Jino, mwane, (nge omu Nanguhaka mutwe wachihande)
muli echi chinjikizo lwola lwamakumishilo? Kuze etu tuli
nakuyoyela? Lwolamuka lwa likumbi luli? Nge kuzeya
mukuzungisa, nakuhita na ufuku, kukatuka na kwalumuna
cha koloko, kutala nakumona chuma chili, kwalumuna
chize kumunyika. Kulomba chami chili, “Kalunga, echa
tufukununenu ha Kumunyika.”
226 Nguli nakwimana muchihela chachipi, kachi enu oloze
kutachikiza echi. Anuka, Nangumilweka mu Lijina lya Mwata,
Ngunamilweke muchano, kaha chumachimwe chili nakwiza
nakusoloka.



38 LIZU LIZE VANAHANJIKA

227 Ngunahono kutachikiza. Jino, enu ha tepu, mbatenu
echi. Ngunahono kutachikiza. Nguli nakuya nakweseka.
Chuma muka chejile kuli yami, zau, kutwama mukapete
kami, Kangwahanjika chize kupwa muchano; chapwile
kaha chumachimwe kutambuka mumuchima, kuze
Ngwatembukilenga hamavu.

228 Ngwa—Ngwatela kuya nakushikumuka, kufuma halwola
luze kaha kwiza nakushikumuka na Charlie, kaha kuya
nakunyanga na ikiye likumbi limwe, shimbu kanda etu
tupwenga chihanda kufuma kuli umwe namukwavo.

229 Echa nguhanjike, chize, mwomwo nge Nguli nakuya
kumulauko, echi kacheshi nge Nguli nakuseza ino mbalaka. Eli
likiko liuka lize Mwata Kalunga anguhanyine. Hano hakiko
hali jiheadquarter. Hano hakiko Nangutwama. Nguli nakuya
mu kwononoka na jishimbi jze wanguhanyinenga kuhichila
mu chimweno. Mwanami, Billy Paul, mwaya nakupwa lika
kalliki kami. Ufwishi yami nayiya nakupwa chakwoloka hano
muli eli liuka. Ha kukafwa cha Kalunga, Nanguya nakupwa
hano omwo echi chili…echi chuma chakukuma, kunangula
Tutachikijilo twa Seveni. Kaha kala jitepu jize Ngulinge,
mokomoko kalachuma nawa, navaya nakupwa hano hali eli
liuka. Kaha hano vene, nge omuNgunatachikiza, chikiko chihela
kuze Ngunahase kunangula na kukasunuka kuhambakana
Ngunahase kala kwosena muno mukaye, mwomwo kuli lizavu
lya vathu hano vafwelela, kaha vali nazala na kukwachilila.
Kaha echi chili nakwivwa nge limbo, kuli yami. Echi chikiko
chihela. Kaha kachi enu namutalisa kanawa, vize vilota
kuhanjika chuma chochimwe, talenu, kuze kuli Kulya.

230 Jino, oloze, Ngunahono kutachikiza chuma muka chili
kulutwe, oloze Ngunatachikiza Hiya akwata kulutwe. Chize
chikiko chuma chivene.

231 Jino, Kalunga, kachi Nguli wakuhenga, ngukonekele,
kaha jino kusoka tunwa kami, Mwata, kukala chuma chize
kacheshi kuhasa kupwa punga Yove ko. Nguli kaha nakulinga
echi mwomwo Ngunapu wakukunyuka, Mwata. Echa vathu
vevwushisa; kushindakanya.

232 Mulonga Ngwashinganyeka kulumbununa kachejile
kanawako, chapwile ha kulimanyina cha Kalunga, mwomwo
Ngwafwelela echi vachisoneka hano mu Mbimbiliya hali
yami. Kaha jino kachi echi chinapu Chisoneka, echi chili
kaha Chisoneka chinahase kulumbununa echi. Kaha kachi
echi chinapu muchano, ndumbu walunga, ndumbu wapwevo,
Kangweshi nakutwala kukuvwisa womako, oloze etu twatela
kupwa kanawa jino. Etu nakupwa na…Chumachimwe kupwa
na kusoloka. Kaha Nanguhanjika echi na kalemesa na woma
wa Kalunga. Kaha enu kushinganyeka Nanguya nakwimana

hano…Kaha enu vathu numba kufwelela muli yami kupwa
kapolofweto; Kangwalivuluka kupwa.
233 Kutambuka chami chili echi. Na-…Mwaka unahichi,
Ngwambile ngwami, “Ngwa…Chuma chimwe kaha
Ngwamwene, kuhizumuka chili kuze, mumafuchi, mokomoko,
lino lifuchi, mwosena omwo.” Ngwayile ungeji wa
mukakwambulula mujimbu wamwaza. Enu vavavulu kuya
hamwe na yami. Mamalelo, echi chapwile chakwoloka. Etu
twapwanga na lwola lwalunene, kuliwana chamwaza, mazavu
amavulu, oloze kachahashile kuveta ha lipengako.
234 Ou Mwaka, Nguli nakumbata ungeji wa umishonali. Haze
vene Ngunahase, Nguli nakuya ku Africa, India, na kujinguluka
kaye, kachi Nanguhasa, ha umishonali.
235 Kachi chize kacheshi kuzachiwako, kahajino Kangweshi
kumbata meya mokomoko kulya, kaha Nguli nakukandula
vimwe helu lya jipili kuze, kaha Nguli nakuya nakutwama
kuze palanga Kalunga kukumbulula mujila yimwe. Kangweshi
kuhasa kuyoya ngachizeko. Kangweshi kuhasa kuya lika.
236 Echi chinahase kukumbulula hano. Ngunahono kutachikiza.
“Palanga Ikiye nangulumuka,” enu anukenu chimweno
ha milungu yitatu kunyima okwo, “kwimana mumusana,
kunangula ku chikungulwilo”? Enu vosena munapunga hano
Chalumingo chamakumishilo. Vyalumingo Vyavivulu, enu vathu
hano enu mweji kutambulanga jitepu, kaha—kaha chili hano
omu chalingikile, enu kwivwushisa vyuma kana. Mwomwo,
jino Nanguya kaha nakuveta evi vihela, kaha enu kutala echi.
Kupwa kaha na echi chindende kuhanjika, muyachi muzevene,
shikaho vanahase kulumbununa. Ngunahono kutachikiza. Omu
mukiko Nguli nakuhanjika, “Mwane, echi chikiko echi?”
237 Ngwafwelela nge “uze kangelo wamuchi seveni” wa
Kusoloka 10 napu muluwa wa liuka lya muchitanu nakavali
wa Kusoloka 3:14. Anuka. Jino echa ngutange. Tala okwo
Ngunahase kutanga. Jino, uze apwilenga kangelo wa muchitanu
nakavali.

Oloze mumakumbi a lizu lya kangelo wamuchitanu
nakavali, (vasi 7) omu mwasaka kwimba, numbanyi
mwaya azemangana aKalunga akuswekamukume, nge
kutesa namujimbu wamwaza uze avalwezele vandungo
jenyi vapolofweto.

238 Jino, enu talisenu, uze apwilenga kangelo. Kaha napu
kangelo ka chisemunuino cha liuka lya muchitanu nakavali,
mwomwo kuhanjika hano, ali “kangelo wamuchi seveni,” wa
chisemunuino cha liuka lya muchitanu nakavali. Kuwana
chize, kachi enu mwatondo kumona hiya…kuze kuli kangelo,
Kusoloka 3:14, echi chili, “Uze kangelo ku liuka lya Lauchiseya.”
239 Jino, enu anukenu omwo chize vachilwekele kuze, vangelo
na visemunuino vya mauka. Kaha jino, muli echi, nachiya

nakuwahisa vene mu Tutachikijilo Tutanu natuvali nge etu tuli
nakwiza nakuhanjika. Kaha Tutachikijilo Tutanu natuvali nge
etu tuli nakweseka kuhanjika, omwo vakiko vejile luno lwola,
yinapu Tutachikijilo tutanu natuvali. Kaha tuze Tutachikijilo
Tutanu natuvali, kupwa kaha kusoloka cha vangelo vatanu
navavali vakumauka atanu navavali; oloze, kuli Tutachikijilo
tutanu natuvali kusali ya Mukanda, Echi chili kuweluka
wa Mbimbiliya. Tachikizenu. Etu natuya nakumbata echi
mukatando kakandende.
240 Jino, shimbu kandaNguputuke echi, ove unazeye?Munahase
kwimana, chihela chakulumuna? [Chikungulwilo ngwacho,
“Nduma.”—Muka.] Jino ivwulilenu kanawa.
241 Uze kangelo wa muchitanu nakavali wa Kusoloka 10:7 napu
muluwa wa liuka lya muchitanu nakavali. Talenu? Jino tala.
“Kaha mumakumbi…” Jino tala hano:

Oloze mumakumbi a lizu lya kangelo wamuchitanu
nakavali, omu mwasaka kwimba, numbanyi mwaya aze
mangana a Kalunga akusweka mukume,…

242 Jino, kwivwakana ngocho, uze muluwa, wa kangelo wa
muchitanu nakavali hano kwivwakana ngocho Mujimbu
wenyi ku liuka lya Lauchiseya. Tachikizenu muyachi
wenyi wa Mujimbu. Jino, kawapwilenga wa kangelo
wateteko, kavamuhanyinechoko Chize; kangelo wamuchivali,
wamuchitatu, chiwana, chitanu, katanu kamwe. Oloze
apwilenga kangelo wamuchitanu nakavali uze apwilenga
na muyachi wa Mujimbu. Chuma muka echi? Talisenu muyachi
wenyi wa Mujimbu, “Kukumisa mangana akuswamana a
Kalunga, ava vasoneka mu Mukanda.” Uze kangelo wa
muchitanu nakavali ali nakukumisa mangana akusweka aze
anambwembwela, kuhita mu mazavu osena na vikungulwilo.
Uze kangelo wachitanu nakavali kuvakungulula, kaha
kukumisa mangana akuswamana. Muze mukiko yahanjika
Mbimbilya yahanjika, “Kukumisa mangana akusweka a
Mukanda wakusoneka.”
243 Jino echa tutale mangana akusweka amandende, kaha kachi
unatondo kusoneka evi hamavu. Chatete, Nanguya nakumbata
Scofield kuhanjika hano, mu Mateu 13. Kachi ove unatondo
muyachi umwe wavo, kachi ove kaweshi na Mbimbiliya ya
Scofield ko, enu munahase kutanga chuma ikiye kushinganyeka
vamwe mangana akuswamana. Jino, mu vasi 11:

Kaha ikiye avakumbulwile ngwenyi, Mwomwo
echi vanahane kuli enu (tumbaji Twenyi), mwomwo
echi vanachihane kuli enu kutachikiza mangana
akuswamana a wangana wa mwilu, oloze keshi kuli
vakiko, oloze kuli vakiko kavavahanako.

244 Mangana akuswamana, hano hali “mangana akuswamana.”
Mangana akuswamana mu Chisoneka, kunyima apwile

Muchano wakusweka jino Ukalunga vanalumbununa, oloze
(kupwa) ngolo jaukalunga hanga jinasaleko mukusoloka.
Aze mangana akusweka na mangana akuvuma na managana
akusweka amanene
245 Nambala wani, mangana akuswamana a Wangana wa
Mwilu. Uze ikiye umwe etu tuli nakuhanjikaho jino. 13, Matewu
13:3 na 50.
246 Jino, mangana hakuvuma amuchivali kupwa managana
Isalele aupuputa muli chno ana nyima kuhita muli chno
chisemunuino. Vakaloma 11:25, na kutangsa.
247 Chamuchitatu, mangana akusweka anapu akusweka kuli
kahala kulumbununa cha vakakujila nakusongo lwola lwachino
chisemunuino. Kolinde Watete 15, kaha nawa Tesolonyika 4:14
mbwe 17.
248 Wamuchiwana, managana kusweka na Liuka lya
Testasmende ha Mujimba wakupwa vivali, Vayuleya
navakamafuchi neka naeka. Efwesu 3:1 mbwe 11, Loma
16:25, na nawa Efwesu 6:19, Kolose 4:3.
249 Aze mangana akuswamana a Liuka nge Mwenga wa
Kulishitu. Efwesu 5:28 mbwe 32.
250 Mangana amuchitanu nakamwe a Kulishitu ayoya muli
Kulishitu, youmwe zau, lelo, nahaymyaka. Ngalesha 2:20, kaha
Hepeleu 13:8, kaha vihela vyavivulu nge ngachize.
251 Aze mangana akuswamana anapu Kalunga, numba
Kulishitu kupwa mwatwama nakuzalilila cha Mutwe
wakalunga, muli Ikiye mwatwama mangana osena a
Ukalunga…
252 …kaha kumukomoka kalunga kuknduluka kuli muthu.
253 Mangana akusweka amuchinayini anapu mangana
akusweka a upawoke, kuwanyiwamu TesolonyikawaMuchivali,
kaha navyangocho.
254 Mangana akusweka amu chiteni kupwa vatanganyika
vatanu navavali vamu Kusoloka 1:20. Etu tunapunga nakuhita
muli chize, “Vaze vatanganyika vatanu navavali va mauka atanu
naavali, miluwa vatanu navavali,” na vyangocho.
255 Kaha mangana akusweka amuchi leveni anapu mangana
akusweka a Mbaviloni, uze lihule. Kusoloka 17:5 mbwe 7.
256 Aze akiko mangana akusweka amwe auze kangelo atelele
kukumisa, osena “mangana akusweka,” mangana akusweka
osena a Kalunga.

Kaha mukwavo, kaha echa Nguhanjike echi na kalemesa,
kaha kuhona kutalisa kuli yami lyavene, oloze kutalisa kuli
Kangelo ka Kalunga:
257 Ize mbuto ya linoka, aze yinapunga mangana akusweka,
mumyaka yosena.

258 Lize likoji, kwolola; keshi chakusawisako, oloze chivene,
likoji lyamuchano.
259 Kwauchi chuma kana nge Hayamyaka, kuwema hetese. Enu
namuya nakuwema hamyaka jimiliyoni. Oloze, kalachuma chize
chapwilenga Hayamyaka, kanda lyehi apwenga namaputukilo
mokomoko makumishilo; kaha hetese vayitengele.

Mangana akusweka osena!
260 Mangana akuswamana a lujimiko lwa Shipilitu Wajila,
chakuzeneka kwivwa, oloze Muthu wa Kulishitu kuzata muli
enu milimo yoyimwe ize Ikiye alingile.
261 Mangana akuswamana a lujimiko lwa meya. Aze,
vakakufwelela tulunga vatatu kuneha nakwingila mumtwe
“Tata, Mwana, Shipilitu Wajila.” Kaha mangana akuswamana
a Ukalunga kuzalishiwa mulujimiko lwa Lijina lya “Yesu
Kulishitu,” kutesekesa na Mukanda wa Kusoloka, nge Liuka
muli elu lwola lwatambula.

Kuze kuli mangana amwe akusweka.
262 Ize Panda ya mulangi wa Kakahya kukinduluka kunyima.
Amena! Chize chikiko chuma chatela kusoloka, kaha etu
twamono echi.

Mamalelo, omu etu tunahashila kuya, nakutwalilaho
kuvuluka mangana akusweka!
263 Kumona ize Panda ya mulangi wa Kakahya ize
yatwaminyinenga vana va Isalele, youmwe Umwe avetele
hamavu Saulu mujila yakuya ku Ndamashiku! Kaha chochimwe
Umwe kwiza, na Ngolo jojimwe, kulinga vyuma vyovimwe, kaha
kusolola Lizu lyolimwe, kutwama Lizu lya Lizu na Mbimbiliya!
264 Kuvuma cha luneta, kulumbununa “Mujimbu wamwaza”
ndolombita. Kaha kuvuma cha luneta, mu Mbimbiliya,
kulumbununa, “Pwenu vakulizanga ha jita ya Chisoneka.”
Enu muli nakushikumwisa? Jita yamujisona!
265 Paulu ngwenyi, kachi ove unatondo kuhaka echi hamavu,
Kolinde Watete 14:8. Paulu ambile ngwenyi, “Kachi ndolombita
nayihana chivwumino chakuzeneka kutela, kaha muthu
natachikiza mwakuwahisa ngachilihi?” Kaha kachi echi
kacheshi kupwa na chivwumino cha Chisoneka, kwinjikiza,
nge—nge kwinjikiza cha Lizu lya Kalunga kusoloka, natuya
ngachilihi nakutachikiza etu tuli kulwola lwamakumishilo?
266 Kachi echi kuhanjika vakiko vafwelela nge Yesu Kulishitu
apwa youmwe zau, na hayamyaka, oloze kukana vinjikizo Vyenyi
na vikomwesa vize chisemwa vafwelela hali Ikiye, kaha Liuka
lyosena lya fwelelele hali Ikiye hali echi, natuya nakutachikiza
mwakuwahisa ngachilihi?
267 Muthuumwe atela kwiza na kusoneka nakufunda vyosena;
kaha muthuumwe kwiza na vyangocho, chuma chikwavo na

kufunda echi vyosena kulovoka, kulimbalaka kuli umwe.
Vamwe kwiza na vyangocho na kuhanjika echi Chili, kwiza
nakukinduluka muli echi. Kaha veka vasonekele mikanda, na
vyuma nge ngachize.
268 Oloze, Kalunga ejile mu Ngolo ja kusanguka Chenyi!
Kaha hiya mwakaya nakuhanjika hali Echi? Kachi Yesu
Kulishitu apwa youmwe zau, lelo, na hayamyaka, Ikiye eji
kulinga mwomumwe nge muze Ikiye alingile zau, lelo, na
hayamyaka. Muze mukiko kangelo atela kulinga, kumbata
mangana akusweka, jize jisongo jakukasunuka jize vathu vasele.
269 Talisenu, kachi navahana kuvuma chakuzeneka
kulumbunuka, chakuzeneka chisoneka, hiya mwahona
kulizanga? Oloze, ndolombita, mwatalisa, enu vosena va vize
visemunuino, nge omu Ngwamilwekele pamo ha liuka kwiza
nakwingila, kuze kwapwilenga ndolombita kuvuma, kupula
Katachikijilo kukasunuka. Kaha ndolombita kulumbununa jita.
Kachi Chisoneka kacheshi kuvuma kanawako, ngachili chili
chize?

Oloze echa ngusanyike echi ku kwanuka chove. Kanda
kujimbalisa echiko jino.
270 Tachikizenu, kala chisemunuino chaliuka chapwile
na muluwa wenyi. Etu tunatachikiza chize. Paulu apwile
muluwa watete. Kaha omu ndolombita yatete kuvuma, kaha
Katachikijilo katete vakapulile, Paulu apwile muluwa watete,
nge omu etu tunawane, kaha chuma muka ikiye alingile?
Kuneha jita hali (chize?) aze mauka Avayuleya, hakuhona
kufwelela chinjikizo cha Meshiya chakuvuluka Yesu vahanjikile
kuli vakiko. Mwomwoika, vakiko vatelele kutachikiza. Vakiko
vatelele kumutachikiza Ikiye.
271 Anuka, Paulu ejile kusongo ya chisemunuino. Vosena
miluwa vejile kusongo ya chisemunuino. Echi chunapu lwola
lwamakumishilo, omu vize vyuma kupwa—kupwa nakuneha.
272 Paulu, kutachikiza Visoneka, kaha kutachikiza nge Yesu
apwilenga Meshiya, kaha ikiye avumine jize jisunangonga,
kufuma muchihela nakutwala kuchihela, na Visoneka, kaha
kuhaka hali umwe namukwavo. Palanga, makumishilo, ikiye
kunyikisa lukungu kufuma kumahinji eyi na kwalumuka kuli
Vakamafuchi eka na eka. Chuma muka echi? Kuvuma cha
luneta; kangelo, muluwa, kwimana kuze na Lizu! Mamaah,
yami! Kanda echi chimihita jino. Eli Lizu! Kaha Paulu, na
kulumbununa chakuzeneka Lizu lya Kalunga, kumwanga kala
jisunangonga. Kufweta chiyoyelo chenyi.
273 Omu etu tunahase kuya nakushikumuka ku Irenaeus, uze
umwe, muluwa wa chisemunuino chikwavo!
274 Kaha Mukakujila Martin, chisemunuino cha liuka likwavo,
omwo vakiko vaputukile kumbata kunangula cha Nyikolatane,
aputukile kwiza nakwingila. Kaha vakiko vavumine chize

chisemunuino. Mukakujila Martin avumishile chisemunuino
chenyi.
275 Kaha jino Luther, muluwa wa muchitanu, ikiye
avumimishile lize liuka lya Katolika, na Lizu lya Kalunga.
“Vaze vakakwoloka navakayoyela ha lufwelelo,” mukiko
ahanjikile. “Kaha ou kaweshi mujimba wa Kulishitu ko,” kaha
ikiye kumbila mbolo hamavu, kaha kutambuka nakulovoka
kusaula liuka lya Katolika. Ize ndolombita kuvuma kanawa.
Echi chakwoloka?
276 John Wesley asangukile, mumakumbi a liuka lya Anglican.
“Mwomwoika,” vakiko vambile ngwavo, “kakweshi cheka
mulonga kupwa nakuhizumuka,” kaha chayile ku mbuto. Oloze
John Wesley emanyine, na mujimbu wa mulimo wamuchivali wa
likoji, kujilikiwa, kaha ikiye avumine lize liuka lya Anglican na
ndolombita ya Mujimbu wamwaza, valongesela lyehi jita. Echi
chakwoloka. Ikiye achilingile.
277 Jino etu tuli muchisemunuino cha Lauchiseya, omwo
vakiko vali cheka na chikungulwilo; Mesondisiti, Mbaputishiti,
Pulishiteliyani, Luteleni, Pendekosita. Kaha etu tuli nakutala
hali kapolofweto kwiza, nakuvuma chino chisemunuino, kaha
kuvalumuna kufuma kuupapwoki wavo.
278 Jino, kachi mukiko chapwilenga, mujila yosena kuhita
muchisemunuino, mwaya Kalunga kwalumuna kulya Chenyi
muli lino likumbi? [Chikungulwilo ngwacho, “Nduma.”—Muka.]
Ikiye keshi kuhasa kwalumukako. Ikiye atela kulama vyosena.
279 Kaha anuka, uze muluwa apwilenga kangelo wa
muchitanu nakavali, kaha ikiye kumbta mangana akusweka
na kuvakungulula hamwe. Talisenu, kangelo wachitanu
nakavali ikiye mwahanjika mu Lauchiseya, liuka lyakupita.
‘“Yami ngulihando, ngukwechi vyuma, kaha kangwatonda
chumako.’” Ikiye ambile ngwenyi, “Ove unapumukakuvindama,
wakuhutwa, kapuputa, uselesele, kaha kawatachikizako.” Uze
ukiko Mujimbu wenyi.
280 Ove Kalunga, tutumine kapolofweto wakuzeneka woma na
MUKIKO MWANAMBE MWATA, lize likiko Lizu venjikijile
kuli Kalunga naliya nakwenda nakuhita na kwinjikiza nge
ikiye vamutuma kuli Kalunga. Kaha omwo ikiye mwakeza,
ikiye mwakaya nakuvuma vize visemunuino. Punduvene
nachiya. Ikiye mwaya nakuhaka liuka lya Lauchiseya hali
ikiye. Punduvene, ikiye mwaya. Vakiko valingile mukala
chisemunuino. Echi kacheshi kuhasa kwalumukako muli chino
chisemunuino. Echi chatela kupwa chochimwe.
281 Tachikizenu, jino, eli liuka lya Lauchiseya. Uze muluwa
(mwaya nakukumisa) wa Lauchiseya, uze kangelo wamuchitanu
nakavali, kuya nakukumisa mangana akusweka osena kupwa
akujimbala muze mujita, shimbu kanda, ha Muchano.

282 Luther akatukile, oloze ikiye kapwile na Muchano ko. Ikiye
apwile kaha na kuvulukila kwoloka. Chakwoloka.
283 Kwejile muluwa mukwavo, walijina lya John Wesley, na
kujilikiwa. Ikiye kapwile Nachoko. Eyi Mbimbiliya ngwayo.
Lize liuka lya Fwilatelefwa!
284 Kahajino kwejile chisemunuino cha liuka lya Lauchiseya, na
lujimiko lwa Shipilitu. Oloze vakiko kwenyeka Echi vyosena,
kaha kuya nakukinduluka kunyima muze vene nge mwamwaka
muze valingile muchihela chatete.
285 Omwo, “Ikiye atela kutala hali Alafwa na Omenga,” Livoko
lyenyi lyakusavala mujila yimwe, kaha jila yimwe, “Chatete na
Makumishilo.”

Shipilitu Yenyi aholokele ha Likumbi lya Pendekosita na
kuzala lize lizavu.
286 Ikiye makumishilo kukoka, palanga kwiza nakupwa
muchisemunuino chamilima. Chize Chitumbikilo ChaManongo,
vize visemunuino vya mauka vitanu navivali, makumishilo
apwilenga kwakusuku kufuma hali Ikiye. Chize chapwilenga
chipwe-…hakamwihi na myaka sauzande ya chisemunuino
chamilima, cha liuka lya Katolika.
287 Luther aputukile kuneha kumunyika nachishisaho,
kupandama ku Lizu.

Kumunyika chakushisako, kwiza nakupandama.
288 Kumunyika chize chakushisako, Lauchiseya. Jino kwiza
nakukinduluka nge omu chalingikile, chihela chatete, kuya vene
nakupwa mumajilo oamwe nge omu alingile muchihela chatete.
Kamweshi nakumonako omu Ngwatwale?
289 Jino tala. Kuze kuli Muchano wauvulu wakujimbala kuze,
(mwomwoika?) kuze veka valivwasanyine ha Muchano. Oloze
uze kangelo wamuchitanu nakavali kalivwasana hakala chuma.
Ikiye kukungulula makumbishlo osena, kuwakungulula hamwe.
Kaha ha kuvuma chenyi, “Mangana osena a Kalunga atela
kukuma.” Mamalelo! Kalunga, amutuma ikiye. Aze mangana
akusweka osena akumine, ikiye, Vachisolwele kuli ikiye. Ha
chuma muka? Kachi awa anapu mangana akusweka, uze muthu
atela kupwa kapolofweto. Kaha kumana etu katwahichile
na kumona nge uze apwile kapolofweto, uze ali nakwiza
muchisemunuino cha makumishilo, mwaya nakupwa Elija
wamunene uze etu twapwilenga nakutalaho? Mwomwo, aze
mangana akusweka apwilenga akusweka, kuhita mukutanga
vyauthu, vyatela kuvisolola; kuli Kalunga. Kaha eli Lizu lyejile
kuli kapolofweto. Kaha etu tunatachikiza echi. Ikiye mwaya
nakupwa Elija wamuchivali, nge omu ashikile. Mamalelo,
yami! Ou Mujimbu ikiye—ikiye mwaya nakuneha mangana
akuswamana, vyosena, vyuma vyosena.

290 Etu tuli lujimiko. Vili vyosena vyakufutula. Echi
chakwoloka. Umwe kumwangla; umwe kuhingununa. Umwe
kumbata “Tata, Mwana, Shipilitu Wajila.” Umwe eji kumbata
echi. Kujimika chimwe kapapa katatu, meso kulutwe; mwomwo,
umwe hali Kalunga walijina lya “Tata,” mukwavo umwe hali
Kalunga walijina lya “Mwana,” umwe namukwavo hali Kalunga
walijina lya “Shipilitu Wajila.” Mukwavo umwe ngwenyi, “Ove
unahenge. Ikiye atela kujimika kunyima, kapapa katatu, mujila
ize.” Kaha, mamalelo, ukalu kana!
291 Oloze chuma chosena chinapunga chakusakwila, mwomwo
kuli kaha Kalunga umwe, kaha Lijina Lyenyi linapu Yesu
Kulishitu. “Kaha kakweshi Lijina likwavo mwishi ya Mwilu
vaze malunga vatela kuvalwila.” Kakweshi numba kutanga
chimwe cha Chisoneka, kumwe mu Mbimbiliya, kuze kala
muthu vajimikile lyehi mukala jila oloze mu Lijina lya
Yesu Kulishitu. Keshi lwola lumwe kwapwile kala Liuka
lyalihya, mokomoko Liuka lya Yesu Kulishitu, wakusapwile,
kuhingununa, mokomoko kalachuma nawa. Keshi lwola lumwe
lwapwile na chilika, “Ngunakujimika ove mu lijina lya Tata,
Mwana, Shipilitu Wajila.” Echi chinapu jishimbi jauthu na
vyuma.
292 Kaha muli ize jita ya Muchano, aze makumishilo kupwa
nakujimbala, oloze Kalunga ambile ngwenyi vakiko navakaya
nakutungulula cheka mulikumbi lya makumishilo. “Nanguya
nakutungulula,” mukiko mwanambe Mwata. Etu twahichile
muli chize, keshi kunyima chikumako, Uze Mutondo Mwenga.
Nachiya nakumbata kapolofweto. Eyi Mbimbiliya yahanjika
nge ikiye mwaya nakupwa hano. Echi chakwoloka. Malaki 4,
kuhanjika nge ikiye mwaya nakupwa hano, kaha etu twafwelela
nge ikiye mwaya. Etu tuli nakutala hali ikiye. Kaha etu tuli
nakutala ha kusoloka chenyi, kaha etu natuya nakumona Lizu
lya kwinjikiza lya Kalunga.
293 Kuli kaha vavandende navevwushisa Echi. “Nge muze
chapwile mumakumbi a Nowa, shikaho mukiko nachikapwa na
kwiza cha Mwana muthu.” Chuma muka vachilwilile? Myono
faifi…Mumakumbi a Lote, kuze kwapwilenga vene vatatu
kuvalwila. Uze pwevo aputukile kulovoka, kaha ajimbalishile.
“Shikaho mukiko nachikapwa na kwiza cha Mwana muthu.”
Kuli nakuya nakupwa vavandende navalwila, nakuvalumuna
muli luze lwola; mangana akusweka amwe, aze a Liuka
kulihukula. Nge Lote omu vamumbachile, nge Lote omu
vamumbachile, nakuya; Nowa vamumbachile; kaha Liuka
navaya nakulimbata, nawa. Umwe ayile nakwingila; kaha umwe
ayile nakulovoka; kaha mukwavo kuya. Talenu? Echi chili vene,
mwakukupuka.
294 Eli Lizu lyejile. “Uze Mukanda vasoneka mukachi,” ali
jino kukumisa omwo echi, mangana akusweka osena kukuma

hakuvuma. Jino echa ngutange cheka, jino, shikaho enu namuya
nakupwa vakukunyuka. Jino tala:

Oloze mumakumbi a lizu lya kangelo wamuchitanu
nakavali (kangelo wamakumishilo), omu mwasaka
kwimba, numbanyi mwaya mangana a Kalunga
akusweka mukume,…

295 Jino, chuma muka “mangana akuswamana a Kalunga,”
umwe wavo? Paulu ambile ngwenyi, mu Chimoteu Wakulivanga
3, Ngwafwelela nge apwile, ambile ngwenyi, “Chakuzeneka
kulipika chachinene chinapu mangana akusweka a kalunga:
mwomwo Kalunga alisolwele mumujimba (etu twamukwata
Ikiye, amumwene Ikiye), kutambula mu Upahu, kwinjikiza
kuli Vangelo, kwinjikiza hano hamavu.” Kalunga apwilenga!
Punduvene, apwilenga mangana akusweka, oloze ali osena
akukuma. Keshi “Tata, Mwana, na Shipilitu Wajila,” Tulunga
vatatu; oloze, Kalunga umwe mu jiufwishi jitatu. Uze Tata,
mwishi ya Mose; uze Umwana, mwishi ya Kulishitu; uze
Shipilitu Wajila, mwishi ya chisemunuino. Myaka yitatu
ya Kalunga youmwe; keshi Tulunga vatatuko. Mangana
akuswamana akumine jino. Eyi Mbimbiliya ngwayo chatela
kupwa. Omwo va…
296 Ngwamwene, likumbi likwavo, kuze kuli sayasi ili
nakweseka kulimbalaka yami, muze vakiko vapwilenga
nakuhanjika, omwo Ngwambile ngwami, “Kalamuthu uze
afwelele nge Eva kulya apo!” Jinosayasi yavo ngwavo,
mwamwene muze mulipapilo, likumbi likwavo, mujisona
jajinene, “Ikiye kulya apricot.” Chakuzeneka mangana. Chize—
chinahase kumuhungumwisa? [Chikungulwilo ngwacho,
“Nduma.”—Muka.] Punduvene keshiko. Talenu? Vakiko
vali kaha…Omu—chize chikiko Kena ashinganyekele,
munatachikiza, kaha ikiye anehele chuma chochimwe kunyima,
oloze Kalunga kamutambwile mulambu wenyi. Kaha Avele,
wakwoloka, vamusolwele kuli ikiye, “Apwile manyinga,” kaha
ikiye anehele manyinga.

Ove Kalunga, eli liuka na chisemunuino chize etu tuli
nakuyoyelamo!
297 “Uze Mukanda vasoneka mukachi” vaukumishile omu
kangelo echele, (jino mwane ivwushisenu echi), omu uze
Mujimbu wa kangelo unakumu; aze mangana akusweka a
Kumutachikiza kalunga, aze mangana akusweka a mbuto ya
linoka, mangana akusweka osena na vyuma vyosena.
298 Umwana Wahayamyaka, nge omu veji kuhanjikanga hali
chize. Mwaya ngachilihi Ikiye nakupwa Mwana wa Hayamyaka,
omu Hayamyaka kanda yiputuke mokomoko makumishilo;
kaha mwana napu chumachimwe chize vatongwele? Nachiya
ngachilihi nakupwa chamangana?

299 Nachipwa ngachilihi nge hetese yaHayamyaka, omwo hetese
vayitengele? Ngwafwelela mu hetese kuwema. Punduvene, eyi
Mbimbiliya yahanjika ngocho. Oloze, echi chili nakwenyeka. Eyi
Mbimbiliya yahanjika, “Wakukisula napu uze keshi na chihanda
mu kufwa chamuchivaliko.” Talenu? Talenu, enu kamweshi
kuhasa kwenyeka ha kufwa chamuchivali. Chize chatete chinapu
chakumujimba. Chize chamuchivali kufwa chamushipilitu, omu
vyosena navikakuma. “Uze mwono unavulumuna, uze mwono
naukafwa.” Ove muya nakuzangamisa ha jishili jove, pamo
kuhichila mu myaka handulendi ya mwaka, masauzande a
myaka. Oloze kakweshi kuhasa kupwa naHetese ya Hayamyaka,
mwomwo eyi Mbimbiliya yahanjika ha hetese nge yakutenga.
Nachipwa ngachilihi kupwa yakutenga kupwa Hayamyaka?
Kachi kuze kwapwilenga…Eyi Mbimbiliya ngwayo, “Hetese
vayitengele kuli liyavolo na vangelo jenyi.” Kaha jino, kachi
vachitengele, kacheshi kupwa Hayamyaka ko. Mwomwo,
Hayamyaka, kalachuma Hayamyaka, kanda lyehi apwenga
namaputukilo mokomoko apwile namakumishilo.
300 Omu mukiko etu tunahase kufwa, mwomwo etu twapwile
lwola lwosena. Etu twapwa chihanda cha Kalunga, mwana
Kalunga, kaha Ikiye napu chuma chimwe cha Hayamyaka
chili haze. Amena. Enu kamweshi kuhasa kufwa kuhambakana
Kalunga nahase kufwa, mwomwo ove unapu Hayamyaka,
na Ikiye. Amena! Echa chize chejile! Heluluya! Kupwa nge
wakuzeya muli eyi zuvo yatututu, kalamwosena.
301 Talisenu, “Uze Mukanda vausonekele,” omu uze kangelo
amanyishile vyosena vyakuzeneka kukasa vya milimo nge
kuhichilamujita vakiko vazungile, Luther kuzunga, kahaWesley
kuzunga, kaha Vapendekosita kuzunga. “Oloze kuli nakwiza
umwe,” ngwenyi eyi Mbimbiliya, “nge mumakumbi a kuvuma
chenyi, awa mangana akusweka…” Vaze va waninesi kukana
Lijina lya Yesu; chize chatulunga vatatu kupwa hali Tata,
Mwana, Shipilitu Wajila, chochimwe nge omu valingile ku
Kasulu ya Nicaea, chuma chochimwe; vakiko vosena vapwile
vakuhenga. Oloze, jino, mukachi ka jila, mu Visoneka, kwala
Muchano. Enu mwamono oho etu tuli? Uze Kangelo ka Mwata!
302 Tachikizenu Kusoloka 5:1. Ivwulilenu hali echi jino:

Kaha Ngwamwene kulivoko lyachlyo lyauze
atwamine ha litanda lize lya wangana kwapwile
mukanda wakuvunga wakusoneka (kusoneka
chacho wapwile mukachi kawo) lyehi nasali nasali,
wakulamika chikuma na tutachikijilo tutanu natuvali.

303 Jino, kuli kusoneka mukachi ka Mukanda. Oloze, kusali
yapwile Tutachikijilo Tutanu natuvali, kunyima ya Echi, ize
kayasoneka mu Mukanda ko. Jino, ou napu mukakumwene
kuhanjika, Yowano. Jino, anuka, Echi kachapwile chakusoneka
mu Mukanda ko. “Kaha muli aze makumbi alizu lya kangelo

wamuchitanu nakavali, mangana akusweka osena aze
akusoneka mukachi atela kukuma.” Echi chatela kupwa
chakuzakamina, mulize likumbi. Jino enu munamono omu
Ngwatwale? [Chikungulwilo ngwacho, “Amena.”—Muka.]
Enu muli nakungukavangiza? [“Amena.”] Kahajino luno
hilwola lwa mazu atanu na avali a Kusoloka 10 kupwa
wakusolola. Omwo Mukanda naukakuma, kuli kaha chuma
chimwe chinasaleko, kaha aze mazu amangana akusweka atanu
natuvali a mikalateta aze vasonekele nasali nasali ya Mukanda,
nge Yowano vamukanyishile kusoneka. Echa yami ngutange.

Kaha Ngwamwene kangelo, waundume afumine
mwilu, nalikupilika livwi: hamutwe wenyi hapwile
kongolo, kumeso enyi kwapwile nge…likumbi,
mahinji enyi apwile nge jipanda jakakahya:
Kaha ikiye apwile na mukanda wakuvungulula

mulivoko lyenyi:…(Talenu, jino tala echi.)…kaha
emanyine na lihinji lyenyi lyachilyo ha kalungalwiji,…
neli lya chimoswe…hatunda,
Kaha atambakanyine na lizu lyakukanguka, nge

ndumba hakutahwoka: kaha omu…atambakanyine,
mikalateta yitanu nayivali yahanjikile na mazu ayo.
(Tala.)
Kaha omu yahanjikile yize mikalateta, Ngwasakile

ngwami ngusoneke:…
304 Kwapwilenga chumachimwe chahanjikile. Chize
chapwilenga kaha vyema. Chumachimwe chahanjikile. Ikiye
apwilenga pamo nakusoneka.

…kaha Ngwevwile lizu lya kufuma mwilu lya
ngwambile ngwenyi,…

305 Tala aze mazu oku apwilenga, ize Mikalatete. Keshi
Mwiluko; hano hamavu! Ize Mikalateta kuhanjika kufuma
mwilu. Ikiko kuhanjika kufuma hamavu.

…kaha Ngwasakile ngwami ngusoneke: omu
Ngwevwile lizu lya kufuma mwilu lya ngwambile
ngwenyi, vilamike Katachikijlo (sona yayinene
K-a-t-a-c-h-i-k-i-j-i-l-o), Vyuma evi yinahanjika
mukalateta yitanu nayivali vilamike katachikijilo,
kandauvisonekako.

306 Echi chili kusali, omwo Mukanda naukakuma. Keshi ikiye
kuhanjika, “Kusali ya kulutwe.” Ikiye ambile ngwenyi, “Kusali,”
hanyima ya Echi kulingika, kukumisa. Jino, ize Mikalateta
Yitanu nayivali mazu kupwa chumakana, chize kuveta ha
Mukanda, uze kavasokweleleko. Echi kacheshi numba kusoneka
mu Mukanda ko.
307 Mamalelo, yami! Kachi Nanguhasa kupwa nachize, nge
vathu vanahase vene…Kanda kuhonako. Kanda, kuhona.

Mwane kanda, lwola luno. Nguli nakumiseza. Kanda kuhonako.
Enu mwevwa lyehi, ivwulilenu!
308 Awa Tutachikijilo tuli kusali ya Mukanda. “Kaha halwola
luze uze kangelo wamuchitanu nakavali kuvuma, mangana
akusweka aze vasonekele muze mu Mukanda kukuma.” Kaha
hazevene uze Mukanda, uze wapwilenga wakusokoloka kaha
wakusoneka mukachi, kupwa wakusokewa, “Aze mangana
akusweka a Kalunga kukuma.” Kaha awa akiko mangana
akusweka a Kalunga: kuya cha Liuka, na vyosena vyeka. “Aze
mangana akusweka kukuma.” Omu uze kangelo wa muchitanu
nakavali kulovola aze mangana akusweka, chahichile. Echa
ikiye uze ikiye nahase, kala mwosena nachipwa. Lizu lya
Kalunga kalyeshi kuhonako. Kaha Ikiye ngwenyi:

Oloze hamakumbi a lizu lya kangelo wa muchitanu
naavali, omu mwasaka kwimba, numbanyi mwaya aze
mangana a Kalunga akusweka mukume, nge kutesa
na mujimbu wamwaza uze avalwezele vandungo jenyi
vapolofweto.

309 Vyuma vyosena, nge, mamalelo, Loma kupwa nge—nge
mukaujila wapwevo, kaha mauka osena a Kakulikanga,
vikungulwilo kuzamina hali ikiye, kwiza nakupwa lihule.
Talenu? Aze mangana akusweka, aze vapolofweto vahanjikile,
navakaya nakuwasolola hano muli ize ola.
310 Kaha omu kangelo wamuchitanu nakavali kukatuka
muze mu chisemunuino cha Lauchiseya na kuputuka kwimba
ize Ndolombita ya muchano, mwomwo Nachiya nakupwa
chakulimbalaka, vakiko kaveshi kuhasa kufwelela Echiko.
Vakiko punduvene kaveshi kuhasa kufwelela Echiko. Oloze,
nachiya nakupwa kapolofweto wakuhwimina, mwomwo
kakweshi numba jila yakutumbununa Echi ko.
311 Malunga kweseka kutala kanawa ha utatu, kaha kuya
namutwe wawele kaha kuya mukuzaluka. Naumwe pimbi
nahase kwivwushisa echi. Vakiko hanga vafwelela Eva kulya
apo, kaha vyuma vyosena. Mwomwo, chinapu chisemwa chize
malunga vanakwachililako, kupwa nge Yesu kuwana liuka.
312 Oloze nachiya nakupwa kapolofweto wakutwaminyina kuli
Ukalunga, mwomwo Lizu lya Kalunga lyejile kuli ikiye, na
kulumbununa chamuchano cha kusoloka cha Yesu Kulishitu.
Shikaho, jino, echi—echi chatela kupwa mujila kana. Kalunga
atukafweko!
313 Jino, “Omu ikiye mwemba na vyangocho,” jino, muze
MUKIKO MWANAMBE MWATA. Etu kwivwushisa kanawa.
Omu ikye kwimba na Mujimbu wenyi, kuhanjika jita; nge Paulu
alingile Kuliuka lyamwaka lya vayuleya, nge vosena valingile,
nge Luther, Wesley, kufumbukila chikungulwilo. Omu ikiye
avhanjikile jita, kaha kuvalweka, “Vakiko valinakulyonga, kaha
kuhona kupwa Muchano! Kaha vakiko kuhungumwisa vathu!”

Omu ikiye embile navyangocho nge Chize, enu kamweshi
kuhonako. Echi kacheshi kuhonako, mwomwo ikiye mwaya
na Lizu lya Kalunga. Enu namuya nakutachikiza vene chuma
muka Echi. Kaha omu ikiye alingile, ikiye kwimba navyangocho,
kusanyika kufuma mu Mbavilone, “Lovokamo muli ikiye, vathu
jami, nge enu kamwamuwanyine jishili jenyiko.” Kalunga,
amutumine ikiye! Kanda kujimbalisa echiko.

314 Jino, “Omwo ikiye mwaputuka chivwumo, mangana
akuswamana akumine.” Jino, talenu, kahajino lunapu lwola
lwa Katachikijilo ka Seveni, cha Kusoloka 10, kupwa
wakusoloka. Enu munevwushisa? [Chikungulwilo ngwacho,
“Amena.”—Muka.] Omwo mangana akuswamana a Mukanda
anakumisa! Kaha eyi Mbimbiliya ngwayo, hano, nge ikiye
mwaya nakukumisa mangana akuswamana.

315 Omu, malunga kukinduluka muchisemunuino cheka
kuzungisa uze Muchano. Vakiko kuzungisa kupwa wakusakula.
Vakiko vayile chindende. Kujilikiwa! Vakiko vazungile hali
echi, kaha vakiko vazungile hali chize. Vakiko vazungile hali
echi. Chuma muka vakiko valingile? Kwalumuka nakujinguluka
na kulivwasana muli chize, chuma chochimwe. Pendekosita,
na va Mbaputishiti, Pulishiteliyani, Luteleni, vosena, valingile
chuma chochimwe, kwalumuka nakujinguluka na kulinga
chuma chochimwe.

316 Kaha eyi Mbimbiliya ngwayo, mu Kusoloka 17, omu mukiko
vakiko valingile, mama wakashinakaji wapwevo mukaujila
na vana venyi vamapwevo, “MANGANA AKUSWEKA
MBAVILONE.” Eyi Mbimbiliya yahanjika, hano, nge chize
chinahase kupwa mangana akusweka kupwa nakuya
nakuwafukununa. Vakakulikanga, mahule, “kulinga ujila
waushipilitu,” kutetekela vathu ha chikungulwilo, na vyavo
“lupasa lwa upapwoke,” lwa jishimbi jakunangula chauthu;
kaha kuvakoka kufuma ku kaselwoke wakuzala na Manyinga,
kuze Ngolo ja Undume wa Kalunga kuhingunuka chawana
kusolola Yesu Kulishitu. Echi chinapu muchano. Kahajino,
Kalunga mwaya kunyima Yacho, kaha Ikiye nachilingi,
kaha Ikiye mwaya nakutwalilaho. Oloze, omwo chize chejile
nakusoloka, eli Lizu linakumu.

317 Jino kuli kaha chuma chimwe chinasaleko, shina Mikalateta
Yitanu na ayivali, nge etu tunahono kutachikiza. Kaha kachi
mikalateta kayahanjikile chawanako.

318 Kalunga kalinga kalachumako nge kuhema. Etu kuhema
na kulinga majilo, oloze keshi Kalungako. Vyumavimwe
na Kalunga kupwa “Eyo” na “Nduma.” Ikiye keshi
nakuhulamisako. Ikiye keshi kanyikeko. Ikiye kulumbununa
chumamuka Ikiye ahanjikile. Kaha Ikiye kuhanjika chindende
nge kuli chumachimwe kumbununa echi.

319 Kaha Mikalateta Yitanu nayivali, muze vene mukusoloka
hano Yesu Kulishitu, Na mangana akusweka amwe. Kumana
Mbimbiliya kayahanjika ngachizeko Echi “Kusoloka cha
Yesu Kulishitu”? Mwomwoika, kuze kuli vyuma vya mangana
akuswamana, jino, ya Echi. Hum! Chumamuka Echi? Ize
Mikalateta Yitanu nayivali kupwa na Echi. Mwomwo,
Yowano apwilenga kaha kusoneka, kaha Lizu lyejile kufuma
Mwilu, ngwenyi, “Kanda kusoneka Echiko. Oloze, vilamike
Katachikijilo. Vilamike Evi. Chihake Echi kusali yanyima
ya Mukanda.” Echi chatela kuchisolola. Aze anapu mangana
akusweka.
320 Jino, etu kukumisa vyuma kana, na Shipilitu Wajila,
angulwekele, “Kawapwile maapo. Echi chapwile usunda.”
Atulwekele evi vyuma. Kuze kakwaeshi numba umwe kupwa
wakutela kwimana shimbu kanda Echi. Kanda lyehi ngumone
mukakunangula, muchiyoyelo chami, kwitavila na Echi. Oloze,
Ngwavahulile vakiko.
321 Munatachikiza, mu Chicago, omwo etu natwimana kumeso
avo, pamo seli handulendi na vakakunangula, enu mapwevo
hano kufuma ku Chicago, enu mwapwile kuze, kwivwa hali
chize.
322 Kaha Mwata angulwekele yami, maufuku atatu shimbu
akanda, ikiye ahanjike, “Vakiko kuya nakuhaka likonga lya
enu.” Ngwenyi, “Imana ha njanene hano kaha Nanguya
nakukulweka.” Ambile ngwenyi, “Mukulwane Carlson na—
na Tommy Hicks mwaya nakukuwana hamene nachimene,
kutonda kuya kukulya chachimene. Kaha enu namulweka
Tommy kutwama. Oloze,” ngwenyi, “hano hakiko hali jila
yatela kutala. Kuvalweka nge vakiko vali nakuya nakupwa na
kuliwana muze muchihela vakiko vashinganyekele hali chize.
Vakiko vali nakuya nakupwa muchihela chikwavo.” Ngwenyi,
“Kanda kwivwa womako. Nanguya nakupwa na ove.” Echi
chamwaza hali yami.
323 Chimene chashishileho, Mukulwane Carlson, Kolokoko wa
Malunga Vakakusekasana vamu Mumujimbu Wamwaza, vejile,
ambile ngwenyi…angusanyikile, ngwenyi, “Ndumbu walunga
Branham, Ngwatondo kuya kukulya chachimene na ove.”
324 Ngwambile ngwami, “Chosena chakwoloka.” (Ngwambile
ngwami, “Tala Tommy Hicks apwenga kuze, nawa.”)
325 Ayile ku Mbaka Kaha Lifuchi, kaha ikiye ngwenyi,
“Chamwaza, Ndumbu walunga Branham,” ikiye ngwenyi,
“mamalelo, ou ali umwe…”

Ngwambile ngwami, “Tommy, unahase kulinga uselewa?”
“Punduvene, Ndumbu walunga Branham.”
Ngwambile ngwami, “Kulikomokela kachi ove muya

nakuhanjika hali yami?”

Ikiye ngwenyi, “Mamalelo, Kangwa—Kangwahashile
kulinga chizeko.”
326 Ngwambile ngwami, “Mwomwoika? Yami nguli
kaha mukakulinangula vyauthu, kaha Nangu—Nanguya
nakuhanjika…Nanguya nakuhanjika wangana keshi wa
umbanda. Talenu? Ngunahono kutachikiza mwakuhanjikila
kumeso kuze. Kaha kuze kulinakuya nakupwa Lizavu lya
Vakakuzata Vavanene mu Chiacango. Omu Nguli nakuya
nakuhanjika kumeso avo, na shikola ya mango seven,
Tommy? Muli na Ndotolo wakutahisa.” Ngwambile ngwami,
“Munatachikiza omu mwakuhanjikila. Kangweshi kuhasako.”

Ikiye ngwenyi, “Ndumbu walunga Branham, Kangweshi
kuhasa kulinga chizeko.”
327 Ngwambile ngwami, “Mwomwoika? Ngunamilingi vyuma
uselewa vyavivulu.” Kaha Ngunahake kaha hatoma to.,
328 Kaha Ndumbu walunga Carlson ngwenyi, “Mamalelo,
Ndumbu walunga Branham, ikiye kahashile kulinga chizeko.”

Ngwambile ngwami, “Mwomwoika?”
Ikiye ngwenyi, “Chamwaza, ikiye, uze—uze—uze—uze…”

329 Ngwambile ngwami, “Munatachikiza mwomwoika?
Munatachikiza mwomwoika, oloze ove kawatondele
kungulweka yami ko. Vakiko vambachile likonga vanguhakile
hali yami.”
330 Kaha Ngwambile ngwami, “Ndumbu walunga Carlson,
enu muli kapete kakuhotelu, keshi ngochoko, kuze etu tuli
nachilika?”

“Eyo.”
Ngwambile ngwami, “Ove kaweshi kuya nakupwa nachoko.”

331 Ikiye ambile ngwnyi, “Chmawza, Ndumbu walunga
Branham, kupwa nakupwa kupwa kapopo.”
332 Ngwambile ngwami “kangwalizakamna. Echi kacheshi
kuzeko. Chize chinapu kapete kaulombo kamafo amatamba.
Etu tuli nakuya nakupwa kapete wa usungwa. Nguli nakuya
nakukinduluka mumbango. Ndotolo Mead mwaya nakutwama
kuze. Uze lunga wamulatu na pwevo lyenyi mwaya nakutwama
hano, kaha munganji mukananga. Kuli nakupwa kapilishitu
wa Buddha na kuze kuchilyo chami,” kaha omu vakiko navaya
nakupwa vakuvwala.
333 Kaha Ngwambile ngwami, “Munatachikiza omwo chili,
Tommy. Ove uli…Chize Chachinene Chicago Ministerial
Association ili nakuya nakunguhonesa ha ‘lujimiko mu Lijina
lya Yesu Kulishitu.’ Chize Chachinene Chicago Ministerial
Association ili nakuya nakunguhonesa ha ‘chinjikizo cha
Shipilitu Wajila,’ kuhanjika mumalimi. Vakiko vali nakuya

nakunguhonesa yami ha ‘mbuto ya linoka,’ kaha ha kunangula
cha ‘likoji.’”
334 Tommy atalile hali chize, kaha, “Keke! Kuwaha!” Ambile
ngwenyi, “Ngunahono kushinganyeka nge Nanguya na kuya.”

Ngwambile ngwami, “Yaah, ove twaya kuno.”
335 Kaha likumb i lyashishileho, uze muthu ambachileko
chimbwa, amukindulwishile chimbwa, kaha ambile ngwenyi,
“Etu tuwechi orchestra. Etu twayikumuna, kaha etu
twavulyama kaha twajimbalisa chuma chize. Kaha etu twatela
kuhana orchestra, kaha enu munahase kupwa nacho.” Kaha etu
twayile ku Mbaka Kaha Lifuchi.
336 Kutambuka nakwingila, chimene chize, kaha vakiko vosena
vemanyine. Omwo Ngwatwaminenga kunyima yakusonekela
kunyima kuze, kaha kuvandamina, hanyima vakiko vapwile
na kulya chachimene, Ngwatalile nakujinguluka hali vakiko
nge ngachize. Etu twapwilenga na kulya chachimene muze
mukapete. Twaya nakulovoka, kutwama hamavu, kaha
kuze kwapwilenga Chachinene Ministerial Association yaku
Chicago. Ngwatalile nakujinguluka kuli vakiko. Umwe wosena
kulijimbula vavene nge Ndotolo Ph,D., L.L., Q.U.S.T., kaha
vosena vamuyachi wa vyuma nge ngachize. Nguli kaha
nakwivwulila vakiko, palanga vakiko kuhita. Kaha Ndumbu
walunga—Ndumbu walunga Carlson emanyine. Ikiye ambile
ngwenyi, “Wautongwe…”
337 Kaha enu vosena munatachikiza Hank Carlson. Kaha, kuze,
muhule ikiye. Chamwaza, enu mukwechi tepu hano vene.
Kachi enu mwatondo kulanda eyi tepu, ili hano. Ava vakweze
vayikwechi.
338 Ikiye ambile ngwenyi, “Wautongwe,” ikiye ambile ngwenyi,
“Nguli nakukusolola kuli ove, Ndumbu walunga Branham.”
Ikiye ambile ngwenyi, “Enu vosena munahase kukana na ikiye,
ha Kunangula chenyi, oloze echa ngumilweke chumachimwe.
Makumbi atatu kunyima okwo, etu tunatwame muchihela, kaha
kachi uze muthu kamilwekeleko kala chuma chize chasolokele
na chimene, Kangweshi nakwimana hano. Ikiye angulwekele nge
enu mwapwilenga nakuhula ikiye ha Kunangula. Kaha ikiye
angulwekele yami nge Ngwatela kufumisako chize chihela, kaha
kupwa hano. Kaha angulwekele vene muze Ndotolo Mead na
vathu kuya nakutwama, vene, kaha hano mukiko vali.” Ikiye
ahanjikile, “Enu munahase kukana na ikiye, oloze, Nanguya
nakuhanjika chumachimwe, ikiye chakuzeneka woma ha chuma
ikiye eji kushinganyekaknga.”

Ikiye ambile ngwenyi, “Jino, Ndumbu walunga Branham,
mavu anapu ove.”
339 Ngwambile ngwami, “Shimbu kanda etu tuputuke…”
Ngwatangile chuma muka Ngwalingile na chimene chino,
“‘Kangwalikangileko ku chimweno cha Mwilu ko.’” Ngwambile

ngwami, “Jino echa tutwame echi. Jino, enu vosena kuhanjika
kupwa Mandotolo va Ukalunga; kaha Ngunemana hano hali
yami lyavene.” Ngwambile ngwami, “Kachi chize chili ngocho,
ove unatondo kunguhula yami, ha lujimiko mu Lijina lya Yesu.
Etu natuya nakuputuka na chize chatete. Ngwatondo enu vamwe
malunga kuneha Mbimbiliya yove na kwimana hano kusali
yami, ha kalachuma chize Ngunanangula.” Ngwambile ngwami,
“Imana hano kusali yami, kaha, na Lizu lya Kalunga, kukana
Chize.” Ngwavandaminyine. Naumwe pimbi ngwenyi chauchi.
Ngwambile ngwami, “Nguli nakulomba hali enu malunga
vamwe kwiza nakwimana kusali yami.” Ngwenyi, “Ukalu uli
halihi na ove? Kahajino, twama kunyima yami kunyima, kachi
ove uli nawoma kwimana hano hali yami.”
340 Keshi yamiko vakiko vali nawoma wa; ali Kangelo ka
Kalunga wa Undume. Nge, vakiko kuya nakutachikiza, kachi
Ikiye mwaya nakutachikiza yami kwiza…Vakiko numba
kupwa hatoma kuhambakana Ngwashiunganyekele vakiko
kupwa. Vakiko vatachikijile kanawa kuhambakana kwimana
kuze. Huu-hu. Munatachikiza, enu munapunga mulwola lwa
jiola, mulwola kana, nawa. Oloze vakiko kavahashile kulinga
chizeko. Ukalu ulihalihi, kachi chinapu chachinene, kaha vakiko
vanatachikiza nge unapu muchano?
341 Ngunahake ha tepu, kaha kala kwosena; Nguli wakulizanga
kuhanjika hali echi, mujila ya Vakakulishitu, na kala ndumbu
walunga. Kangweshi kulipika jipami nakalamuthu; oloze
Ngwatondo enu kwiza, kukana kala Echi, ha eli Lizu. Keshi ha
kutanga chamyaso yove ko, jino; keshi omu Ndotolo. Munganji
mukananga, mokomoko Mukakujila Munganji mukananga
ahanjikile. Ngwatondo kutachikiza omwo ahanjikile Kalunga.
Chize chikiko chikuku. Ngwatondo kutachikiza chumamuka
Chize. Vakiko kavalingako.
342 Jino, tala, omwo elu lunapu lwola lwa mazu atanu na avali.
Kahajino lunapu lwola lwamazu atanu naavali, omwoMukanda
naukakuma, wa Kusoloka 10 vanachisolola. Jino tachikizenu.
Ivwililenu.
343 Jino, Kangweshi kumitulika chikumako. Ngunatachikiza
Nguli nakuvwala, hano. Echi chinapu minyutu twende palanga
teni. [Chikungulwilo ngwacho, “Nduma. Yako kulutwe!”—
Muka.] Ivwulilenu kanawa jino. Ngunatachikiza, hakwimana,
kaha enu vosena kutambasaana vihela vyenu na vyuma.
Nanguya nakupwa wakuwahilila omu liuka nalipwaa
lyakujikiza mangana etu tupwenga vakulikwata hamwe.
Etu tunahase kumbata likumbi lyosena na kunangula Echi.
344 Jino talisenu. Jino talisenu. Aze mazu atanu naavali apwile
mikalateta, kutuvika.

Kalunga, tukafweko. Kachi Nguli wakuhenga, Mwata,
ngukonekele yami.

345 Nguli nakuhula enu chihula. Atuvikile na mukalateta, omu
lize lizu kuhanjika. Enu mwachitalisa kanawa, nge, omwo
Tutachikijilo Tutanu natuvali kukavangiza visemunuino vya
mauka vitanu navivali, omu Katachikijilo Katete kasokolokele,
nge kuze kwapwilenga mukalateta? Uze Katachikijilo Katete
muze muMukanda vakasokolwele, muze mukiko mwapwilenga
mukalateta; echi kechi kaze Katachikijilo Katete kuweluka wa
Mukanda kusokoloka kujila yoyimwe? Kalunga kalumukako
kwala Chenyi. Echa tufukununenu mu Kusoloka 6.

Jino Ngwamwene omu alamwine Mwanamukoko
kamwe kututachikijilo tuze tutanu natauvali, kaha
Ngwevwile, kuli vaze vakakuyoya vawana kwapwile
umwe ambile na lizu nge nge mikalateta, kaha umwe
hali vaze visuma vawana ngwavo, Twaya na kumona.

346 Jino, kuze kanda kupwenga mukalateta umwe. “Kaha
Katachikijilo kamakumishilo vakasokolwele, kuze kwapwilenga
tando Mwilu yakuhola ha chimbwa cha ola.” Oloze, kaze
Katachikijilo Katete vakasokolwele, kuze kwapwilenga kutuka
cha mikalatete.
347 Mamalelo, liuka, chinahase kupwa? Etu tuli kwakusuku?
Masepa, kushinganyeka. Pamo. Ngwafwelela echi kacheshi
ngochoko. Oloze nachipwa ngachilihi nge echi? Nyi chize
kutuvika chika? Kaha kumeso a Kalunga, kaha ize Mbimbiliya
kusokoloka, Kangwalyongeleko. Kutuvika, chize kunyikisa
hamavu!
348 Kaha omu kaze Katachikijilo Katete, kamwe hali vaze
tutachikijilo tutanu natuvali vasokolwele mu Mbimbiliya, yejile
nakulovoka, Imwe kaha, oloze kutuvika chize chanyikishile
chumachosena; uze mukalateta. Kaha jino kachi Tutachikijilo
tuli kusali nayisokoloka, kacheshi kupwa mukalatetako, nawa?
Ngunahono kutachikiza. Kangweshi kuhanjika.
349 Kuze kwapwilenga mukalateta, kaze Katachikijilo Katete,
kaha Katachikijilo kapwilenga mukalateta. Ize Ndolombita
vayisokolwelele muli luze lwola. Kaha Ndolombita yapwilenga
nakuhita ha Pendekosita, mukiko vene. Kangweshi kwingila
muzeko.
350 Jino, kachi chimweno chapwilenga Chakusoneka;
chize chimweno Nguli nakuhanjika, chize Ngwamene
Chalumingo chinahichi nachimene. Munahichi mulungu
umwe kunyima okwo, jino. Kachi, jino anuka hano, kachi
chimweno chapwilenga Chakusoneka, chatela kulumbununa
ha Chisoneka, mokomoko kutwalilaho ha Chisoneka
Chimwe. [Ndumbu walunga Branham kuhwimina—Muka.]
Ngwavandaminyine, mangana chingile chikuma. Kachi…
351 Echi chikiko Ngunamono, chumamuka chapwilenga,
Ngunahono kutachikiza, oloze Nguli nakwoma wakufwa. Etu
twakumu lyehi? Etu tuli kusongo? Anuka, ou Kangelo ambile

ngwenyi, omwo echi nachisoloka, Ikiye ashingile, “Nakukapwa
lwola cheka.” Ngunalikomokela kachi etu tuli vene umwe wa
ava.
352 Enu kuhanjika, “Chamwaza, kusoloka nge Echiu nachiya
nakupwa nakutotoka-…” Ndumbu walunga, Ikiye ejile mu
munyutu omwo ove mushinganyeka. Ove muya nakwivwa Echi
lwola lwove lwamakumishilo.
353 Jino echi Chili hatoma? Omu Katachikijilo Katete
kusokoloka, tuze Tutachikijilo kupwa mukachi ka Mukanda,
awa mangana akusweka aze vawavumine: kuvulukila kwoloka,
kujilikiwa, liuka lya Katolika yamu Loma, Vakakulikanga!
Kaha omu jize jijita na vyuma vyapwile vyakusala kusali ya
Lizu lya Kalunga, uze kangelo wa muchitanu nakavali kwiza
na kukunguluka vosena na kulumbununa vakiko. Talenu? Kaha
jino, ikiye kukumisa, Mikalateta Yitanu nayivali kuhanjika.
354 Omwo Yowano aputukile kusoneka, ambile ngwenyi,
“Kanda kusoneka Echiko. Oloze, katachikijilo Kakiko.”
355 “Kaha Katachikijilo Watete vakasokolwele,” wa
Tutachikijilo mukachi ka Mukanda, Asokolwele na mikalateta.
Huu!
356 Kachi echi chinapu Chisoneka, chinahase kupwa kaha…
Kachi kala Chisoneka chili…Kalachuma chize chatela kupwa
cha Mbimbiliya…
357 Echi chili nge, enu kamweshi kuhasa kungulweka nge
kuli chumakana nge “purgatory” kaha vyuma nge ngachize.
Kakweshi Chisonekako mu Mbimbiliya kukinduluka. Enu
kamweshi kuhasa kungulweka vyuma kana, nge mukanda
wa Maccabees, ize pamo yapwilenga yakwoloka…“Kaha
Mukanda wa Ndanyele wamuchiwana, muze Kangelo
amukwachile ikiye ha jikambu jakumutwe, kaha ambile
ngwenyi…mutulika mumavu.” Kakweshi chuma nge ngachize
chasolokele muze mu Mbimbiliya, kuze, “Yesu waku Nazaleta
atungile kajila wamundende, kaha kuhaka mahinji hali chize,
ngwenyi, ‘Hee! Kutuka nakuya, kajila wamundende,’” echi
chinapu chakuzeneka mangana. Kakweshi chuma chimwe
mu Mbimbiliya kukinduluka kuze. Shikaho echi kacheshi
nakuhulamisako…Vaze—vaze vakakwalumuna, Kalunga
kumona vaze vakakwalumuna kavahashile chipwe kununga
jishimbi jauthu chipwe vyakuzeneka mangana. Vanahase kupwa
vathu vamwaza, nge vandumbu vamalunga nge Maccabee.
Vakiko vapwilenga ngachize. Kangweshi nakuhanjika nge
vakiko kavapwile vathu vamwazako. Oloze chapwile mu
Chisonekako.
358 Echi chinapu kusoloka chakukuma cha Yesu Kulishitu.
“Kakweshi chuma chakuhakilako kuli Echi mokomoko
kufumisa muli Chize.” Kaha kachi etu natuhaka muze Muze,
kacheshi kulinga na Chisoneka chosena. Kuli Mikanda sikisite

sikisi ya Mbimbiliya, kaha keshi Lizu limwe nalilimbalaka na
Umwe namukwavoko.
359 Kaha jino, kachi echi chatwalililaho, mwomwo yakuhanjika
cha eji jindolombita, mokomoko Mikalateta Yitanu nayivali
yamakumishilo ize yapwilenga nakwiza, mangana akusweka,
Tutachikijilo twamakumishilo, Echi nachiya nakukuma,
mokomoko kupezalisa, na Chisoneka chosena. Kaha kachi
vakiko Umwe aze vasokolwele kutuvika uze mukalateta,
Vamwe vamuchivali kuya, nawa, chize chikiko kusali ya nyima.
Tala chuma muka nachisoloka. Kachi chimweno chapwilenga
Chisoneka, kahajino chatela kuchilumbununa ha Chisoneka,
mokomoko kutwalilaho cha Chisoneka chochimwe.
360 Tachikizenu,Kusoloka, 3 na 4, “Mikalateta Yitanu na yivali.”
Mkalateta Yitanu na yivali, kaha jino talisenu, 3 na 4, kaha jino
(ika?) kulishinga kufuma kuli Kangelo wamunene, nge, “Lwola
lwakumine.” Omwo awa Mikalateta, mwamono, kuneha mazu
avo, kahajino Kangelo…
361 Shinganyeka hali echi! “Uze Kangelo, kulivwika
mulivwi, kaha kongolo luze lushiko kuhita hamutwe Wenyi.”
Mwomwoika, munatachikiza Hiya uze. “Kuhaka lihinji limwe
ha lifuchi, kaha hakalungalwiji, kaha kuzundula livoko Lyenyi
na kulishinga, chize, ‘Omu ize Mikalateta Yitanu nayivali
kuhanjika mazu,’ luze, ‘lwola kalweshi kukapwako chekako.’”
362 Kaha kachi mulimo wa mangana akusweka a Kalunga
kukuma, ngachilihi aze mangana akusweka atanu naavali kwiza
na vyangocho? Kaha kulikehesa, liuka lyalindende kupwa lyetu,
nge uze Wakulitulaho kwiza kaha nakulemesa vakukehelamo
muli vathu Jenyi! Enu ngwenu, “Ika? Kangweshi kushinganyeka
ngochoko.” Echi chinahase kupwa. Oloze nachipwa ngachilihi?
Kahajino lwola lunahichi. Mwashinganyekaho hali echi? Pwenu
vakukunyuka. Echi chinahase kupwa kuhambakana omu
unashinganyeka.
363 Ava vatanganyika kuholoka nakwingila muze
mukujinguluka kunyima kuze! Uze Kangelo kwiza, kaha
ambile ngwenyi, “Nge Yowano omu vamutumine kukumisa
Tesitamende Yamwaka kaha kuneha kujimbula Kulishitu,
ou Mujimbu nauya nakukasununa makumishilo kaha nauya
nakuneha ou Meshiya shimbu kanda Kwiza Chenyi, ou Mujimbu
wa makumbi akumakumishilo.”
364 Tachikizenu, uze Kangelo wamunene ashingile, na
kulishinga, nge, “Lwola kalweshi kukapwako chekako.”
365 Jino, Kangwazangile kumitulika chikumako. Shinganyeka
hali echi, munyutu jino.
366 Jino ivwililenu. Ou Kangelo ejile nakusuluka kufuma
Mwilu. Talenu? Vaze vangelo veka, vatanu navavali va mauka,
vapwilenga miluwa vahamavu. Oloze ou Kangelo…Mijimbu
Yosena yinazalishiwa; uze kangelo wamuchitanu nakavali

kuku,misa chuma chosena. Kaha ou Kangelo kwiza keshi
kumavuko; Ikiye keshi muthuko wakufuma hamavuko, nge
miluwa kuvisemunuino; vize vinakumu. Oloze, ou Kangelo
kuneha kuvilika. Kaha kangelo kulumbununa “muluwa.” Kaha
Ikiye ejile nakushikumuka kufuma Mwilu, kuvwala mu Panda
ya Kumunyika, Livwi, na kongolo kumutwe Wenyi. Kaha
kongolo yapwa chivwasano. Apwile Kulishitu, “Na lihinji limwe
ha lifuchi, kaha umwe hali kalungalwiji, na kulishinga, nge,
‘Lwola kalweshi kukapwako chekako.’”

Etu tuli hali lihi, mwane? Chuma chosena chili ika? Nguli
nakuya nakumihula.
367 Vaze vangelo vakwavo vapwile miluwa, malunga vahamavu.
Oloze ou Kangelo…Evi, vahanjikile ngwavo, “Kuli kangelo
ka liuka lya Lauchiseya,” “Kuli kangelo ka liuka lya Efwesu,”
muluwa wa mavu; talenu, malunga, miluwa, tupolofweto, na
vyangocho, kuliuka.
368 Oloze, ou Umwe kejileko kufuma hamavu. Ikiye kwiza
nakushikumuka kufuma Mwilu, mwomwo ya mangana
akusweka osena kukuma. Kaha omwo mangana akuswamana
anamume, uze Kangelo ambile ngwenyi, “Lwola kalweshi
kukapwako chekako,” kaha Mikalateta Yitani nayivali
yahanjikile mazu acho.
369 Ngachilihi nge chili chumachimwe chakutwecha etu
kutachikiza omu mwakwingilila mu Lufwelelo lwa Kuhukula?
Chili chakuhenga? Natuya nakulaha, kutumbuka hajimbango?
Kaha kuliko chumachimwe chinasoloka, kaha ava vamwaka,
kulyenyeka, mijimba yavo kuya nakupwa vakwalumuna?
Kumana Nanguyoya kumona echi, Ove Mwata? Chili hakamwihi
nge Nanguya nakumona echi? Echi chikiko chisemunuino?
Mwane, vandumbwami, lwola muka luno? Etu tuli halihi?
370 Echa tutale hali tala, kalenda, kumona likumbimuka etu tuli
nakuyoyelamo. Isalele ali mu Palachise, mulifuchi lyavo. Echi
chinjikizo, cha tanganyika yaNdavichi wamisomo yiyani kamwe
(myaka masauzande avali okwo, yaa, hakamwihi na twende
faifi handulendi ya myaka okwo), ize ndembele yamwaka,
yili nakutuka. Isalele kukinduluka mulifuchi lyavo. “Omu
uze mutondo wa mukuyu nausokolokela, echi chisemunuino
kacheshi kaya nakufwako, kavyeshi kahachiko, kuhitako,
palanga vyuma navikazalishiwa.”

Mafuchi kuhokoka, Isalele kutona,
Vize vinjikizo vize tupolofweto vapolofwetele;
Makumbi ava Vakamafuchi eka na eka
akulava, na namakumbi amakalu;

“Kindulukenu, Ove wakutoleka, kuli ove
lyavene.”

Lize likumbi lya kusokoka lili hakamwihi,

Michima ya vathu yili nakuholokamwomwo ya
woma;

Pwako wakuzala na Shipilitu, linongo lyove
lya kukwata na zwalala,

Tala helu! Kusokoka chove chili hakamwihi.
Tupolofweto vakwonga vali kulyonga,
Muchano wa Kalunga vakiko kukana,

Nge Yesu Kulishitu napu Kalunga ketu;
Munatachikiza Unapu Muchano! Yaah.

Oloze etu natuya nakutambuka haze
vapositolo valyachile.

Mwomwo likumbi lya kusokoka linapandama,
Michima ya vathu yili nakuholokamwomwo ya
woma;

Pwako wakuzala na Shipilitu, linongo lyove
lya kukwata na zwalala,

Tala helu! Kusokoka chove chili hakamwihi.
371 Munahase kupwa hakamwihi nge omu munashinganyeka
hali echi. Echi kacheshi kunguvwisa womako. Mamalelo,
Kangwalingile chikumako. Tuli halihi?
372 “Lwola kalweshi kukapwako chekako.” Ikiye mwavilika
luze lwola luli. Chuma muka nachisoloka? Chuma muka
nachisoloka? Chinahase kupwa ngochoko jino, vandumbwami?
Kushinganyeka chikuma. Kachi echi chili, jino kaposhi kupwa
kakufwika na Mikalateta Yitanu nayivali.
373 Enu anukenu Mujimbu wa kaposhi? Eli linapu Lilolwa
lya mumbango. Chumamuka Echi chalingikile? Ou Shipilitu
Wajila kufumisa chifwiko cha kalamuthu na kujika, omu etu
twahakileko kulufwelelo; kwoloka, na kutwama chakalemesa
kumeso akalunga, na lufwelelo, na vyangocho, kaha kulama echi
palanga etu tukwechi vyuma vitanu navivali. Kaha uze umwe
wamuchitanu nakavali apwilenga zangi, uze napu Kalunga.
Muze mukiko Ikiye alingisa muthu hakapanji, kaha kumufwika
ikiye kaha kumujika ikiye na Shipilitu Wajila.
374 Kahajino, kachi echi nachipwa ngocho, Ikiye akwechi
visemunuino vya mauka vitanu navivali, nge Ikiye apwilenga
na mangana akusweka aze napunga vanahanjika, kaha
vanazungila, nakuneha cheka. Kaha jino Lilolwa lyamumbango,
kufwika Liuka. Kumana Mikalateta kulumbununa nge,
vandumbwami? Mwane, haze hakiko etu tuli?
375 Junnie, Ngwatondo kumbata chilota chove. Tala. Junior,
shimbu kanda kaposhi vamunangula, tukweji shimbu kanda
chize, kumona echi chilota.

Enu ngwenu, “Nyi chilota muka?”
376 Nebuchadnezzar kulota chilota chize Ndanyele
alumbunuine, amulwekele kuputuka cha chisemunuino cha

Vakamafuchi eka na eka kaha omwo nachiya nakuseza.
Kaha chalingikile vene mujila kana. Keshi numba chimwe
chahoneneko.
377 Munatalisa? Chize kusoneka chize…chapwilenga ha
malolwa, Ngwachilumbunuine Chize hali vakiko. Vakiko
vavahonesele. Chize “mangana akuswamana a Kalunga” chize
kavachivwushishileko, ha myaka. Chinahase kupwa ngachize?
378 Kaha jino talisenu. Mumangana akusweka, etu
kumbata, kufuma mupeho, chitwa cha kuvambuka chize
chasokolwele haze helu. Kaha muze mwapwilenga grante,
oloze Kavayilumbunuineko. Kuze kakwapwilenga jisoanko.
Kangwahashile kulumbununa Chize, Nswana. Ngwatalile hali
Chize, kaha kuhanjika kuli vandumbwami, “Tala hali Echi.”
Kaha chize chinazalishiwa, ufukuuno.
379 Kaha shimbu vakiko vapwile nakutanga Chize,
Ngwaseunukile kumulauko. Ngachilihi? Pamo kwivwushisa
kulumbununa cha chumamuka vasoneka helu lya Echi.
Chinahase kupwa?
380 Kaha Vaze, kuwahilila, chimene chikwavo, chize
chinangunyikisa palanga nomu Ngwakatukile mupeho, nge
omu muli ino zuvo, lize lizavu lya Vangelo, Vangelo seveni mu
chifwanyisa cha kaposhi. Kutala vaze vakiko Mikalateta ili
nakwiza? Chinahase kupwa?
381 Echi chinapu kulumbununa chosena. Kutesekesa na chilota
chenyi, chapwile chakukuma lyehi. Kutesekesa na Lizu lya
Kalunga, muluwa wachitanu nakavali mwaya nakukumisa,
Mijimbu yitanu nayivali kuya nakukumisa, kaha jinoMikalateta
Yitanu nayivali. Kaha ikiye amwene lize lilolwa lyamumbango
kungalumuka.
382 Ize, vathu vavavulu vanahono kutachikiza nge kuli
Tutachikijilo Tutanu natuvali kupwa nakusokoloka.
Ngunatange mikanda ya vathu vavavulu ha Kusoloka, kanda
Nguvwenge kuhanjikaho. Vakiko kutumbuka Chize. Oloze
vanachihanjika ngachize Echi haze.
383 Ngunahono kutachikiza chuma muka echi. Chinahase
kupwa ngachize? Kalunga atutetele kuli etu!Kachi echi chili, etu
tuli mulwola lwakutamo. Jino, munyutu kaha, tala. Kachi echi
nachipwa ngocho, kaha mangana akuswamana akumine, chize
vachisonekele mumalolwa.
384 Ngunawahilila kutwama muliuka na vathu vaukalunga ou
Kalunga nahase kuhana chilota. Ngunawahilila kujimbula kuli
ava malunga na mapwevo vali nakuya kuliuka lya Junior,
kaha kuli eli liuka, kuli Ndumbu walunga Neville, kaha
vakiko, nge kuli vathu vanatwame muli chino chikungulwilo,
kaha eyi Mbimbiliya ngwayo, “Vakiko vahashile kulota vilota
mumakumbi amakumishilo.” Kaha hano hakiko chili. Kaha tala
hali echi, chinapu kupezelesa na Lizu.

385 Hakuhona kutachikiza chuma hali chize, kutuvika kwiza,
kaha hano kwiza Vangelo vatanu navavali kufuma mu
Hayamyaka. Ngwambile ngwami, “Mwata, chuma muka
Ove unangulingila?” Echi kavachilwekeleko. Ngwatela kuya,
chatete, kuwana. Ngunahono kutachikiza. Pamo kuhona kupwa
nachize. Ngunahono kutachikiza. Nguli kaha nakuhanjika,
“Nachipwa ngachilihi?” Kachi echi chinapu Chisoneka, chize
chili nakwivwakana hakamwihi na chize. Kanda kushinganyeka
ngochoko?
386 Tala. Jino, tala, lize lilolwa lyamumbango
kavalilumbunuineko. Talenu? “Yako kumulauko, kaha
kinduluka cheka.” Mokomoko, echi chili, ava vanapu Vangelo
vatanu nakavali muze mukujinguluka kwiza kuli nyami?
387 Kaha omwo Nangukaliwana na enu ha Likumbi lya
kusanguka, enu namuya nakumona nge Kangweshi kulyonga;
Kalunga, Mukakusopesa.
388 Mokomoko, echi chinapu kujindama chamuchivali haze
Ngunahanjika hali lize likumbi? Echi chinapu chumachimwe
kwiza nakulovoka mu Liuka? Ngunahono kutachikiza.
Ngunahase kutwama hali chize chindende, oloze Nanguya
nakutambuka nakuya.
389 Chinahase kupwa mujila kana, mukalateta waundume,
mokomoko Vangelo vatanu navavali muze mu vatanu nakavali,
mukujinguluka, mukujinguluka chamuchitanu nakavali, uze
kaposhi kavo kutungika nakupwa muchifwanyisa (vatatu sali
nasali, kaha umwe helu), kaha vakiko vaholokele kufuma ku
Hayamyaka? Chinahase kupwa?
390 Echi chinapu mangana akusweka, a Mikalateta, ize
ili nakukinduluka kunyima ha Lilolwa lyamumbango?
Munatachikiza, uze kaposhi tele kanda vamufwike. Lize
Lilolwa lyamumbango tele kanda lizenga. Vanachikana.
Chinahase kupwa, vandumbwami, vamapwevo?
391 Mokomoko, echi chize Kukoka cha Muchitatu chize Ikiye
angulwekele yami, myaka yitatu mokomoko yiwana kunyima
okwo?
392 Chize Kukoka Chatete, enu anukenu chasolokele ngachilihi?
Ngwesekele kulumbununa Echi. Ikiye ngwenyi, “Kanda kulinga
ngachizeko.”
393 Chize Kukoka cha Muchivali, Ikiye ngwenyi, “Kanda
kweseka.” Kaha Ngwakokele, mwosena omwo. Enu anukenu?
Enu vosena anukenu. Echi chili ha tepu na vyuma vyosena.
394 Kaha jino Ikiye ambile ngwenyi, “Jino kuli Kukoka cha
Muchitatu kwiza, oloze kanda kweseka kulumbununa Echiko.”
Mwamono omu Ngunapandama kuli Echi, ufukuno? Ngunahono
kutachikiza. Oloze, Nguli nakwivwa wakukashiwa, kuliuka

lyami, kuhanjika chumachimwe. Ove mufunda kukukulula
chove.
395 Jino, echi chinahase kupwa mangana akusweka nge
nawayab nakusokoloka, nge mwaya nakuneha Kulishitu,
kuneha Ngolo ja Liuka? Talenu? Etu tuli lyehi…
396 Etu twafwelela mu kwalumuka nakupihilila, kupwa
vakujimika mu Lijina lya Yesu Kulishitu. Etu twafwelela mu
kutambula Shipilitu Wajila. Etu tuli na vinjikizo, vihayamisa,
vikomwesa, kuhanjika mumalimi, kaha vyuma vize Liuka lya
kumaputukilo. Kaha, kuhanjika hatoma, kunapunga chikuma,
hano vene, kuhambakana kusoneka mu Mukanda wa Vilinga,
muli eli lizavu lyalindende lya vathu, ou mulimo waundende wa
etu hano. Ngachilihi ha kaye kwosena? Talenu? Kuhambakana
kusoneka mu Mukanda wa Vilinga, chochimwe! Uze kusangula
vafu! Anuka, kuze kwapwilenga umwe kaha pamo vathu vatatu
kukatuka, kufuma mukufwa, hali Yesu Kulishitu. Kaha etu tuli
naunjiho, unjiho wa mandotolo, faifi. Talenu?
397 “Milimo eyi Nguli nakulinga, kuhambakana eyi namukaya
nakulinga.” Ngunatachikiza Mwangana Yakova ngwenyi
“wamunene,” oloze enu kamweshi kulinga chuma chachineneko.
Kuhambakana echi! Ikiye apwilenga muli Muthu umwe jino;
Ikiye ali mu Liuka lyosena jino. Talenu? “Kuhambakana nevi
enu namukaya nakuvilinga, mwomwo Nanguya kuli Tata Yami.”
398 Kachi echi chinapu Kukoka cha Muchitatu, kahajino kuli
mulimo waunene kulutwe. Ngunahono kutachikiza. Kangweshi
kuhanjika. Kangweshi—Ngunahono kutachikiza.
399 Tala. Kukoka cha Muchitatu, echa twimane hali chize,
munyutu kaha. Muze muchimweno, kutuka chatete chapwilenga
muluwa vavandende tujila; vaze vapwilenga omu etu
twaputukile chatete. Vakulile, kufuma mukumbata muthu
kulivoko.
400 Kaha enu anukenu chuma Ikiye angulwekele yami? “Kachi
ove muya nakupwa wakushishika, nachiya nakusoloka nge
ove unatachikiza nge kusweka cha michima yavo.” Vangahi
vananuka chize kuvilika kufuma hano, kaha kuzauka mafuchi?
[Chikungulwilo ngwacho, “Amena.”—Muka.] Kaha chasolokele
ngachilihi? [“Amena.”] Mukikovene. Kahajino ngwenyi, “Kanda
kwivwa womako. Nanguya nakupwa na enu.” Talenu? Kaha
nachiya nakutwalilaho.
401 Jino, Kuhoka Chatete chapwilenga wamundende, tujila
twatundende; vakiko kutuka. Vakiko vayile nakuliwana na
lwola, kuliwana na Kwiza cha Mwata; Mujimbu watete.
402 Lwola lwamuchivali, kusweka cha mumuchima. Kufuma
mukumbata muthu kulivoko, kaha kupwa nakwimana kuze na
kuhanjika chumamuka vakiko vapwilenga nacho; chakushisaho,
chasokolwele jishili javo kaha kuvalweka chamamuka
chakulinga. Kaha-…Echi chakwoloka? [Chikungulwilo

ngwacho, “Amena.”—Muka.] Kahajino, chize chejile nakusoloka,
mwakukupuka, nge omu ahanjikile Kalunga. Kaha enu munapu
vinjiho, kaha shikaho mukiko chilin nakaye, shikaho ili liuka.
403 Omu Ngwahanjikile, “Ngwamwene uze Kangelo, kaha
Apwile nge Kakahya ka emerald, kuwema,” vathu kuseha
kaha kuhanjika, “Billy, yako kuli wakulihata nenyi.” Lize liso
lyamalengeso lya sayasi muze mucamera kumbata Chize.
Kangwapwile wakwongako. Ngwapwile nakwambulula
Muchano: Kalunga kwinjikiza.
404 Ngwambile ngwaami, “Milima kufwika; chinapu kufwa,
kwilava. Kaha Echi chinapu kutoma. Umwe napu Kuyoya,
mukwavo umwe napu kufwa.” Kaha kuze Echi chili, chifwanyisa
kunyima kuze. Ha…
405 Nge George J. Lacy ahanjikile ngwenyi, “Lize liso
lyalikina lya mucamera kalyeshi kuhasa kumbata vyakutanga
vyauthuko.” Ove uli nakungukavangiza yami? [Vikungulwilo
kuhanjika, “Amena.”—Muka.]
406 Talisenu, kutuka chachindende chatete; livoko.
Chamuchivali chapwile chachinene, chitoma, tutela; Shipilitu
Wajila kusolola vyakuswamana mumuchima. Kaha kutuka
cha Vangelo (keshi tujila), Vangelo; kaha luze lukiko lwola
lwamakumishilo, mukiko kaha. Nachiya nakupwa lwola luno,
ndumbu walunga? Elu lwola?
407 Jino vwulilenu kanawa, kaha kanda kuchitwala mwekako.
Ngwatondo kumihila enu chumachimwe.
408 Echa tuyenu kunyima munyutu kaha. Eli liuka
vanatachikiza nge unapu muchano. Aka kaye ka sayasi
vatachikiza nge unapu muchano. Kaha vathu vanatwame
muno, ufukuuno, kaha vavavulu vali nakuyoya, aze apwilenga
nakwimana hano kalwiji omu Lizu lyahanjika chize kulovoka,
kaha ngwenyi, “Nge Yowano vamutumine na mujimbu wa
kwiza chatete, shikaho ou Mujimbu wamuchivali, wa Kwiza
chamuchivali.” Anuka? [Chikungulwilo ngwacho, “Amena.”—
Muka.]
409 Kaha kachi Echi chakumine, chuma muka Yowano alingile?
Yowano apwile umwe uze ahanjikile ngwenyi, “Tala, kuli mwana
Mukoko wa Kalunga uze eji kumbatanga shili ya kaye. Uze ikiye
Ikiye.” Elu lunapu lwola, nahete, vandumbwami? Kangweshi
nakuhanjika nge ayikwechi. Ngunahono kutachikiza. Oloze,
Nguli nakukuhula. Ngwatondo enu kushinganyeka. Mokomoko,
nachiya nakupwa lwola omwo nachiya nakupwa cheka, “Tala
mwana Mukoko wa Kalunga”?
410 Mokomoko, lwola lwa Malaki 4, “Kukinduluka michima
ya vana kukindulwisa ku Lufwelelo lwa masevo”? Nachiya
nakupwa kutuvika chize nachiya—chize nachiya nakulinga
chuma kana chamuyachi, palanga nachiya nakuhaka Liuka,
chize chinapunga nakushikumuka kaha kuhona kwivwushisa

mangana akusweka a Kalunga, na vyangocho? Omu vakiko
navamona chize kutuvika kuhita, nachiya nakwalumuna
michima yavo kukinduluka kuli Tata, nge omu Mbimbiliya
yahanjika nge nachiya nakulingika? Mokomoko, ou Mujimbu,
unahichi lyehi, nge chatela kulingika? Ngunahono kutachikiza.

411 Echi chinapu chinjikizo cha lwola lwamakumishilo, mwane.
Mokomoko, echi chinjikizo chize chili? Echi chinasoloka kupwa
Chisoneka, kuli yami. Ngunahono kutachikiza. Kuze kwapwile
Vangelo. Kuze kwapwilenga kutuvika, nge mukalateta,
uze wanyikishile mavu osena. Kalunga atachikiza Ngweze
kuhanjika muchano.

412 Anuka kaha, chumachimwe chili nakwiza nakusoloka.
Ngunahono kutachikiza chuma muka echi. Oloze chinahase
kupwa echi? Mulonga Nanguhanjika echi, kuwahisa enu vavene!
Echa tulombe, (lomba omu?) mbatenu chihela chetu muli
maswalale ja vakakufwelela Jenyi, na kuwahisa etu vavene,
mwomwo echa kuhambakana muze etu tuli nakushinganyeka.

413 Munatachikiza yami, kaha Kangwamilwekele makuliko,
oloze, nge omu Ngunatachikiza. Kaha nge omu ahanjikile
Samwele, “Kumana Ngwamilweke lyehi kalachuma, mu Lijina
lya Mwata, oloze chuma muka chejile nakusoloka?” Jino,
Ngulinakumilweka jino. Ngunahono kutachikiza chuma muka
echi. Kangweshi kuhanjika chuma muka echi. Ngunahono
kutachikiza. Oloze, Nguli nakuya nakumilweka Muchano. Nguli
nawoma. Nge ndumbwami walunga, Ngunapunga nawoma
kufuma ku Sateli chamakumishilo.

414 Echi chinahase kupwa lwola lwamakumishilo. Echi
chinahase kupwa lwola lwa kongolo kuhita nakuzauka
hautangatanga, kaha kuvilika kufuma mumelu, kuhanjika,
“Lwola kalweshi chekako.” Kachi echi chili, echa etu tuwahise
etu vavene, masepa, kuliwana na Kalunga ketu. Kuze kunapu
Kulya chakulisala kupwa muze jino. Echa etu tuzachise Echi.
Echa kuzachisa Echi jino. Kaha na yami, kufuma kukamenga,
Nguli nakulila kuli Kalunga, “Mwata Yesu, nguvwile keke!”
Nguneseka kuyoya mwamwaza nge omu Ngunatachikiza.
Nguneseka kuneha Mijimbu yamwaza mujila ize Ngunahase,
kufuma mu Lizu lya Kalunga. Kalunga natachikiza muchima
wami.

415 Oloze, omu vaze Vangelo kujinguluka kuhita haze hamavu,
Ngwapwile wakalepa. Kangwahashile numba kwivwa, lwola
lwlusukuko. Ngwevwile nge, lwolalwalusuku kunyima, kweseka
kutambuka kuhita mukapete, numba kufuma mumutanda
wami, kaha helu nahamavu shingo yami, yapwile vene
mukalepa, nge, kaha kwivwa chauchi. Kangwahashile kwivwa,
mumavoko amaiko. Ngwapwilenga mu daze, lwola lwalusuku.
Ngwa—Ngwayile muze mukapete kaha kutwama hamavu.

416 Chalumingo, Nguneza hano nakuhanjika, kaha Ngwa—
Ngwesekele kulinyikisa amilyavene kufuma kuli chize, ha
kuhanjika. Chimwe, chapwile kuze cheka. Kaha echi chili hano
jino.
417 Kaha Ngunahono kutachikiza. Ngunahono kutachikiza,
mwane. Nguli wakushishika, na enu, nge vandumbwami
vamalunga. Ngunahono kutachikiza. Elu lunapu—elu lunapu
lwola? Ou ukiko muli-…aze mangana akusweka osena
anakumu? Kuhanjika chinakumu? Aze anapu vene Mikalateta
Yiutanu nayivali, kutonda kuhanjika chumachimwe, lize lizavu
lyalindende lize lyakungulukile hamwe naliya nakutambula
Lufwelelo lwa Kuhukula, kuya muze mu Kuhukula omu Ikiye
mweza? “Mwomwo etu natuya nakupwa vakwalumuna,” nge
omu Vangelo vejile, “mukatando kakandende, mukutemwina
cha liso; kaha navakaya nakuchikwata hamwe na vaze
vanasavala tulo, kuliwana na Mwata muze muutangatanga.”

Kulomba chami chili:
418 Kalunga, kachi echi nachipwa ngocho, Ngunahono
kutachikiza, Mwata. Ngwapwile kaha nakwambulula liuka.
Kachi chili ngocho, Mwata, awahishile michima yetu.
Tulingise kupwa vakulizanga, Mwata, ha ola yayinene, chize
chikiko mujimbu wa lwola, tupolofweto vosena na vavalemu
vatalilile luze lwola. Mwata, Ngunahono kutachikiza chuma
chakuhanjika. Nanguya nakupwa nawoma kuhanjika, “Kanda
kwizako, Mwata.” Nguli nakwivwa sonyi hali yami lyavene,
omwoNgwatalile kaha kumona kayemuli eyi seteko, Ngunalingi
kuhambakana omu Ngunalingi hali chize. Nguli nasonyi hali
yami lyavene. Kachi kuli hamene, Mwata, kuwavisa muchima
wami. Kuwavisa yami chachinene, Tata, nge Ngunahase kulinga
vyuma vyosena vize Ngunahase, kuneha veka kuli Ove. Yami
Vove.
419 Nguli nakwivwa nge Isaya, mu tembele lize likumbi,
omwo ikiye amwene Vangelo kutuka nakukinduluka na-na
vyangocho, na mavava avo kumeso Avo, kaha kumahinji Avo,
kaha kutuka na mavava, “Wajila, wajila, wajila!” Mamalelo,
omu uze kapolofweto wamukweze kunyikisa. Ikiye kuneha
chize chisemunuino helu chindende. Kaha omwo ikiye amwene
chize, chipwe ikiye amwene vimweno, ikiye atambakanyine,
“Mamalelo yami!”
420 Tata, pamo Ngwevwile nge ngachize, omwo Ngwamwene
vaze Vangelo ufuku ukwavo, mokomoko chimene chikwavo,
mukiko vene. Mamalelo yami, mwomwo Ngwapwa muthu
wa mivumbo yayipi, kaha Ngwatwamine mukachi kavathu
vakuzeneka kutoma. Kaha, Tata, ngutomese.
421 Kaha Nguli hano. Ngutumenu, Mwata, kalamwosena chili.
Kaha Ngunemana ha kamenga haze Ngunapunga mumyaka seti.
Kachi kuli chumachimwe, Mwata, Ove unatondo yami kulinga,

hano Nguli. Nguli wakulizanga, Mwata. Oloze, echa Ngunawane
likoji kumeso Ove. Mukulikehesa, Ngwalombo.
422 Ngwalombo hautanga waundende ou shipilitu Wajila
nangulingisa kupwa kalama, kuvalisa. Kaha Ngunalingi
vyosena Ngunatachikiza mwakulingila, Mwata, kuvalisa vakiko
ha Mbolo ya Kuyoya. Nge muze muchimweno, myaka yayivulu
kunyima okwo, kuze kwapwilenga lihina lyalinene lyatwamine
mu Mulauko, kaha pili ya Mbolo ya Kuyoya; uze mukanda
waundende, “Kangwalikangile Ku Chimweno Cha Mwiluko.”
Kaha hano vyosena kwiza nakuhita, kusokolola hazevene
kumeso avo.
423 Ove uli Kalunga, kaha kakweshi wekako shina Ove.
Tutambula, Mwata. Tukonekele etu jishili jetu. Nguli
nakulikonekela hakuzeneka kufwelela chami, hakuupapweke
wami. Ngunalembe ha kamenga ka Kalunga.
424 Nge omu Ngwejile ufukuuno, na eli liuka lyalindende
kumeso ami, ha lufwelelo etu tweji kutambukanga kufuma
muli ino zuvo, mu kuhukula, “shimbu etu natutwama hamwe
muvihela vya Mumelu,” kujinguluka Litanda lya Kalunga.
Michima yetu yinapunga yizuma lwola lwaluvulu, muvyuma
vize etu twakumono Ove kulinga, kaha kuvungulula Mangana
Kusweka Ove kuli etu. Oloze, Mwata, ufukuuno, Nguli
wakuzeya. Mamalelo yami!
425 Kaha—kaha Yakova, omwo ikiye amwene vaze Vangelo
kwiza nakushikumuka handalo na kuya kunyima, ikiye
ambile ngwenyi, “Echi chinapu chihela chachinene, naumwe
pimbi kuhambakana zuvo ya Kalunga.” Kaha kuze Mbetele
vayizamishile.
426 Kalunga, Vathu vanahono kwivwushisa chize. Vakiko
kushinganyeka nachiya nakupwa chakuwahilila. Oloze, Mwata,
kuzeya muka, chuma chachinene mwomwo vathu vakuyoya
kwiza Kumeso auze wamunene, Wakuyoya wa Mwilu.
427 Ngwalombo kukonekela liuka lyami lyalindende hano,
nge Ove wangutumine ku—ku—ku—ku—ku kutwaminyina na
twamina. Vakisule, Mwata. Ngwalingile chuma vimweno na
vilota na vyuma vyahanjkile, shikaho, kutesekesa na chinyingi
chami. Ngunahake Kulya chami chosena chize Ngunatachikiza,
hali vakiko, Mwata. Kalamwosena chili, Mwata, etu tunapu
vove. Etu twalihane etu vavene mumavoko Ove, Mwata.
Nguvwile keke. Tukonekele etu. Kaha echa tupwenga vinjiho
Jove chikalu kaha tuli hano hamavu. Kahajino, omwo chiyoyelo
chili kuze, kutambula Wangana Wove. Mwomwo etu twalombo
echi mu Lijina lya Yesu. Amena.
428 Enu vosena, tomesa michima yenu yosena. Kutulika
kusali vyuma vyosena, kala kulema, lamenu echi kufuma
mujila yove. Kanda kwecha kala chuma kukukatalisa. Kanda
kupwa na womako. Kakweshi chuma chakulizakaminako.

Kachi Yesu ali nakwiza, chili vene…Luli lwola lwa kaye
kosena kuyengetela na kulila. Kachi chinapu chumachimwe
kuhokoka jino, ha—kwiza chachinene, kwiza chachihya ha
wana waunhya mokomoko chumachimwe, nachiya nakupwa
chamwaza. Kachi echi chili nakwiza lwola luze kusoloka
cha Meso Atanu na avali navakasolola ku Liuka, omu
mwakuyila, Ngunahono kutachikiza. Ngunaputuka kaha
chuma Ngunamono. Mamaah, yami, lwola muka! Echi chinapu
chuma chivene kaha kushinganyeka vene.
429 Kaha kachi nachiya nakupwa lwola hali yami kuya, Yami…
Mwata, Yami Vene. Omwo Ove unakumisa, twaya, Mwata Yesu.
430 Kala kwosena chinahase kupwa, mokomoko lwola muka
chinahase kupwa, Ngwapwa Wenyi. Kangweshi nakuhanjika
nge Ngunafwila kufumako; Kangweshi ngochoko. Ngukwechi
chisaka kukatuka. Ngukwechi Mujimbu wakunangula. Oloze,
chize chili kutesekesa na punga Yenyi, keshi yamiko. Chize
chikiko punga Yenyi. Ngunahono kutachikiza.
431 Ngunaputuka kuli ove chumamuka echi. Chumamuka
echi, Kalunga mwaya nakuheha. Oloze Nangumilweka
omwo Ngwamwene kaha chuma muka chasolokele. Omu
chalumbunukila, Ngunahono kutachikiza. Oloze, mwane,
chinahase kupwa makumishilo? Huu!
432 Vaze vathu vali hano jino, vaze vathu va siskisi vapwile na
vize vilota. Echi kacheshi chaungejiko kupwa na vize vitanu
navivali? Echi kacheshi chaungejiko? vaze vasikisi kutetekela
hazevene, kaha jino chize chimweno, haze vene. Ava vathu vali
hano. Ndumbu walunga Jackson, hano, apwile umwe; Ndumbu
walunga Parnell apwile mukwavo; Ndumbu wapwevo Collins
kupwa mukwavo; Ndumbu wapwevo Steffy apwile mukwavo;
Ndumbu walunga Roberson apwile mukwavo; kaha Ndumbu
walunga Beeler apwile umwe namukwavo. Kaha Tata wa Mwilu
natachikiza nge kakwapwile umwe wakupandamako kuli chize.
Kaha kuze kusongo ya uze, umwe wachiseveni…uze Ndumbu
wapwevo Steffy, hazevene chize chimweno kuhokoka. Enu
mwamono? Enu mwamono mwomwoika Nguli nakuseza? Enu
mwamono mwomwoika Ngwatela kuya? Ngwatela kulinga echi.
433 Kaha, masepa, kanda kutala kuli yami. Yami ngu
ndumbwenu walunga. Kanda kuhaka mangana kuliyamiko,
mwomwo Nguli kaha muthu. Ngwatela kufwa nge kalamuthu
nawa. Kanda kwivwulila kuli yami; oloze ivwulilenu kuli ovyo
Ngunahanjikako. Chuma muka Ngwahanjikile shina Mujimbu.
Kanda kuhaka mangana ku muluwa ko; tala Mujimbu. Lama
meso ove, keshi hali muluwako, oloze ha Mujimbu. Chumamuka
Echi, chize chikiko chuma chakutalaho.
434 Kaha Kalunga atukafweko, chikiko kulomba chami.
Ngwajinda…Kangwatondele kwiza, kumilweka echi, oloze
Kangwahonene kujimbula vyosenako.

435 Jino, nge omu Ngunatachikiza, echa ngumilweke. Nge
omu Ngunatachikiza, Nanguya nakuseza likumbi likwavo
mokomoko makumbi atatu, Chitatu nachimene, ku…ha
Tucson. Kangweshi kuya ku Tucson kunangulako. Kangweshi
kuya kuze nakunangulako. Nguli nakuya ku Tucson, kuzamisa
chisaka chami mu shikola, kaha jino kwiza nakupwa ndala
muhitanganyi.
436 Nguli nakuya ku Phoenix, kupwa ize mikana mukuliwana
chachindende, ize nayiya pamo nakupwa Mijimbu yayindende
kujinguluka. Kaha—kaha jino, pamo, Kangweshi…
437 Ngunashunganyeka ngwatondo kunangula mukukunguluka
cha ufukuumwe. Vakiko kavahanjikile chumamako hali echi,
vakiko kupwa kaha nakuhanjika kuze. Talenu, chize kacheshi
nakwivwakana kanawako, kuli yami.
438 Kaha Ngukwechi lizu, MUKIKO MWANAMBE MWATA,
kuli Ndumbu walunga Shakarian, nawa. Huu-hu. Ngunahono
kutachikiza chumamuka ikiye mwaya nakulinga hali echi, oloze
Ngukwechi lizu kumulweka ikiye. Ngunahono kutachikiza
chuma muka ikiye mwaya nakulinga. Echi chili kuli ikiye. Enu
mwachitalisa kanawa Lizu lya makumishilo? Echi chatelanga
keshi kupwa muchikungulwiloko, oloze vakikokuhanjika
jishimbi javo. Chikungulwilo, kahajino Nanguya nakuholoka.
Nguli kuweluka wachuma kana.
439 Jino, kuhona, Ndumbu walunga Arganbright na Ndumbu
walunga Role, uze wakutuma wamu Washington mwashi ya
Vakolokoko vatanu navavali, atela kupwa mu Africa. Kaha
Ndumbu walunga Role, kaha Ngwa, kaha Ndumbu walunga
Arganbright, mwaya nakwingila mu Africa hazevene, mwomwo
kuliwana chimwe muze mu South Africa na Tanganyika, na
Ndumbu walunga Boze. Kaha kushikumuka nakuhita, kaha
kakavulu kuhichila mu Australia, kaha kuhichila muli ize
jila, kwiza nakukinduluka, kachi Mwata keshi kulinga chuma
chimwe chakuhandunukako. Oloze, shimbu kanda Nguyenga,
Nanguya nakukinduluka hano.
440 Jino, omu Nangukakinduluka kufuma kuze, kachi Kalunga
nahanjika kuli nyami, mujila yikwavo, Nguli nakuya nakumbata
chisaka na kutambuka nakuya ku Chikungo, Alaska. Oku ku
southwest; nachiya nakupwa ku north west. Kaha jino echa
vakiko kutwama kuze kuhita munonga, omu kunazumu muze
mu Tucson palanga nachiya nakuwema nakusweka kufuma kuli
enu. Kangweshi nakushinganyeka nachihase kwimana. Vakiko
kachi navapwa nauvweji kaha vakuzeneka kuliunjika! Etu tuli
nakulanjisa chihela. Chili vene kuze, na vitwamo muvili muze
muzuvo. Kangweshi kutachikiza chuma chakulinga.
441 Kahajino, lwola nonga ili kuze, kachi Mwata netavila,
Ngwatondo kuseza Alaska, kaha kwiza nakushikumuka pamo
Denver, kuze ku central west; southwest, northwest, central

west, kutambakana, “Ove Mwata, chumamuka Ove unatondo
yami kulinga?”
442 Mu lwola kana, kala Mujimbu, nge omu Ngunatachikiza,
kupwa kunangula, nachiya nakupwa hano vene, eyi
mbalaka. Hano hakiko hali jitepu najipwa. Hano hakiko
hali jiheadquarter.
443 Kaha Kangwatondanga kutwama, na chisaka chami,
mu Mulauko. Nguli nakuya nakutonda palanga Ngunawane
chumamuka Kalunga natondo yami ngulinge.
444 Kachi uno mwaka kaweshi kupwa kanawako, jino,
mwaka nawizaho, chakuzenak meya mokomoko kulya,
Nanguya nakutambuka nakuya mupambo, kaha Nanguya
nakuvandamina palanga Ikiye angusanyikile. Kangweshi kuya
lika nge ngachizeko. Ove watela kupwa wakuzangajala. Enu
mwatela kumbata chihela kuze enu munatondo kutachikiza
chuma muka nachiya muchima wa Kalunga. Kaha nauya
nakuchilinga ngachilihi unahono kutachikiza?
445 Nguli nakukoka, mwomwo ya chize chimweno, “Chuma
muka ove walingile.” Talenu? Kuya nakujinguluka nge
kamishonali kaha mukakwambulula mujimbu wamwaza,
palanga chize kusanyika kwiza. Anuka umwe watete, omwo
etu twatwamine lize lilolwa lya mumbango? “Linga mulimo
wa mukakwambulula mujimbu wamwaza,” Ikiye ngwenyi.
Kahanjikile ngwenyi, “Ove wapwile mukakwambululamujimbu
wamwaza.” Oloze, “Zata mulimo waumwe,” pamo palanga
lwola kwiza ha chumachimwe nawa, kwalumuna mulimo weka.
Pamo kupwa chumachimwe chakuhandunuka. Ngunahono
kutachikiza.
446 Enu mwamuzanga Ikiye? [Chikungulwilo ngwacho,
“Amena.”—Muka.] Pwenu vakukunyuka hali chize. Pwenu
vakukunyuka hali echi, vakiko vaze vazanga Mwata.

Vakiko veji kuvandaminanga hali Mwata,
navakatungulula ngolo javo,

Vakiko navayina na mamavava nge a kwaze,
Vakiko navakalaha kaha kaveshi kazeyako,
kutambuka kaha kuzeya chiku;

Mamalelo, ngunangwile yami, Mwata,
ngunangwile yami, Mwata, kuvandamina.

Ngwamuzanga Ikiye. Ngunatachikiza enu namulinga, nawa.
Jino, hamene naufuku…
447 Ngwashinganyeka Ngunalingisa kupwa hatoma to. Kumana
Nguli? [Chikungulwilo ngwacho, “Amena.”—Muka.] Nge omu
Ngunatachikiza mwakulingila, mukiko kaha Ngunatachikiza.
Mukiko kaha Ngunatachikiza mwakuhanjikila. Kaha kachi
chinapu kusoloka kuli yami, ha chumachimwe, Nanguya
washiwashi nakumilweka. Ngunatachikiza enu muli vakufwila,
kutachikiza. Nguli nakufwila, kutachikiza. Ngunahono

kutachikiza omwo chalumbunukila. Ngunahono kutachikiza
okwo—okwo Nguli nakuya. Kangweshi—Ngunahono
kutachikiza chuma muka nachiya nakusoloka. Nguli—Nguli
kaha…Chuma chimwe Ngunatachikiza, Nguli kaha nakuya,
ha likoji lya Kalunga. Kahajino, Ikiye mwakaya nakungulweka
omwo Nangukaheta kuze, pamo. Oloze, chihanda chami jino
chili, yako. Kaha Ngunahase kupwa kuze milungu yivali,
palanga Nanguya nakupwa kumwe, kaha pamo kukinduluka
hano. Echi chakwoloka. Ngunahono kutachikiza. Oloze
Nguli…
448 Chize chimweno ngwapwile na pwevo lyami na vana vami.
Kaha chuma chivene chapwilenga, Ngwapwile nge mulitemba
lyakufwika. Kaha muminyutu kuze, kuze kwapwilenga,
Ngwapwilenga mu litemba. Kaha omu mukiko mujila etu
natuseza, mumakumbi amavulu, kuhona kutachikiza okwo tuli
nakuya, kuhona kutachikiza chuma muka etu natuya nakulinga
omwo etu natuya kuze, kuya kaha.
449 Kalunga napu chaungeji, kuli etu, mwomwo jijila Jenyi
vajiwana. Ikiye natondo kwononoka.

“Kuli uli na kuya?”
“Chize kacheshi namulimo woveko. Twalilaho kuya.”
“Kulihi Ove unatondo yami kulinga, Mwata?”

450 “Chize kacheshi chumako kuli oveko. Ngukavangize, ove,
Yami.” Huu-hu. Huu-hu. “Twalilaho kutambuka.”

“Kulihi Nanguya nakwimana?”
“Chuma muka echi kuli enu? Twalilaho kutambuka.”
Shikaho, hano Nanguya, mu Lijina lya Yesu Kulishitu. Huu-

hu. Amena.
Ngwamuzanga Ikiye, Ngwamuzanga Ikiye
Mwomwo Ikiye avangilile kunguzanga yami
Kaha alanjile ulwilo wami
Ha mutondo wa Kavali.
Ngwa…(Ikiye napu chiyoyelo chami.)
Ngwa…(Vyosena vize Ngwayoyelenga!)

Mwomwo Ikiye avangilile kunguzanga yami
Kaha alanjile ulwilo wami
Ha mutondo wa Kavali.

451 Mwane, luno lwola luno? [Ndumbu walunga Branham
kungunguta Ngwamuzanga Ikiye—Muka.] Kaha shimbu etu
natwimba cheka, kulimeneka mumavoko na muthuumwe
hali ove. Kuhanjika, “Ndumbu walunga, ndumbu wapwevo,
ngulombeleko. Nanguya nakukulombelela.”

Nguli…
452 Ngulombeleko, Ndumbu walunga Neville. [Ndumbu
walunga Neville ngwenyi, “Nanguya nakuchilinga,

ndumbu walunga. Ove ngulombeleko, ndumbu walunga.
Ngwasakwilila.”] Wakushishika! [Muthuumwe ngwenyi,
“Kalunga akukisule, Ndumbu walunga Branham.”]
Ngulombeleko, ndumbu walunga. Ngulombeleko, ndumbu
wapwevo. Ngulombeleko.

…yami
Kaha alanjile…

453 Ngulombeleko, ngulombeleko…?…
Ngulombeleko,…?…Ngulombeleko,…?…Ngulombeleko.

…Mutondo wa Kavali.
Mwomwo Ngwa…

Echa twimike mavoko etu jino kuli Ikiye.
…Ngwazanga…(Zangi ya mwenemwene!)
Mwomwo Ikiye avangilile kunguzanga yami
Kaha alanjile ulwilo wami
Ha mutondo wa Kavali.
Eyo, Nguli…(Na muchima wami wosena!)

454 Enu namukavangiza, Ndumbu walunga Neville. Nguli
nakuya kunyima. Kuvilika lwola lwa kuliwana. 

